
Kongresua lau urtetik behin ospatzen dugu, eta sindikatuarentzat hitzordu estrategiko 
eta berezia da, bertan erabakitzen baititugu datozen lau urteetarako norabide politiko eta 
sindikalak. Era berean, kongresuan sindikatuaren ardura nagusiak berritzen dira: alde batetik, 
gure organo goreneko, alegia, Idazkaritza Nazionaleko 21 kideak, eta bestetik, Nazio Batzorde 
Iraunkorreko hemen gauden zazpi kideak.

Azken hilabeteotan eztabaida luze, sakon eta interesgarriak izan ditugu sindikatuaren baitan 
eta urte luzeko lanketaren ondoren, ponentzia definitiboa onartu dugu, horrek erakusten du, 
STEILASen, badagoela eztabaidarako kultura, hausnarketarako gaitasuna eta etorkizunari 
kolektiboki begiratzeko borondate sendoa.

Kongresu honek, gainera, babes eta elkartasun zabala jaso du. Euskal Herriko beste 
sindikatuetako ordezkariak egon dira, baita Kataluniatik eta espainiar estatutik etorritako 
sindikatuetako kideak ere. Horrez gain, alderdi politikoetako ordezkariek ere parte hartu 
dute. Guretzat oso garrantzitsua da langileen aldeko borrokak elkarlanean eta aliantzetan 
oinarritzea.

Nola ez, hezkuntzaren arloan bizi dugun egoerak toki nabarmena izan du kongresuan. Azken 
hilabeteetako mobilizazioek eta grebek agerian utzi dute hezkuntza publikoko langileen nekea 
eta aldarrikapenen zilegitasuna. Hezkuntza Sailarekin irakasleen sektorean sinatutako lan-
akordioaren inguruan kezka handia dugu, gero eta argiago ikusten ari garelako hainbat eduki 
ez direla behar bezala betetzen ari edo interpretazio murriztaileak egiten ari direla. Beste 
behin ere, administrazioaren borondate falta agerian geratzen ari da.

Horregatik, bai EAEko Hezkuntza Sailaren, bai Nafarroako Hezkuntza Departamentuaren 
jarrera salatzen dugu. Duela gutxi Euskal Eskola Publikoaren jaia ospatu zen Santurtzin, 
eta Begoña Pedrosaren hitzetan, beste behin ere, edukirik gabeko adierazpena entzun 
behar izan genuen; errealitatea, ordea, bestelakoa da, zerbitzu publiko honi merezi duen 
erreferentzialtasuna emateko borondate politiko eza agerikoa baita. Zer esanik ez Nafarroako 
Parlamentuak UPN, PP, VOX, Geroa Bai eta EH Bilduren bozkekin onartu berri duen Foru 
Legeak izango duen eragina. Diskurtsoetan hezkuntza publikoa defendatzen dutela dioten 
bitartean, egunerokoan ez dituzte beharrezko baliabideak bermatzen, ezta langileen lan 
baldintzak behar bezala hobetzen ere. Hezkuntza komunitatearen beharrak erdigunean 
jartzeko garaia da.

STEILAS laster 50 urte betetzera doa, eta mende erdiko ibilbide honetan langileen alde 
egindako lana aldarrikatu nahi dugu. Mobilizazioetan, negoziazioetan eta lantokietan egon 
gara, baina baita eguneroko aholkularitza lanean ere, milaka langileri babesa eta orientazioa 
eskainiz. Hori da gure sindikatuaren nortasunaren parte: gertutasuna, konpromisoa eta 
elkartasuna.

Bestalde, bizi dugun testuinguru geopolitikoak ere kezka handia eragiten digu. Gerrak, 
militarizazioaren gorakadak, eskuin muturraren indartzeak eta munduan zabaltzen ari diren 
politika autoritarioek ezin gaituzte axolagabe utzi. Kongresuan ere aldarri horiek presente 
egon dira, uste dugulako, sindikalismoak ezin duela errealitate sozial eta politiko globaletik 
aparte jardun. Hezkuntza, justizia soziala, feminismoa, bakea eta herrien eskubideak guztiz 
lotuta daude.

GORA HEZKUNTZA PUBLIKOA!

Sarrera



Egitaraua
Maiatzak 29, ostirala

12:00-16:00 Akreditazioak eta dokumentazioa ematea

16:00-16:30 Hasiera Ekitaldia

16:30-16:45 Egitaraua eta Araudiaren onarpena

16:45-17:30 Idazkaritza Nazionalaren balantzearen aurkezpena eta bozketa

17:30-17:45 Kongresuaren Mahaiaren hautaketa

17:45-18:00 Atsedenaldia

18:00-19:00 Gonbidatuen agurrak (I)

19:00-19:15 Ebazpenen irakurketa

19:15-19:45 Amaiera ekitaldia

Maiatzak 30, larunbata
09:30-11:30 Ponentzia. Zuzenketen eztabaida eta bozketa (I)

11:30-11:45 Ebazpenen irakurketa

11:45-12:00 Atsedenaldia

12:00-12:30 �Agerraldi publikoa. Lurraldeetako bilerak hautagai-zerrendentzat

12:30-13:30 Gonbidatuen agurrak (II)

13:30-13:45 Ebazpenen irakurketa

14:00-16:00 Bazkaria

16:00-17:15
�Ponentzia. Zuzenketen eztabaida eta onarpen-bozketa (II) 
Ponentzia osoaren bozketa

17:15-17:30 Ebazpenen irakurketa

17:30-18:00 �Barne organoentzako hautagai-zerrenden aurkezpena eta bozketa

18:00-18:15 Gonbidatuen agurrak (III)

18:15-18:30 Atsedenaldia

18:30-18:45 Ebazpenen irakurketa

18:45-19:00 Bozketaren emaitzak eta organo berrien aurkezpena

19:00-19:30 XIII. Kongresuaren amaiera ekitaldia

XIII. KONGRESUKO ARAUDIA
Maiatzaren 29 eta 30ean DONOSTIAN
STEILASen Kongresu prozesua bideratuko duten arauak, 
2025eko azaroaren 22an Kontseilu Nazionalak onartu zituen

Helburuak
• Kongresuaren prozesua eta Kongresua beraren bilakaera erraztea.

• Kongresuan afiliatuon parte hartzea arautu eta bultzatzea.

• Sindikatuko sektore guztietako afiliatuen artean eztabaida piztea.

Metodologia

Helburuak bete ahal izateko, Kongresuaren prozesu honetan bi fase bereiziko dira: Kongresu 
aurreko prozesua eta Kongresua.

Kongresu aurreko egutegia

1.	� 2025eko urriaren 29ko Idazkaritza Nazionalak XIII. Kongresurako arautegia onartuko 
du, bertako parte hartzaileen izendatze prozesua errebisatuko du eta, bide batez, oniritzia 
emango zaio ponentziaren lehen zirriborroari.

2.	� 2025eko azaroaren 22an Gasteizen egingo den Kontseilu Nazionalak STEILASen XIII. 
Kongresua era ofizialean deituko du eta Kongresuko araudia eta eztabaidarako oinarri izango 
den ponentziaren lehen zirriborroa (Kongresuan eta Kongresu aurreko prozesua) onartuko 
du. Afiliatu guztiak deituak izango dira Kontseilu Nazional honetan parte hartzera, baina 
kontseilukideek soilik izango dute bozkatzeko eskubidea.

3.	� 2025eko azaroaren 24ko Idazkaritza Nazionalak, azaroaren 22an Kontseilu Nazionalak 
eginiko ekarpenak errebisatuko ditu.

4.	� XIII. Kongresuko txostena urtarrilaren 12tik aurrera egoitzetan egongo da afiliatuek eskura 
dezaten. Banaketa data horretan egingo dela ziurtatuko da, gutxienez Kongresuan parte 
hartuko dutenen artean.

5.	� XIII. Kongresuko zuzenketak eta ekarpenak aurkezteko epea 2026ko urtarrilaren 12an hasi 
eta 2026ko otsailaren 6an amaituko da. Epe hau igaro ostean ez da ekarpen edo zuzenketarik 
onartuko, transakzionalak izan ezik.

6.	� 2026ko otsailaren 16ko Idazkaritza Nazionalak aurkeztutako zuzenketak aztertu eta 
ordenatuko ditu. XIII. Kongresurako ekarpen eta zuzenketak afiliazioaren esku egongo dira 
egoitzetan otsailaren 17etik aurrera. Lurralde egitura bakoitza arduratuko da zuzenketa 
hauek zabaltzeaz eta berauen eztabaidez.

7.	� Bigarren hiruhilekoan zehar eta 2026ko martxoaren 14ko Kontseilu Nazionalera arte, sektore 
guztietako afiliatuek XIII. Kongresura eramango diren ponentzien inguruan emendakinak 
eztabaidatuko dituzte. Garai honetan, gutxienez, bi Herrialde Batzar burutzea gomendatzen 

da. Aldi berean, sindikatuko egitura guztiek (Idazkaritzek, lan taldeek...) gai hau izango dute 
beraien bileretako gai zerrendan.

8.	� 2026ko martxoaren 14an Kontseilu Nazionala bilduko da oinarrizko testuari aurkeztutako 
zuzenketak eztabaidatzeko. Bertaratutako kontseilukideen %15eko babesa jasotzen duten 
zuzenketek Kongresurako prozesuan aurrera egingo dute bertan eztabaidatu daitezen. 
Kontseilu Nazionaleko partaideez gain, Kongresurako hautatuak izan diren delegatuak ere 
Kontseilu Nazional zabalduaren partaide izango dira. Afiliazio guztia dago gonbidatua.

STEILASen XIII. Kongresurako egutegia

2026ko maiatzaren 29 eta 30an Donostian bilduko da, lurraldeetan egingo diren sektoreetako 
bilera, Herrialde Batzar eta azaroaren 22an eta martxoaren 14an burutuko diren Kontseilu 
Nazionaletan eginiko ekarpenak oinarri izanda Kontseilu Nazionalak finkatuko duen gai ordena 
jarraituz.

Delegatuak aukeratzeko prozedura 

2025eko urriak 29ko Idazkaritza Nazionalak delegatuen aukeraketarako prozedura jarriko du 
martxan, honako irizpide hauek jarraituz:

1.	� Afiliatu guztiek izango dute STEILASen XIII. Kongresurako delegatu izateko hautagaitza 
aurkezteko aukera. Sindikatuak deialdi zehatz bat egingo dio afiliazioari, horretarako 2025eko 
abenduaren 1etik abenduaren 19 arteko epea ezarriz.

2.	� Herrialde Batzar bakoitzak XIII. Kongresurako aukeratutako delegatu guztien artean sektore 
guztien ordezkaritza bermatuko du. Hautagai kopurua, ordezkari kopurua baino altuago 
izango bada, Herrialde Batzarrak egingo du aukeraketa.

3.	 Kuotak ordaintzen dituzte 50 afiliatuko, delegatu 1 izendatuko da.

4.	� Frakzioko delegatu bat gehiago izendatuko da, lurralde bakoitzean honako irizpideak jarraituz:

• �Irakaskuntza publikoan irakasle funtzionarioek 0,50 baino koefiziente handiagoa behar 
da pertsona bat gehiago zenbatzeko.

• �Gainontzeko sektoreetan 0,20 baino gehiagoko koefiziente behar da delegatu bat 
gehitzeko. 

5.	� Sektore guztiek dute, arrazoi desberdinak direla medio edo egoki ikusten delako, ordezkariak 
lurralde batetik bestera pasatzeko.

6.	� Modu berean, lurralde bereko sektoreen artean delegatuak sektore batetik bestera pasa 
daitezke, beti ere, publikoko irakasle funtzionario sektorera pasatzen ez den bitartean. 
Egoera hauen berri Idazkaritza Nazionaleko Batzorde Iraunkorrari eman behar zaio eta 
2026ko martxoaren 14ko Kontseilu Nazionalak onartu beharko du. 

7.	� Sektore eta lurralde ezberdinen arteko desorekak orekatzeko, honako faktore konpentsatzaileak 
hartuko dira kontuan:

• �Nafarroak afiliatu kopuruagatik dagokiona baino delegatu bat gehiago izendatuko du.

8.	� Aurreko irizpideen arabera, honakoa da Kongresurakoan parte hartuko duten delegatu 
kopurua:

Araba Bizkaia Gipuzkoa Nafarroa Kon. Euskal 
Herria

Irakaskuntza Publikoko
Irakasle Funtzionarioak 16 36 20 16 88

Irakaskuntza Pribatua 3 9 1 0 13

Irakaskuntza Publikoko 
Hezkuntzako Laboralak 1 5 2 0 8

Haurreskolak 2 3 2 1 0 8

Unibertsitateko IRIak 1 3 1 0 5

Unibertsitateko TEKAZELak 1 3 1 0 5

Lurralde konpentsatzailea 1 1

Guztira 24 59 27 18 128

Idazkaritza Nazionala 5 7 5+1 3 21

Guztira 29 66 33 21 149

Kongresuan parte hartuko duten kongresukideen banaketa honela geratuko da:

Araba Bizkaia Gipuzkoa Nafarroa Kon. Euskal 
Herria

Irakaskuntza Publikoko
Irakasle Funtzionarioak 16 36 16 16 84

Irakaskuntza Pribatua 4 7 3 0 14

Irakaskuntza Publikoko 
Hezkuntzako Laboralak 2 4 2 0 8

Haurreskolak 2 3 2 1 0 8

Unibertsitateko IRIak 1 3 1 0 5

Unibertsitateko TEKAZELak 1 3 4 0 8

Lurralde konpentsatzailea 1 1

Guztira 26 56 28 18 128

Idazkaritza Nazionala 5 7 5+1 3 21

Guztira 31 63 34 21 149

Txostena eta Zuzenketak

1.	� XIII. Kongresuko oinarrizko txostena egitea Idazkaritza Nazionalaren ardura da. Honek edozein 
afiliaturi egiteko mandatua eskatu ahal izango dio, egokia ikusten baldin badu.

2.	� XIII. Kongresuko txostena gehiengo absolutuz (21 kide garenez 11 aldeko boto) onartu behar 
du Idazkaritza Nazionalak.

3.	� Kongresu aurreko eztabaidan, Herrialde Batzarretan ager litezkeen zuzenketa eta ebazpen 
proposamenak onartuak izango dira baldin eta bertaratutako afiliatuen % 30 edo gehiagoren 
babesa badute. Herrialde Batzar bakoitzak egindako bilera eta botazioen berri jasoko du. Nazio 
Batzorde Iraunkorra izango da bilera ezberdinetan arautegi hau bete araziko duen organoa, 
batez ere zuzenketei buruzko bozketak daudenean.

4.	� Herrialde bakoitzeko ardura izango da dauden zuzenketak eta ekarpenak zabaltzea eta 
kongresu aurreko eztabaidetan ahalik eta afiliatuen parte hartzerik handiena ahalbidetzeko 
bileren egutegia prestatzea.

5.	 Zuzenketak afiliatu baten edo afiliatu talde baten izenean aurkeztu behar dira.

Bertaratzea honelako izango da

1.	� Herrialdeko bileretan hautatutako delegatu guztiak Kongresura hitzaz eta botoa emateko 
aukerarekin. 

2.	� Sindikatuko afiliatu guztiek, hitzaz baina botorik gabe, Kongresura etortzeko eskubidea 
daukate.

3.	� Idazkaritza Nazionaleko kideak era zuzenean izango dira Kongresuko delegatu, hitzaz eta 
botoa emateko eskubideaz, herrialdeetako ordezkaritzaz gain.

4.	� Herrialde Batzarrek, herrialde horretan XIII Kongresura joateko hautatzen diren delegatuen 
artean sektore guztietako ordezkapena bermatuko dute.

5.	� Idazkaritza Nazionalak zehaztuko du zeintzuk izango diren Kongresura gonbidatutako 
erakundeak.

Kandidatura Batzordearen zereginak

1.	� Kongresu aurreko prozesuan herrialde bakoitzak Kandidatura Batzordea eratu beharko du. 

2. 	� Izendapen hori 2026ko otsailaren 16an egingo den Idazkaritza Nazionala bildu baino lehen 
egin beharko da eta organo horrek onartu ondoren, 2026ko martxoaren 14an egingo dugun 
Kontseilu Nazionalean berretsi egingo da.

1. Funtzionamendua

	 1.1.	 STEILASen XIII. Kongresua Osoko bilkuraren bitartez burutuko da.

	 1.2.	� Kongresuko erabakiak, gehiengo soilaz hartuko dira, beti ere abstentzioa gehiengoa 
ez bada (baiezko eta ezezko botoen batuketa baino gehiago). Abstentzioa gehiengoa 

bada, bigarren bozketa batera joango gara eta honen ondoren egoera berean aurkitzen 
bagara, eztabaida irekita geldituko da. Kontseilu Nazionalak bideratu arte.

2. Idazkaritza Nazionalaren funtzioak

	 2.1.	 XIII Kongresuari hasiera ematea.

	 2.2.	� Arautegia eta gai zerrenda XIII. Kongresuko Osoko Bilkurari aurkeztu eta, esku hartzeko 
txanda itxi baten ondoren, botaziora eramatea.

	 2.3.	� XIII. Kongresuko Mahaia osatzeko proposamena aurkeztu. Berau onartuko ez balitz, Mahaia 
osatzeko proposamenak aurkezteko aldia zabaldu eta haien artean aukeratuko da.

	 2.4.	� Uztera doan Idazkaritza Nazionalak Balantzea aurkeztuko du, eta esku hartzeko txanda 
itxi baten ondoren, bozkatu egingo da.

	 2.5.	� Mahaia aukeratutakoan, STEILASen egungo Idazkaritza Nazionalak ordezkatze 
funtzioa amaitutzat emango du.

3. Kongresuko Mahaia

	 3.1. 	� Osaketa. Kongresuko Mahaia sei lagunez osatuta egongo da, hauetariko bik uztera doan 
Idazkaritza Nazionala ordezkatuko dute eta beste laurak herrialdeek bana ordezkatuko 
dute. Idazkaritza Nazionalak 2026ko martxoak 23a baino lehen proposamen bat egin 
beharko du.

	 3.2.	� Funtzioa. Kongresuko Mahaiak duen eginkizuna; eztabaidak moderatu, erabaki behar 
diren gaiak eta puntuak bozketara bideratu eta Kongresuaren prozesu osoa zuzendu. 
Kongresuak dirauen bitartean STEILASen ordezkaritza izango du. Bere zereginak 
betetzeko eskuduntza guztiak edukiko ditu.

	 3.3.	� Kongresuko Mahaiak bere partaideen artean lagun bat aukeratuko du Kongresuaren 
bilakaera modera dezan. Kongresuko Mahaiak onartutako txostenen idazkiak, onartu 
diren ebazpenak, Idazkaritza eta Kontseilu Nazional berrien osaketa, emandako botazio 
guztien emaitzak eta izandako gorabeherak Kongresuaren Aktan jasoko dituzten bi 
idazkari izendatuko ditu.

4. Kandidatura Batzordea

	 4.1. 	� Kandidatura Batzordeak Idazkaritza Nazionala, Batzorde Iraunkor Nazionala eta 
Kontseilu Nazional berrien hautaketa prozesuarekin zerikusia duen guztia aurrera 
eramango du, sindikatuaren estatutuak jarraituz.

5. Kongresuko osoko bilkura

	 5.1.	� Osoko bilkura hasi orduko eztabaidatu eta erabaki behar diren zuzenketen berri 
emango zaie kongresuko kideei, Mahaiak erabaki duen gai zerrendaren bidez.

	 5.2.	� Mahaiak denboraren banaketa egingo du, interbentzioen iraupena denboraren arabera 
zehaztuz.

	 5.3.	� Txostenaren egileek ponentzia azalduko dute. Zein zuzenketa onartu diren edo ez 
argituko dute. Onartutako zuzenketak era bateratuan (blokean) bozkatuko dira, 5.6 
atalean aipatutakoa izan ezik.

	 5.4.	 Zuzenketen eztabaida ondorengo prozedura jarraituz egingo da:

		  • �Zuzenketaren defentsa egiten duen ordezkariak hitz egingo du.

		  • ��Txostengilearen azalpena.

		  • ��Delegatuentzat txanda itxi bat, zuzenketa egilea barne.

		  • ��Txostengilearen hitza.

		  • �Kongresuko mahaiak erabakiko du beste txanda itxi bat irekitzen den edo ez beti ere 
azken hitza eta berak nahi izanez gero txostengileei emanez.

		  • �Eztabaidatzean zuzenketa transakzional baten proposamena egingo balitz, mahaiak 
txanda itxia eta bakarra irekiko du gaiaz.

		  • �Zuzenketaren bozketa.

	 5.5.	� Txosten batek erabateko zuzenketa badu, lehendabizi zuzenketa hau bozkatu da.

	 5.6.	� Txostengileak zuzenketaren bat onartzen badu, edozein ordezkarik defentsa egin 
dezake hasierako testua eta horrela balitz hasierako testua eztabaidatuko da beste 
zuzenketa bat izango balitz bezala.

	 5.7.	� Behin Kongresuko txostenean zuzenketak sartzea erabakita, txostena bere osotasunean 
bozkatuko da.

Gasteizen, 2025eko azaroaren 22an

1. Sarrera

Gerra, krisi klimatikoa, migrazioak eta oldarraldi erreakzionarioa, gaur egun,  
gure gizartean ditugun erronka nagusiak

Zientzialariek argi erakutsi dute krisi ekologikoaren eragina gero eta agerikoagoa dela, gero eta 
muga biofisiko gehiago gainditzen ari baikara, besteak beste, klima aldaketa, bioaniztasunaren 
galera, eta erregai fosilen zein material kritikoen agortzea. Krisia, garapen kapitalistaren logika 
patriarkal, kolonial eta ekozidak elikatu du, eta era berean, beraren ondorio ere bada. Gainera, krisi 
ekologiko hau desberdintasun sozial gero eta sakonagoen testuinguruan gertatzen ari da. Ondorioz, 
gero eta ohikoagoak dira muturreko fenomeno klimatikoak, eta baliabide urriak eskuratzeko lehia 
geopolitikoa areagotu egin da, maiz gatazka pizteraino. Era berean, kapitalak bultzaturiko trantsizio 
honek ez ditu ondorio berdinak guztiontzat. Izan ere, klase, sexu-genero, lurralde, jatorri, arraza edo 
etniaren arabera desberdintasun horiek modu ezberdinean zeharkatzen dira. 

Bizi dugun testuinguru honetan, potentzia nagusiek haien interes ekonomiko eta geopolitikoen 
defentsan militarismoaren eta gerraren bidea hautatu dute, heriotza, behartutako migrazioak eta 
lurralde, komunitate zein bizitzarako azpiegituren suntsiketa ekarriz. Bide honetan, aurrekontu 
militarraren areagotzeak eskubide sozialen murrizketa sustatu du. Armagintzari zuzendutako 
finantziazioaren hazkundeak industria militarra handitu eta areagotu egin du. Shock doktrinaren 
bidez, beldurra baliatuz militarismoan egindako inbertsio masiboak justifikatzeko. Finean, zama 
fiskal eta zorpetze hori langile klasearen gain utziz.

Baina, belizismoak ez du soilik ekonomian eragiten, oldarraldi erreakzionario orokor baten 
aurrean gaude, gero eta autoritarioagoa eta xenofoboagoa dena. Adibidez, sekuritarismoak 
mugen kontrola gogortzea eta pertsona migratuen aurkako jazarpena normalizatzea dakar, 
migrazio politika arrazistak sakonduz. Europako migrazio politikek gorroto arrazistan oinarritutako 
diskurtsoak elikatzen dituzte, segurtasunaren eta lurraldearen babesaren aitzakipean. Horren 
ondorioz, mugak “babesteko” helburuarekin migrazio kontrolaren industria indartu egin 
da, militarismoaren osagarri bihurtuz. Izan ere, migrazioa bera ez da arazoa, baizik eta haren 
kudeaketa arrazista eta patriarkala, indarkeria instituzionala sistematikoki aplikatzen delarik 
bazterreko subjektuetan. 

Gainera, oldarraldi erreakzionario globala eta balio baztertzaileen eta atzerakoien gorakada 
bizitzen ari gara, hala nola, matxismoa, LGTBIQ+fobia, arrazakeria, xenofobia eta aporofobia. 
Aldi berean, demokrazia, elkartasuna eta eskubide kolektiboak oldarraldi honen jomugan daude. 
Eskuin muturraren presentzia eta eragina nabarmen areagotu da, bai Europan zein munduko leku 
askotan, kaleetan, komunikabideetan eta baita instituzioetan ere. Horren adibide dira, besteak 
beste, Hungaria eta Polonia, non eskuin muturra gobernatzera heldu den. Bestalde, Frantziar 
estatuan burutu berri diren hauteskundeen emaitzak ere, eskuinaren gorakada erakusten dute. 
Espainiar estatuan, aipagarria da VOX alderdiaren gorakada nabarmena, eta haren ideien 
hedapenak, zoritxarrez, erreakzio atzerakoiak areagotzen ditu gizartearen hainbat esparrutan.

Azkenik, ezin aipatu gabe utzi Palestinan Israel gauzatzen ari den genozidioa, denon begi bistan 
eta mendebaldeko potentzien – bereziki Europar Batasuna eta AEBak – konplizitate osoarekin. 
Azken hauek ez dira soilik Israelekin negozio eta babes instituzonaletan aritzen; era berean, 
Palestinar herriaren aldeko elkartasuna kriminalizatzen ari dira. Zalantzarik gabe kapitalismo 
militaristaren, arrazismoaren eta inpunitatearen garaia da, Palestinar genozidioa garai honen 
isla gordina delarik.

2. Prekarietateak eta atzeraldiak ez dute etenik

Pentsionistak

Pentsionisten mugimendua, pentsio publiko duinen alde eta bizi-baldintza duinak defendatzeko 
borrokan erreferente bihurtu den mugimendua da. 

Azken kongresutik abiatuta, Euskal Herriko Pentsionistek antolatutako ekimen guztiak babestu 
ditugu, eta gure ekarpen aktiboa egin diogu izaera asanblearioa duen mugimendu honi; 
manifestazio, bizikleta matxa, urteurren ospakizun eta beste hainbat mobilizaziotan parte hartuz. 

Azken ekimen esangurtatsuena, Herri Ekimen Legegile (HEL) baten inguruan egindako lana 
izan da. HELaren xedea argia zen: gutxieneko pentsioa Euskal Autonomia Erkidegoko (EAE) 
gutxieneko soldatarekin parekatzea, pentsiodunen bizi-baldintzak duintzeko asmoz. Ekimen 
honek sostengu zabala izan zuen; hala adierazi zuten Hego Euskal Herrian jasotako 144.000 
sinadura baino gehiagok. Euskal gehiengo sindikalak prozesu horrekin bat egin zuen, bere 
sostengua adieraziz eta ekarpen propioak eginez, ekimenari indar eta zilegitasun handiagoa 
emanez. Baina Eusko Jaurlaritzak, ez zuen eztabaida aurrera eramateko borondaterik erakutsi eta 
ez zen legebiltzarrean eztabaidatzera iritsi.

Euskal Herriko Eskubide Sozialen Aldeko Karta

Euskal Herrian eskubide sozialak erdigunean jartzeko eta eredu sozial bidezkoago baten alde 
lan egiten duen Euskal Herriko Eskubide Sozialen Aldeko Kartarekin batera, azken lau urteotan 
mobilizazio ugari bultzatu ditugu, besteak beste, pobreziaren kontra, soldata eta pentsio duinen 
alde, aurrekontu sozialen defentsan eta etxebizitza eskubidearen alde.

Hasieratik, Euskal Herriko Eskubide Sozialen Aldeko Kartak burujabetza eta eraldaketa soziala 
ardatz izango dituen alternatiba eta proposamenak eraikitzeko bokazioa izan du. Oraingoan ere, 
bide horretan sakontzeko asmoz, gure irakurketak eguneratu, aliantzak sendotu eta elkarlanerako 
konpromisoak berritu ditugu Euskal Herriko eremu sozio-sindikaleko eragileekin zein bestelako 
borroka esparruetako kolektiboekin.

Izan ere, asko gara gai hauen bueltan lanean ari garen eragileak, ekimen ezberdinak sustatzen 
ditugunak, eta, askotan, elkarlanerako bideak bilatu eta gauzatzen ditugunak. Horregatik, 
ezinbestekoa da indarrak batzen joatea, elkarlanetik, eraldaketa sozial baterantz urratsak 
emateko bidean. 

Lan osasuna

Lan istripuen aurrean intersindikala

LAB, ESK, STEILAS, EHNE Etxalde, HIRU eta CGT Nafarroa sindikatuok osatzen dugu lan 
osasuneko intersindikala, langileen eskubideak defendatzeko eta lan baldintza duinak bermatzeko 
asmoz.

Datu ofizialek enpresek jakinarazitako lan istripuak soilik jasotzen dituzte, baina badakigu 
errealitatea askoz zabalagoa dela. Enpresa askok istripu arinak ez dituzte komunikatzen eta 
hori gutxi balitz mutualitateetako medikuek istripuen larritasuna zehazteko duten gaitasunak, 
datuak leuntzeko joera erakusten dute. Bestalde, Euskal Herrian eragindako istripu hilgarri asko 
ez dira datu ofizialetan jasotzen, langileak sistematik kanpo zeudelako edo bestelako egoera 
administratiboetan zeudelako. Are gehiago, zenbait kasutan, istripu hilgarri batzuk ez dira laneko 
istripu bezala aitortzen trikimailu juridikoen bidez. Horren guztiaren ondorioz, datu ofizialek 
errealitatearen zati bat ezkutatzen dute, eta egoeraren larritasuna lausotzeko borondate argia 
adierazten dute.

Egoera honen aurrean, sindikatuok behin eta berriz adierazi dugu arduradun argiak daudela. 
Orain 30 urte lan-arriskuen prebentziorako araudiak indarrean jarri ziren, baina, patronalen 
aldetik, oraindik ez betetzea orokortua da sektore askotan.

Lanean gertatzen diren heriotza istripuen egoera oso larria da. Azken urteetan, urtero 60 langiletik 
gora hil dira lan istripuetan Euskal Herrian, eta datu horiek argi erakusten dute premiazkoa 
dela neurri eraginkorrak hartzea. Horregatik, gure eguneroko antolakuntza eta borrokaren 
bidez, patronala langileen osasuna eta segurtasuna bermatzeko beharrezko neurriak hartzera 
behartzen jarraituko dugu. Aldi berean, gobernu eta erakunde publikoak interpelatzen jarraituko 
dugu duten ardura har dezaten, eta laneko prebentzioa benetakoa eta eraginkorra izan dadin.

Azkenik, datuek berretsi egiten dute sindikatuok aspalditik defendatzen duguna, langileak 
antolatuta dauden eta prekaritate txikiagoa dagoen lekuetan, lan-istripuak eta gaixotasun 
profesionalak izateko arriskua nabarmen jaisten dela.

Horregatik, antolakuntza eta borroka kolektiboa funtsezko tresna dira lan-osasuna bermatzeko 
bidean.

Mutuen afera

2023an, CCOO eta UGT sindikatuek CEOE eta CEPYME patronalekin akordio bat sinatu zuten, 
langileek pairatzen dituzten hainbat gaixotasun arrunten kudeaketa osasun publikotik atera eta, 
neurri batean, mutualitate pribatuen esku uzteko. Horrek, funtsean, osasun publikoko jardueraren 
pribatizazioa dakar. 

Mutualitateak enpresa-elkarte dira, eta ondorioz, haien jarduera irizpide ekonomikoek 
baldintzatzen dute. Hauen helburu nagusietako bat errekuperazio-denborak eta kostuak 
murriztea da, eta horrek arriskuan jar dezake langileen osasunaren benetako zaintza. 

Langileentzat, neurri hauek ondorio kaltegarriak izan dituzte, besteak beste, asistentzi kalitatearen 
okertzea, kontingentzia arruntengatiko bajen kontrol zorrotzagoa eta, azken batean, baliabide 
publikoak osasun pribatura bideratzea. Hau da, finean, sistema publikoaren ahultzea eta negozio 
pribatuaren indartzea. 

Ondorioz, egoera honi aurre egiteko, ELA, ESK, STEILAS, USO, CGT, CNT eta OPAk kanpaina 
bat abiatu genuen Nafarroan zein EAEn, “Mutuak Stop” lelopean, mutualitateekin inongo 
lankidetza hitzarmenik sina ez zedin exijitzeko. Kanpainaren baitan, hainbat ekimen gauzatu ziren: 
Legebiltzarrean sindikatuek agerraldia eskatu genuen egoeraren larritasuna salatzeko, alderdi 
politikoei legez bestelako proposamenak abiarazteko eskatu genien, enpresetan pribatizazioaren 
aurkako mozioak landu genituen, mutualitateen aurrean salaketak egin genituen eta osasun 
langileen artean pribatizazioaren aurkako kontzientziazio lanketa egin genuen.

Mutuen Intersindikalean aurreikusita zegoen azken ekintza egin ondoren, LAB sindikatuak 
berriro bertan sartzeko eskaera zehatza aurkeztu zuen. Hala ere, Intersindikalak eskaera hori 
ez onartzea erabaki zuen, izan ere, LAB berriz sartuz gero, ELAk espazioa uzteko asmoa agertu 
zuen. Egoera horren aurrean, eta hartutako erabakiarekin ados ez geundelako, ESK, STEILAS 
eta OPA sindikatuok Mutuen Intersindikala uztea erabaki genuen. Gure ustez, erabaki horrek ez 
zuen elkarlan sindikalaren izaera eta aniztasuna behar bezala errespetatzen, eta horregatik ezin 
genuen erabaki horren parte izan.

Euskararen kontrako oldarraldia

Euskararekiko dugun konpromisoa berresten jarraitzen dugu, eta azken urteotan gai honen 
inguruan antolatutako mobilizazio eta dinamiketan parte hartze aktiboa izan dugu, beste 
sindikatuekin zein euskalgintzako eragileekin elkarlanean. Izan ere, STEILASentzat euskararen 
normalizazioa eta langileen hizkuntza eskubideen defentsa ezinbestekoak dira.

STEILASek beti izan du euskara ardatz eta zerbitzu publikoen euskalduntzea helburu, bai 
hezkuntzan, baita administrazio orokorrean ere. Gehiengo sindikalarekin eta bestelako eragileekin 
elkarlana bultzatu dugu euskalduntze ekimen guztietan, indarrak batu eta aurrerapausoak 
emateko asmoz. Baina, ahalegin horrekiko administrazioen erantzuna etsigarria izan da. Are 
gehiago, hezkuntza sisteman bertan ere atzerapausoak emateko saiakerak antzematen ditugulako, 
bereziki Nafarroa Garaian, non euskararen kontrako oldarraldia geroz eta agerikoagoa den eta 
politika euskarafoboak nagusitzen ari diren, hizkuntza eskubideak arriskuan jarriz. 

Horren adibide dira, besteak beste, PSNren hizkuntza politikak, non alemanaren ezagutza 
euskararena baino gehiago baloratzen den lanpostu publikoetan. PAI programa ere UPNren 
garaian hirueletasunaren aldeko apustu gisa aurkeztu bazen, euskara eskola mapatik ezabatzeko 
eta euskararen ezagutza oztopatzeko sortu zen. Egoera honetan, PSN-k UPNren politika 
euskarafoboak betikotzen dituela.

2026ko urte hasieran, Euskalgintzaren Kontseiluak antolatutako eta deitutako Pizkundea 
ekimenarekin bat egin genuen. Ekimen horretan argi adierazi zen euskara oldarraldi betean 
dagoela, eta, euskara lehenesteko eta urraketak ez normalizatzeko konpromisoa berretsi genuen 
bertan.

Azken hilabeteotan areagotu egin dira euskararen aurkako erasoak, bereziki eremu judizialean. 
Epaitegietatik iritsitako hainbat sententziek zalantzan jarri dituzte tokiko erakundeek hizkuntza 
normalizazioaren alde emandako urratsak, euskararen ezagutza edo erabilera eskatzea diskri-
minatzailea balitz gisan.

Eraso hauek ez dira kasualitate hutsa, ez dira gertakari isolatuak, estrategia baten parte dira, 
gaztelaniaren nagusitasuna bermatzeko helburua duena, gure lurraldeko hizkuntza propioaren 
kaltetan. Euskararen normalizazio prozesuak oztopo sistematikoak aurkitzen ditu oraindik, eta 
behin eta berriz egiten du topo oztopo estrukturalekin, horrek agerian uzten du berdintasun 
linguistikoa ez dela oraindik errealitate bat. Gainera, hizkuntza eskubideak bigarren mailan 
uzten direnean edo zuzenean urratzen direnean, ez da soilik hizkuntza bat kaltetzen, herritarren 
oinarrizko eskubideak urratzen dira, gizartearen justizia eta kohesioa ahulduz.

Hezkuntza arloan, STEILASek egunero ikusten du zein garrantzitsua den euskararen presentzia 
gizartean bermatzea. Ez da nahikoa euskararen normalizazioa legeetan soilik aipatzea, praktikan 
ere bermatu behar da, baliabideak jarriz eta borondate politikoa erakutsiz. Horregatik, ezinbestekoa 
da administrazioari gaiarekiko duen erantzukizuna exijitzea, bai berme legeak garatzerakoan, bai 
euskararen erabilera sustatzeko neurri eraginkorrak abiarazterakoan.

Greba orokorra. LGS/SMI

ELA, LAB, STEILAS, Hiru eta Etxalde sindikatuok martxoaren 17an Hego Euskal Herrian greba 
orokorra deitu genuen, “Demokrazia! Burujabetza! “Gutxieneko Soldata 1.500€, hemen erabaki” 
lelopean. Helburua argia zen. EAEn eta Nafarroa Garaian Lanbidearteko Gutxieneko Soldata 
(LGS) propioa ezartzea. 

Hala ere, oztopo instituzionalak nabarmenak izan dira. Alde batetik, Nafarroa Garaiko 
Parlamentuak txosten juridikoen aitzakia baliatu zuen eztabaida ukatzeko; bestetik, Eusko 
Legebiltzarrean EAJren, PSEren, PPren eta Voxen botoek atea itxi zioten ekimenari. Horrela, 
eraso antidemokratiko baten bidez, mespretxatu egin zituzten Herri Ekimen Legegilea (HEL) 
sostengatu zuten 138.000tik gora herritarren sinadura. Era berean, Confebask-ek eta CEN-ek 
uko egin zioten sektore arteko negoziazio kolektiboaren bidez Lanbidearteko Gutxieneko Soldata 
propio bat negoziatzeari, patronalen borondate eza agerian utziz. 

Jakina denez, LGSa handituz gero, negoziazio kolektiboan eragin zuzena izango luke, beste 
soldaten igoera ere ekarriko lukeelako. Horregatik, greba orokor hau langileria guztiarentzako 
hitzordu saihestezina izan zen. 

Greba honek bi norabidetan izan zuen eragina: batetik, soldatak hobetuz aberastasunaren 
banaketa bidezkoagoa aldarrikatu zuen; bestetik, Hego Euskal Herriak bere lan eta gizarte 
politikak erabakitzeko duen eskubidea, burujabetza, mahai gainean jarri zituen.

3. �Publikoen itxierak, LOMLOE eta Euskal Hezkuntza Legea: 
sistema dualaren betikotzea

2022an Euskal Herriko testuinguru soziopolitikoa markatzen zuen joera nagusietako bat zerbitzu 
publikoen pribatizazio progresiboa zen. Pandemiak agerian utzi zuen osasun sistema publiko 
sendo baten beharra, baina, aldi berean, eremu pribatu-itunduaren hazkundea bizkortzen 
joan zen. Hezkuntzan ere antzeko paradigma gertatu zen. Sistema duala (sare publikoa eta 
itunpekoa) sendotzen ari zen, eta politika publikoek ez zuten benetako apusturik egin eskola 
publikoa erreferentziazko ardatz nagusi bihurtzeko. Hego Euskal Herriko gobernuek hartutako 
neurri askok, gainera, hezkuntza publikoaren autonomia eta izaera propioa ahultzen zituztela 
salatu zen.

Estatu mailan, 2020 amaieran onartutako LOMLOE legeak ez zuen benetako eztabaida parte-
hartzailerik sustatu eta, hein handi batean, izaera zentralistari eutsi zion. Curriculumean eduki 
propioak txertatzeko malgutasun handiagoa ireki bazuen ere, hezkuntza sistema propio baten 
garapenerako aukerak mugatuak izaten jarraitzen dute. Bestalde, legeak ez zuen sistema duala 
zalantzan jarri; aitzitik, itunpeko sarearen finantzaketa publikoari eutsi eta berau indartzeko 
aukerak zabaldu zituen. 0-3 zikloan ere, publifikazioaren aldeko apustu argirik egin gabe, eredu 
mistoari eutsi zion. Laikotasunari dagokionez, erlijioak hezkuntza sisteman zuen presentziak bere 
horretan jarraitzen zuen.

EAEn,2023an onartutako Euskal Hezkuntza Legea aurrerapauso gisa aurkeztu zen. Gobernuak 
legea eskola publikoa erdigunean jartzeko tresna gisa aurkeztu bazuen ere, “Euskal Hezkuntza 
Zerbitzu Publikoa” kontzeptu anbiguoaren bidez titulartasun pribatuko ikastetxeei aitortza 
instituzionala ematen zitzaien. Kontzeptu horrek, praktikan, sare publikoaren eta itunpekoaren 
arteko muga lausotzen zuen, eta baliabide publikoen banaketa ez zuen eskola publikoaren 
mesedetara bideratzen. 

Gainera, testuinguru demografikoak, jaiotza tasaren beherakadak eta itunen berritzeak Eskola 
Publikoaren ahuldadea areagotu zuen. Ikasle kopuruaren jaitsieraren aurrean, administrazioak 
ez zuen Eskola Publikoa sendotzeko estrategia integralik garatu, eta, zenbait kasutan, eskaintza 
publikoa murriztu eta itunpekoari eutsi edo lehentasuna eman zitzaion. Horrek desoreka aragotu 
zuen, batez ere zaurgarritasun handiagoko auzo eta eskualdeetan.

2026an oinarrizko joerak ez dira errotik aldatu. Euskal Hezkuntza Legea garatzeko onartutako 
dekretuen bidez, eta beharrezko urratsak eman gabe, Hezkuntza Sailak hainbat eskola publiko 
itxi ditu aldebakarrez fusioen eufemismopean, baina komunitatearen parte-hartzerik gabe eta 
ikuspegi estrategiko partekaturik gabe. Erabaki horiek ez dira neutroak eta eskola publikoaren 
sarea ahultzea dakarte. 

Bestalde, oraindik ere funtsezko erronkek konpondu gabe jarraitzen dute, nabarmena da 
segregazio sozial eta akademikoa eta euskalduntze maila bermatzeko borondate eza. Izan ere, 
hizkuntza gaitasunaren emaitzek desberdintasun handiak erakusten dituzte sareen artean, eta 
horrek kohesio sozialari zuzenean eragiten dio.

Ondorioz, 2022an salatzen zen pribatizazio joera eta sistema dualaren sendotzea ez dira 
desagertu; aitzitik, lege-esparru berrien bidez legitimatu eta egonkortzen ari dira. Testuinguru 
honetan, azpimarragarria da hezkuntzak ezin duela merkatuaren logikapean funtzionatu. 
Horregatik, eztabaida politiko eta sindikalaren erdigunean jarraitzen du Eskola Publikoaren 
defentsak, ez soilik hezkuntza eredu baten aldeko apustu gisa, baizik eta gizarte justuago eta 
kohesionatuago baten aldarri gisa.

4. Mobilizazioa erantzun gisa

Azken urteotan hezkuntza sisteman pilatutako arazoek; lan kargen handitzeak, baliabide faltak, 
behin-behinekotasunak, pribatizazio joerak eta hezkuntza publikoaren ahultzeak erantzun zabala 
izan dute hezkuntza komunitatean. 

Egoera honen aurrean, mobilizazioa eta greba izan dira langileek eta sektore ezberdinek beren 
aldarriak mahai gainean jartzeko eta administrazioei neurriak hartzea exijitzeko izan dituzten tresna 
nagusiak.

Nafarroan zein EAEn, hezkuntzako sektore desberdinek mobilizazio dinamikak garatu dituzte azken 
urteetan, borroka horien bidez, hezkuntza publikoaren defentsan, lan baldintzen hobekuntza eta 
kalitatezko hezkuntza sistema baten aldeko aldarriak indartu dira.

Hezkuntzan sektoreka 

Greba kronologia

Nafarroa 2023	 apirilak 3	 Greba Nafarroako hezkuntza publikoan

2024	 irailak 26	 Greba Nafarroako hezkuntza publikoan
	 urriak 29	 Greba Nafarroako hezkuntza publikoan

2025	 urtarrilak 30	 Greba Nafarroako hezkuntza publikoan
	 azaroa	� Gehiengo sindikalak hiru eguneko greba  

Nafarroa Garaiko Lanbide Heziketan

EAE 2022	 azaroak 30	 Greba Hezkuntza legearen kontra
	 abenduak 14	 Greba Hezkuntza legearen kontra

2023	 apirilak 25	 Gizarte ekimenean greba
	 urriak 11	 EHUko irakasleen eta ikertzaileen greba 
	 urriak 24	 Hezkuntza Publikoa indartzeko greba

2024	 urtarrilak 5	 Greba eguna Gizarte ekimenean
		  (14 greba egun 2023 abendua, urria)
	 otsailak 4 	 Greba amaierako ituna sinatzea Gizarte ekimenean
	 martxoak 6	 EHUko irakasleen eta ikertzaileen greba 

2025	 urtarrilak 22, 23	 EAEko hezkuntza publikoko irakasleen greba 
	 urtarrilak 28, 29	 Haurreskolak Partzuergoko langileen greba
	 otsailak 26, 27	 EAEko hezkuntza publikoko irakasleen greba 
	 apirilak 1, 2 	 EAEko hezkuntza publikoko irakasleen greba
	 martxoak 26, 27	 EAEko hezkuntza publikoko irakasleen greba
	 maiatzak 12-16	 EAEko hezkuntza publikoko irakasleen
		  greba erregistroa 
	 maitzak 9	� EAEko hezkuntza publikoko irakasleen aurreakordioaren 

sinatzea, eta grebak bertan behera uztea. 

Nafarroako Publikoko irakasleak

22022ko apirilean Navarra Sumak eta PSNk PAI Legea onartu zuten. STEILASek helegite bat 
jarri zuen 11/2022 Foru Lege horren kontra, hizkuntza ofizial ez diren atzerriko hizkuntzak ezin 
baitira sarbideko eskakizuna izan eta ziurgabetasun handiko bi funtzionari mota sorraraziko 
bizituen. Alabaina, Espainiako Auzitegi Gorenak onetsi bazuen ere, 2025eko uztailean atzera 
bota zuten. STEILASek babes errekurtsoa aurkeztu zuen.

Hezkuntza publikoan greba deitu genuen 2023ko apirilean, LAB, CCOO, ELA eta UGT 
sindikatuekin batera.

STEILASek 2023ko hauteskunde sindikalak irabazi zituen Nafarroa Garaiko irakasle publikoen 
sektorean.

2024ko irailaren 26rako greba deitu genuen, STEILAS, ANPE, LAB, AFAPNA, CCOO, ELA 
eta UGT sindikatuok elkarrekin. Urriaren 29an intersindikal osoa mantendu eta bigarren greba 
burutu genuen. Presio neurri eta greben bidez negoziazioa abiaraztea lortu genuen. Batasun 
sindikalaren eraginkortasuna tarteko, hamarkada luzean ikusi gabeko jendetza mobilizatu 
zen. Urtarrilean berriz, ANPE, AFAPNA eta UGT Departamentuarekin lerrokatzen hasi eta 
hirugarren greba bat deitu genuen urtarrilean STEILAS, LAB, CCOO eta ELA sindikatuok. 
Apirilean, gutxiengo sindikalak (ANPEk, AFAPNAk eta UGTk) itun zital bat sinatu zuten 
Hezkuntza Departamentuarekin, eta borrokarako bidea errotik moztu zuten, irakasle publikoen 
kaltetan.

Nafarroan 0-3

2022an, 0-3 Plataformak, STEILASen parte hartze oso aktiboarekin, Nafarroako 0-3 hezitzaileen 
greba mugagabea deitu zuen, ratioen jaitsiera eta soldaten igoera eskatuz. 2023an Nafar 
Gobernuak familientzako Haur Eskolen doakotasunaren berri eman zuen, baina haur guztientzako 
plaza nahikorik sortu gabe. Honela, familia askok zerbitzu pribatuak erabiltzera behartuta egon 
ziren. Bestalde, 0-3 Plataforma eta intersindikalaren artean haustura gertatu zen; ondorioz, 
sindikatuak kanpoan utzi gintuzten.

STEILASen erronka nagusia, beste sindikatu guztiekin batera negoziazio agenteak izateko 
Departamentuarekin Lan Batzordean esertzea izan zen. Departamentua “Nafarroako Udal eta 
Kontzejuen Federazio”-arekin (NUKF) batera biltzen da hilean behin, eta sindikatuok langileen 
ordezkari garen neurrian, batzorde hartan parte hartzeko eskaera behin eta berriz egin genuen.

Nahiz eta mahai horretan egotea ez dugun lortu, NUKFekin bilerak izan ditugu 2025 eta 2026ean.

Aldi berean, 0-3 intersindikala berrabiarazi dugu azken bi ikasturteetan: STEILAS, LAB, ELA, 
UGT eta CCOOekin. Bide orria sortu dugu eta mobilizaziotarako urratsak ematen ari gara.

Haurreskolak Partzuergoa

Haurreskolak Partzuergoan azken lau urteak, aldaketaz beteriko ikasturteak izan dira. Hezkuntza 
Lege berria indarrean sartu zenean, hainbatetan aldarrikatutako doakotasuna lortu genuen 
Partzuergoan, baina prozesuaren izen emate eta onartze araudia salatu zalantzan geratzen 
zelako. Horri esker, 2024-25 ikasturtean araudia malgutzea lortu genuen, unibertsaltasuna. 

Negoziazioari dagokionez 2021ean abiatu zen 9 greba egun eta gero. 2022an egonkortze 
araudia negoziatu genuen, baina 2023ra arte itxaron behar izan genuen negoziazioarekin 
jarraitzeko eta 2024an akordio bat sinatu genuen lanpostuak estrukturalizatzeko eta 
gazteberritzea indartzeko. 2025ean mobilizazio dinamika baten sartu ginen publikoko beste 
sektoreekin batera. Helburua ratio berriak adostea, urteko eta eguneko lanaldien murrizketa, 
erosahalmenaren berreskuratzea eta erretirorako baldintzak hobetzea izan zen. Soilik bi greba 
egun egin ostean, sektorean gehiengoa duen sindikatuak, lan hitzarmen berria sinatu zuen. 
STEILAS sindikatuan lan akordioa aztertu ostean ez sinatzea erabaki genuen. Alde batetik, ez 
baitzien mobilizazio dinamikan zehar egindako eskaerei erantzuten eta bestalde, gure sinadura 
izateko ezinbestekoa zen plantilak esleitzeko irizpideen akordioak ez zuelako inongo bermerik 
eskaintzen.

Baina, 2026ko martxoaren 2an, mahai negoziatzailera plantilak esleitzeko proposamen berri 
bat iritsi zen Lan Hitzarmen eguneratuarekin batera. Lanpostuak esleitzeko proposamenean 
gureak ziren eskaerak jasota zeuden eta hau bakarrik sinatzeko saiakera egin genuen. Baina bi 
dokumentuak lotuta zijoazen, ondorioz biak sinatzea erabaki genuen.

Lan-legepeko irakasle eta hezitzaileak

2023ko hauteskundeetan, hirugarren indarra izatetik, bigarren indarra izatera pasa ginen.

2021 urtean onartutako eta 2022 urtean indarrean sartutako Lan erreformaren ondorioz 
hezitzaileen urtebeteko zerbitzu kontratuak (COS) desagertu ziren. Hezkuntza Sailak LEParteko 
kontratuak (bakanteak) egin behar izan zituen behar guztiak betetzeko.

Negoziaketak pizturik jarraitzen zuen eta 2024ko abenduan Lan Hitzarmen berria sinatu genuen. 
Azpimarratzekoak dira sektoreko kolektibo handienean jasotako onurak, Hezkuntza Laguntzako 
Espezialisten kolektiboan hain zuzen ere: lanaldiaren orduen jeitsiera (arreta zuzeneko 5 ordu 
gutxiago), lan pertsonalerako denbora bikoiztea (5 ordutara igoz) eta guzti honen ondorioz 
sortutako lanpostu berriak, LPZ (lanpostuen zerrenda) %20a haundituz. Ordainsari bajuena 
zuten 3 kolektiboetan ordainsarien %14ko igoera ere lortu zen.

Gizarte Ekimena

Sektorean oraindik ez da hitzarmen berria sinatu Greba Amaierako Akordioaren txertaketarekin, 
baina juridikoki, sektoreko langileen eskubide guztiak behar bezala jasota eta ziurtatuta daude lan 
eskubideak jasotzen dituzten bi dokumentuetan, 2017-21 hitzarmenean eta 2024ko otsailaren 
4eko GAAn. 

Sektore honetako langileek azken 6 urteetan 43 greba egun egin behar izan dituzte eta, hala ere, 
patronalek oztopoak besterik ez dituzte jartzen adostutako baldintzetan sinatutakoa betetzeko 
eta hitzarmen berrian txertatzeko. Patronalen fede txarra agerikoa da eta epaitegietara jo behar 
izan dugu langileen eskubideak betearazteko, soldaten eguneratzearekin edo eskola-ordu 1eko 
murrizketaren aplikazioarekin.

Kristau Eskola patronalak Juan Carlos Olaeta izandatu du lehendakari bezala. Izendapen 
honekin, negoziazioa berrabiaraziko denaren irudipena dago. Bestalde, azken hilabeteetan 
sektoreko liberazio sindikalak zalantzan jarri dituen agindu bat argitaratu du Hezkuntza Sailak.

Unibertsitatez kanpoko publikoko irakasleak

2022ko maiatzaren 26an, Iruñeko kongresua baino egun bat lehenago, STEILASek, «Lan- 
hitzarmen» berri baterako bidean, Hezkuntza Sailarekin akordio partzial bat sinatu zuen. Bertan, 
besteak beste, etapa guztietarako ratio jaitsiera eta administrari eta IKT teknikarientzako 
lanpostu berriak adostu ziren.

Bestalde, EAEko Hezkuntza Legearen aurka agertu gara, Euskal Eskola Publikoa erdigunean 
jarri behar zuen legeak ezaugarri hauek zituen; laikoa, segregaziorik gabea, izaera demokratiko 
duna, euskalduna eta kalitatezkoa. Hitzetatik haratago, ordea, lege honek planteamendu 
pribatizatzailea ezkutatzen duela argi dugu. Izan ere, lege honen bidez sistema duala blindatu 
eta bi sareak parekatzeko urratsak eman nahi izan dituzte, eskola publikoaren kaltetan.

Gure aldarria argia da, sistema dualarekin amaitzea beharrezkoa da, aukera berdintasuna 
bermatzeko berme bakarra Euskal Eskola Publiko bakarrerantz urratsak eman eta berau indartzea 
baita. Horretarako lanean jarraituko dugu tokian tokiko plataformetan, Euskal Eskola Publikoaren 
aldeko topagunean, eta sortu daitezken elkarlanerako espazio berrietan ere.

2023ko martxoaren 30ean, unibertsitatez kanpoko irakasle funtzionarioen hauteskunde 
sindikaletan STEILASek berriro ere lehen indarra izatea lortu zuen.

Mobilizazio eta greba ziklo baten ondoren, 2025eko maiatzaren 9an unibertsitatez kanpoko 
irakasleen akordio arautzailea sinatu zen. Hilabeteetako borrokaren eta negoziazioaren emaitza 
izan zen akordioa, eta hezkuntza publikoko langileen lan baldintzak hobetzeko hainbat neurri 
jasotzen ditu.

Besteak beste, lan zamak arintzeko neurriak adostu ziren, irakasleen eguneroko jarduna 
jasangarriago egiteko helburuarekin; baita plantillen gazteberritzea ahalbidetuko duen plana 
ere, belaunaldi erreleboa bermatu eta enplegu egonkorragoa sustatzeko asmoz. Horrez gain, 
azken urteetan galdutako erosahalmenaren zati bat berreskuratzeko neurriak jasotzen dira, eta 
baimen zein lizentzien eguneraketa ere adostu zen, langileen behar berriei erantzun egokiagoa 
emateko asmoz.

Akordio hau mobilizazioaren bidez lortutako garaipen garrantzitsua bada ere, argi dugu oraindik 
badirela lantzeko eta hobetzeko hainbat kontu. Hala ere, Hezkuntza Saila akordioa ez betetzeko 
asmotan dabil, eta hainbat auzi epaitegietara eraman beharko ditugu behar bezala bete ditzaten 
exijitzeko. Horregatik, hezkuntza publikoaren alde eta langileen lan baldintza duinen alde 
borrokan jarraitzea ezinbestekoa izango da aurrerantzean ere.

EHU 

Errektore talde berriak lehenengo urtea egin du agintean. Urte honetan publikoak izan dira 
errektoretza eta Eusko Jaurlaritzaren arteko tirabirak. Errektore taldeak EHUren premiak jasotzen 
zituen txostena aurkeztu zuen, hauentzako finantziazioa eskatuz, baina Zientzia, Unibertsitate eta 
Berrikuntzako sailburuak ez die eskaera hauei erantzun eta Jaurlaritzaren ekarpena oso gutxi igo 
da. Egoera horrek kolokan jartzen ditu EHUren proiektu eta helburu asko. Hau dena salatzeko, 
LAB, ELA eta CGT sindikatuekin batera abenduan lanuzteak egin genituen, arazoa mahai gainean 
jartzeko. Horrela, STEILASen Unibertsitate publikoaren finantzaketari buruzko jardunaldiak 
antolatu genituen.

Paraleloan, errektore taldearen aldaketarekin batera, hedabide batzuk unibertsitate publikoaren 
aurkako kanpaina gogorra egiten ari dira EHUk hartutako erabaki desberdinak aitzaki hartuta.

Berdintasun edo Euskalduntze arloan gauzak motel doaz baina aurrerapausoak emateko lanean 
ari dira eta baikorrak izan gaitezke.

Azpimarratu behar da ere 2026ko apirilean EHUko estatutu berriak onartu direla, USLO legeari 
egokitzeko.

IRI

Irakasle eta ikertzaileen ordezkapenen prekarizazioaren aurrean akordio bat babestu genuen 
gehiengo sindikala erabiliz. UGTk, LOSUk esaten duena ez dela betetzen aitzakiarekin, 
epaitegietara eramaten saiatu da. Eta azkenean, errektoretza taldearekin harremana erabat 
apurtu egin da.

Finantziazio falta dela eta, beste akordio batzuk lortu dira (adib. abenduko erretiro deialdia, nahiz 
eta berandu publikatu), baina beste negoziazio asko ireki dira eta ezin izan dira adostu (promozioa, 
laguntzaile-doktore plaza berriak, erretiro hurrengo deialdia...).

Beste negoziazio batzuk ere ireki dira. -lan-poltsen araudi berria, IRIen lanaldia... Ikusi egin 
beharko da zertan geratzen den lanaldiaren eztabaida, IRIengan ezinegon handia sor bait dezake.

TEKAZEL

Behin-behinekotasuna nabarmen jaitsi zen 2022ko LEPan, baina langileen zahartzearen 
ondorioz, berriro handitzen ari da. Errektoretza taldearen plan estrategikoak hiru urtean behin 
LEP berri bat egitea aurreikusten du, helburu hau lortzea da behin-behinekotasun maila baxu 
bat mantentzeko bidea.

Langileen gehiengoa egonkortzearen ondorioz, kezkak eta lehentasunak aldatu dira. Orain, etxe 
barruko mugikortasuna da kezka nagusia, soldata maila, kanpusa, edo ordutegia hobetzeko 
neurriak, besteak beste.

Soldata arrakalak gora egiten jarraitu du eta adibidez atezainen soldata maila baxua igotzeko 
beharrezkoa den finantzazioa ez da lortu. 

Zerbitzuaren egoera oso kezkagarria da, ez baita lortzen eskaintzen diren lanpostuak betetzea. 
Hori dela eta, EHUk azpikontrataziora jotzeko asmoa azaldu du.

Funtzio publikoan

Greba kronologia

EAE

2023	 urriak 25	 Zerbitzu publikoak indartu greba
	 abenduak 19	 EAEko sektore publikoko greba

2024	 martxoak 12	 Zerbitzu Publikoak indartzeko soldata eta enplegua
		  HEMEN ADOSTU!

ELA, LAB, CCOO, STEILAS eta ESK sindikatuak EAEko sektore publiko osoan deituriko grebek 
jarraipen oso zabala izan zuten. Sindikatuok Eusko Jaurlaritzari, Foru Aldundiei, Udalei eta Estatuko 
Administrazioari eskatu genien orain arteko politika publikoak errotik aldatu zitzaten. Horretarako, 
neurri eraginkorrak hartzea exijitu genien; zerbitzu publikoak indartzea eta hemen erabakitzea, 
pribatizazioekin amaitzea, enplegu publikoa sortu eta egonkortzea, lan baldintzak hobetzea, 
galdutako eros ahalmena berreskuratzea, langileen osasuna bermatzea, administrazioaren 
euskalduntzean aurrera egitea eta genero diskriminazioarekin behingoz amaitzea.

Nafarroa

2023	 otsailak 15	 Greba Nafarroako Foru Aministrazioan

ELA, LAB, UGT, CCOO eta STEILAS sindikatuok greba deitu genuen 2023ko otsailaren 15erako, 
Nafarroako langile publikoen lan-baldintzak hobetzea aldarrikatu eta Mahai Orokorrean 
benetako negoziazioa eskatzeko. Sektore publikoan pribatizazio-politikarekin amaitzea eta orain 
arte pribatizatu dena iraultzea aldarrikatu genuen. Eta Nafarroako Gobernuari eskatu genion, 
autogobernua erabiliz, behar ziren diru partidak bidera zitzala langile publikook eros-ahalmena 
berreskuratzeko bidean aurrera egin genezan, Nafarroa Garaiko KPIa aplikatuz.

Greba orokorra

2026ko Martxoaren 17rako Hego Euskal Herrian greba orokorra iragarri genuen, ‘Gutxieneko 
Soldata 1.500€, hemen erabaki” lelopean.

ELA, LAB, STEILAS, Hiru eta Etxalde sindikatuok, 1.500 euroko LGS bat proposatu genuen; 
proposamen hau, Gasteizko eta Iruñeako parlamentuek finkatu beharko lukete, behin Diputatuen 
Kongresuan Langileen Estatutuko 27. artikulua aldatzeko urratsa egin eta gero. Horregatik, euskal 
alderdi politikoei galdegin genien aldarri hau Madrilera eraman eta haren onarpena negozia 
zezaten. Bide batez, sindikatuek alderdiei eskatu genien ez zezatela EAEko nahiz Nafarroako 
estatus juridikoaren aldaketarik onartu baldin eta eskuduntza hori gabe bada. Halaber, Confebask 
eta CEN patronalei egindako eskariak bere horretan dirau lanbidearteko akordioak sina ditzatela 
LGSa hilean 1.500 eurokoa izan dadin.

Mobilizazio feministak

2023ko azaroaren 30ean Greba Feminista Orokorra egin zen. Zaintza krisiari aurre egiteko, Bizitzak 
Erdigunean mugimenduak hainbat ekimen jarri zituen martxan. 2021ean egindako oinarrizko 
txostena abiapuntu hartuta, Herri Akordio bat garatu zuen, eta erakundeei eskaera zehatzak 
zein interpelazio zuzena egin zizkien. Prozesu horren mugarri eta aldarri nagusi gisa deitu zen 
azaroaren 30eko greba feminista orokorra. Mugimendu feministak gidatuta, mobilizazioaren 
helburua zen zaintzaren auziaren urgentzia gizarte osora zabaltzea eta eremu guztietan pauso 
sendoak ematea sustatzea.

Karta soziala

Azken lau urtetan Euskal Herriko Eskubide Sozialen Aldeko Kartak pobreziaren kontra, soldata eta 
pentsio duinen alde, aurrekontuen kritika eta etxebizitza legearen inguruan egin ditu mobilizazioak. 
Aipagarria da baita Jardunaldi ekosozialista bat antolatu genuela gerra testuingurua, krisi 
ekologikoa, migrazio politika arrazistak eta oldarraldi erreakzionarioa aztertzeko. Hortik abiatuta 
2026 urtean elkarlanerako konpromisoa hartu ditugu barruan gauden eragileok.

Emakumeen Mundu Martxa

Jakina da Emakumeok jasaten dugun biolentzia, arrazismoa  eta prekarietatea munduko herrialde 
eta lurralde guztietan ematen direla. Horregatik, Emakumeen Mundu Martxatik mundu mailako 
aliantza feministak sortuak ditugu, maila globalean emakumeoi eragiten dizkiguten biolentzia 
eta prekarietate egoerak salatu eta lantzen ditugularik. Horren adibide da 2025ean egin genuen 
VI. ekintza internazionala “Herrien Burujabetza eta bizitza duinen alde” lelopean. Euskal Herri 
guztian zehar lurralde guztietan ekintza esanguratsuak burutu genituen maiatzaren 10ean. 

Honetaz gain erailketa matxisten protokolo eguneratuaren lanketan ere egon gara, eta, hau 
urtarrilaren 31ean aurkeztu genuen publikoki Zornotzan. Zoritxarrez protokoloak indarrean 
jarraitu beharko du  eta bertan era aktiboan parte hartzen jarraituko dugu emakumeok erailtzen 
jarraitzen gaituzten bitartean.

Lanuztea. Greba Palestina

LAB, CCOO, UGT, ESK, STEILAS, CGT, Etxalde, EHNE-Nafarroa, Solidari eta HIRU sindikatuok 
Araba, Bizkaia, Gipuzkoa eta Nafarroan deitutako lanuzte orokorrak jarraipen handia izan zuen. 
Euskal Herrian azken urteetan egindako mobilizazio sozial handienetakoa izan zen, eguerdiko 
manifestazioetan 110.000 pertsona baino gehiago izan ziren. Bilbon 55.000, Donostian 18.000, 
Gasteizen 22.000 eta Iruñean 15.000.

Mobiliazaioaren aldarrikapenak ondorengoak izan ziren:

• �Langile-klase osoaren elkartasuna adieraztea Palestinar herriari.

• �Israelek Palestinar herriaren aurka, AEBetako Gobernuaren babesean, egiten ari den 
genozidioa eta giza eskubideen aurkako krimenak salatzea. 

• �Mendebaldeko Bankadako Palestinako lurraldearen kolonizazio etengabea eta horrek 
langile palestinarren lan eta bizitzeko baldintzetan dituen ondorio larriak salatzea.

• �Gaza-ko genozidioaren berehalako amaiera exijitzea eta Palestinako okupazioa eta 
kolonizazioa berehala amaitzea eta herriari askatasunean bizitzeko eskubidea bermatzen 
dion ebazpen integrala eskatzea.

• �Enpresari eta instituzioei, bertako nahiz nazioartekoei, Israelekin dituzten harreman 
komertzialak bertan behera uzteko eskatzea.

Bakegintzan

Sare herritarrak antolatutako mobilizazioetan parte hartu dugu. Salbuespen lege eta politikarekin 
behin betiko amaitu behar dugula aldarrikatzeko, eta gatazkak utzitako ondorioek behin betiko 
konponbidea ezinbestekotzat dutela eskatzeko. Langileok konponbidearen, bakearen eta 
elkarbizitzaren alde mobilizatu gara, besteak beste, urtarrilean Bilbon egiten den mobilizazioan.

2023. urtean Foro Sozial Iraunkorra erakundeak bere ibilbidea eten zuen, urte luzez bertako kide 
izan ginen sorreratik. Gerora, Giza Eskubideen Euskal Herriko Behatokia sortu zen eta harremana 
mantentzen jarraitzen dugu.

Maila internazionalean Palestinaz gain, HEGOAK Elkartasun Plataformatik irmoki salatu genuen 
urtarrilaren 4an Estatu Batuek Venezuelaren aurka egindako eraso militarra eta Venezuelako 
presidente hautatuaren bahiketa ilegala. Era berean, Venezuelako herriarekin elkartasuna 
adierazi genuen eta haien autodeterminazioa, instituzioak, subiranotasuna eta lurralde-osotasuna 
errespetatzeko eskatu genuen.

5. Barnera begira

STEILASek sindikalgintzaren eta militantziaren bidean tinko jarraitu du azken lau urteetan. 
Denbora tarte honetan, sindikatuak borrokan eta militantzian metatutako esperientziaren 
transmisioa bermatzen saiatu gara, aldi berean kargu eta dedikazioetan beharrezkoak diren 
erreleboei bidea emanez. 

Azken urteotan, sindikatuko lan ildoari jarraituz, gure jardun sindikala aliantzak eraikitzera, 
komunitatea indartzera eta mobilizazioak sustatzera bideratu dugu. Izan ere, elkarlana eta 
aktibazioa ezinbesteko tresnak direla ulertzen dugu hezkuntza publikoaren defentsan eta 
langileen eskubideen aldeko borrokan aurrera egiteko.

Borrokak eta mobilizazioek dakarten nekea eta desgastea aitortuta ere, sektore ezberdinetan 
negoziatzeko eta eragiteko gaitasuna dugula erakutsi dugu. Egindako lanak emaitza 
positiboak ekarri ditu hainbat esparrutan, eta horrek berresten du antolakuntza, militantzia 
eta borroka kolektiboa direla lan baldintzak hobetu eta hezkuntza sistema bidezkoago baten 
alde egiteko bidea.

Barne organoak eta parte hartzea

Sindikatuaren organo nazionalek (Batzorde Iraunkor Nazionalak, Idazkaritza Nazionalak eta 
Kontseilu Nazionalak) modu erregularrean eta egonkorrean jardun dute azken urteetan. Hala ere, 
afiliatuen parte-hartzea txikia izan da Herrialde Batzarretan eta Kontseilu Nazionaletan. Egoera 
horrek agerian uzten du afiliatuen eta sindikatuaren arteko distantzia, eta horri erantzuteko 
beharrezkoa dela parte-hartzeko modu berriak garatzen joatea, eta gure eguneroko jardunean 
txertatzen saiatzea. Norabide horretan, parte-hartzea errazteko baliabideak birpentsatzen hasi 
beharko dugu.

Hala ere, kontuan hartu behar dugu, tresna digitalen erabilerak ez duela ordezkatzen aurrez 
aurreko harremanen garrantzia. Horregatik, afiliatuak sindikatura gerturatzeko martxan 
ditugun espazioak eta dinamikak indartzen jarraitu behar dugu: ikastetxeetara bisitak egitea, 
afiliatuen biltzar sektorialak antolatzea, liberazio sindikala duten kideen prestakuntza saioak 
sustatzea eta presentzialtasuna bermatuko duten bestelako topaguneak mantentzea. Finean, 
harreman zuzena funtsezkoa da konfiantza sendotzeko, kezkak entzuteko eta komunitate 
sindikala indartzeko.

Ekonomia

Aldi honetan, aurreko kongresuan hartutako irizpideetan oinarrituta kontabilitatearen gaineko 
kontrola eta gardentasuna sistematizatu dira, urtero Idazkaritza Nazionalean aurrekontuak eta 
balantzeak aurkeztuz, diru laguntzaren jarraipena eginez eta kontuak zentralizatuz.

Komunikazioa

Barne komunikaziorako Telegram talde desberdinak sortu ditugu. Korreo elektronikoa komunikazio 
formalagoetarako erabiltzen badugu ere, gure arteko komunikazioa bat-bateko mezuen bidez 
egiten dugu. Kanpo komunikazio estrategia hobetze bidean, profesionalizazio prozesu batean 
gaude. Bide honetan, sare sozial eta medioetan gure komunikazioaren inguruko hausnarketa 
egin dugu eta estrategia landuago bat jarri dugu martxan. Sare sozialen erreferentzialtasuna 
komunikazioan ukaezina da eta kanal guztiak ezagutu eta erabiltzea ezinbestekoa dela deritzogu. 
Horrela, web orriaz gain, Telegram kanalak, Whatsapp, X, Facebook, Instagram, Bluesky eta 
Mastodon.eus plataformak erabiltzen ditugu gure mezuak zabaltzeko.

Ikastetxeetan gure informazioa eta argitalpenak erreferenteak dira, eta komunikabideetan ere 
gure presentzia nabaria da, hezkuntza gaiei dagokienez, STEILAS erreferentziazko erakunde 
bihurtu da hedabideentzat. Sindikatuko bozeramaile eta arduradunek adierazpen ugari egin 
dituzte EITB, SER, Onda Vasca, Radio Popular, Ahotsa.info, Euskalerria irratia eta beste hainbat 
komunikabidetan, eta dozenaka iritzi artikulu argitaratu ditugu, besteak beste, Vocento, Gara, 
Argia, Berria eta Grupo Noticias hedabideetan. 

Eilastasuna

Eilastasun Funtsa 1994. urtean sortu genuen, urtero zortzi proiektu babesten ditugu, gehienez 
ere zortzi urtez. Eilastasunaren 32 urteko ibilbidean, askotariko proiektu eta ekimenak lagundu 
ditugu. 

Gaur egun, honako hauek dira babesten ditugun proiektuak: 

- �Maputxe herrian, “Koneltum-Escuelita Libre”, haien hizkuntza eta kultura sustatzeko.

- �Ginea Bissaun, haurren eskolaratzea eta mutilazio genitalaren zein neska adingabeen 
bortxazko ezkontzen aurkako ekintza.

- El Salvadorren, CRIPDES elkartearekin batera, “Unibertsitate Etxea”proiektua.

- Perun, emakumeentzako biobaratze komunitarioak.

- Senegalen, emakume helduen alfabetizazioa.

- Beninen, neska gazteen lidergoa kirolaren bidez sustatzeko egitasmoa.

- �Indian, Tibeteko errefuxiatuen kanpalekuetako haurren eskolaz kanpoko jarduerak, haien 
hizkuntza eta kultura bizirik mantentzeko.

- �Argentinan, “La CoPa va a la escuela” proiektua, ingurumenaren eta elikadura burujabe-
tzaren inguruko lanketa egiteko.

Gaur egongo egoera soziopolitikoa kontuan hartuta, ezinbestekoa da herrien arteko elkartasuna, 
justizia soziala eta nazioarteko lankidetza indartzen jarraitzea, zapalkuntza eta desberdintasunen 
aurrean alternatiba kolektiboak eraikitzeko. Sindikatu gisa, internazionalismoaren konpromiso 
horri eusten diogu, tokian tokiko, zein nazioarteko borrokak elkarrekin lotuta daudela sinetsita.

6. Afiliazio balantzea 2022-2026

2022. XII. Kongresuko balantzearen datuak (2022/04/29)

2026. Gure datu baseko datuak (2026/03/02)

6.1. Garapen orokorra

Hego Euskal Herria

2022 2026 Hazk. %

Kuotadunak 5.449 6.363 914 16,8

Kuotagabeak 519 455 -64 -12,3

Guztira 5.968 6.818 850 14,2

Lurraldeka

2022 2026

Guztira % Guztira %
Araba 1.123 18,8 1.246 18,3

Bizkaia 2.679 44,8 3.117 45,7

Gipuzkoa 1.344 22,5 1.409 20,7

Nafarroa 822 13,8 1.046 15,3

Gure afiliazioaren ehunekoetan, lurraldeei erreparatuz, aldaketa esanguratsuak ez dira eman 
2022tik 2026ra. Bizkaiak jarraitzen du izaten afiliatu kopuru gehien dituen lurraldea, Araba eta 
Gipuzkoako afiliatuen bikoitza izanik eta Nafarroako afiliatuen hirukoitza.

Sektoreka

2022 2026

Guztira % Guztira %

Haur Hezkuntza (0-2) 269 4,5 310 4,7

Lan-Legepeko Irakasle eta Hezitzaileak 302 5,0 418 6,3

Irakaskuntza Pribatua 644 10,8 748 11,3

Irakasle Funtzionarioak 4.286 71,8 4.630 70

UNI-AZPak 199 3,3 238 3,6

UNI-IRIak 269 4,5 271 4,1

• �Langabezian edo jubilatuak dauden afiliatu batzuk ez daude banaketa honetan eta ez dira 
kontuan hartu ehunekoak kalkulatzeko.

Afiliazioaren sektorekako banaketari dagokionez, ehunekoak egonkor mantentzen dira 
denboran. Sektoreei erreparatuz, rankinga egiten badugu, Irakasle Funtzionarioak afiliazio 
osoaren % 70a dira; bigarren postuan, nahiz eta urrun geratu, Irakaskuntza Pribatuko langileak 
daude, % 11,4arekin eta hirugarren portuan Lan-legepeko irakasle eta hezitzaileak % 6,3arekin. 

Afiliatu kuotadunak

Hego Euskal Herria

2022 2026 Hazk. %

5.449 6.363 914 16,8

Lurraldeka

2022 2026 Hazk. %

Araba 1.027 1.177 150 14,6

Bizkaia 2.480 2.905 425 17,1

Gipuzkoa 1.219 1.341 122 10

Nafarroa 723 940 217 30

Afiliatu kuotadunen hazkundea, aurreko kongresuan bezala, nabarmena izan da azken lau 
urteetan. 

Bizkaian kokatzen dira afiliatu kuotadun ia erdiak baino 2022ko datuekin alderatuta, Nafarroa da 
hazkunderik haundiena izan duena, %30arekin.

Sektoreka

2022 2026 Hazk. %

Haur Hezkuntza (0-2) 252 310 58 23

Lan-Legepeko Irakasle eta Hezitzaileak 289 418 129 44,6

Irakaskuntza Pribatua 569 748 179 31,4

Irakasle Funtzionarioak 3.878 4.630 752 19,4

UNI-AZPak 196 238 42 21,4

UNI-IRIak 264 271 7 2,6

• �Langabezian edo jubilatuak dauden afiliatu batzuk ez daude banaketa honetan eta ez dira 
kontuan hartu ehunekoak kalkulatzeko.

Hamar kuotadun afiliatuetatik ia zazpi Irakasle Funtzionarioak dira; hala ere azken lau urte 
hauetan sektore guztietan igoera eman bada ere nabarmenenak Irakaskuntza Pribatuaren eta 
Lan - Legepeko Irakasle eta Hezitzaileen igoerak izan dira, azken hauenak gehienak, 2022an 
sektore bakoitzeko kuotadun afiliatu kopuruarekin alderatuta. 

Afiliatu kuotadunen garapen historikoa

Afiliatu kuotadunak (kopurua)

1998 2002 2006 2010 2014 2018 2022 2026

Araba 362 424 485 569 716 856 1.027 1.177

Bizkaia 1.480 1.610 1.881 1.903 2.017 2.180 2.480 2.905

Gipuzkoa 461 602 654 848 921 1.044 1.219 1.341

Nafarroa 309 310 364 370 378 524 723 940

Hego E.H. 2.612 2.946 3.384 3.690 4.032 4.604 5.449 6.363

Hazkundea % 23,2 12,8 14,9 9,0 9,3 14,2 18,4 16,8

Afiliatu kuotadun kopuruak gora egin duela azken urteetan, argi ikus daiteke taulan.

Kuotarik gabeko afiliatuak

Hego Euskal Herria

2022 2026 Hazk. %

519 455 -64 -12,3

Kuotarik gabeko afiliatuen kopurua, 2022ko datuekin alderatuz, jeitsi egin da.

Ondorengo taulan ikus daiteke gehienak langabetuak eta jubilatuak direla.

Araba Bizkaia Gipuzkoa Nafarroa EH

Hurbilak 10 34 14 1 59

Jubilatuak 10 62 19 44 135

Langabetuak 39 84 31 34 188

Besteak 6 33 8 26 73

GUZTIRA 65 213 72 105 455

6.2. Altak

Hego Euskal Herria

2018-2022 2022-2026 Hazk. %

2.000 2.442 442 22,1

Azken lau urteetan afiliazio kopuruak gora egin du, nahiz eta ez den aurreko kongresuko igoera 
eman (aurreko kongresuko datua ia % 40koa izan zen).

Lurraldeka

2022-2026 1 (%) 2 (%)

Araba 389 16 31,2

Bizkaia 1.161 47,5 37,2

Gipuzkoa 457 18,7 32,4

Nafarroa 435 17,8 41,6

Oraingoan ere alta kopuruen daturik esanguratsuena Nafarroako lurraldean aurkitzen dugu.

(1) Lurralde bakoitzak 2026ko sindikatuaren alta kopuruari erreparatuz.

(2) Lurralde bakoitzaren alten ehunekoa, 2026an izan duen afiliazio kopuruari erreparatuz.

Lurraldeka

2018-2022 2022-2026 %

Araba 346 389 12,4

Bizkaia 863 1.161 34,5

Gipuzkoa 447 457 2,2

Nafarroa 344 435 26,4

Aurreko lau urteekin alderatuta Bizkaia eta Nafarroko alta kopurua da nabarmenen igo dena.

Sektoreka

2022-2026 1 (%) 2 (%)

Haur Hezkuntza (0-2) 103 4,2 40,8

Lan-Legepeko Irakasle eta Hezitzaileak 174 7,1 60,2

Irakaskuntza Pribatua 315 12,9 55,3

Irakasle Funtzionarioak 1.617 66,2 41,7

UNI-AZPak 86 3,5 43,8

UNI-IRIak 71 2,9 26,9

• �Langabezian edo jubilatuak dauden afiliatu batzuk ez daude banaketa honetan eta ez dira 
kontuan hartu ehunekoak kalkulatzeko.

(1) Sektore bakoitzak 2026ko sindikatuaren alta kopuruari erreparatuz.

(2) Sektore bakoitzaren alta kopurua, 2022an zuen afiliazio kopuruari erreparatuz.

Sektore profesional bakoitzaren alta kopurua aztertuz gero, Irakasle Funtzionarioek alta 
guztien % 66,2a dute. Hala ere, sektore bakoitzean alta kopuruak bere gain izan duen eraginari 
erreparatzen badiogu, Lan-Legepeko Irakasle eta Hezitzaileak eta Irakaskuntza Pribatukoak dira 
igoera haundiena izan dutenak.

Sektoreka

2018-2022 2022-2026 %

Haur Hezkuntza (0-2) 78 103 32

Lan-Legepeko Irakasle eta Hezitzaileak 108 174 61,1

Irakaskuntza Pribatua 240 315 31,2

Irakasle Funtzionarioak 1.431 1.617 13

UNI-AZPak 75 86 14,6

UNI-IRIak 68 71 4,4

Aurreko tauletan jasotako datuen joerari jarraituz, hamar altatik ia zazpi Irakasle Funtzionarioen 
sektorean ematen dira eta aurreko lau urteekin alderatuta, Lan-legepeko Irakasle eta Hezitzaileak 
dira igoera handiena izan duen sektorea.

6.3. Bajak

Hego Euskal Herria

2018-2022 2022-2026 Hazk. %

1.369 2.003 634 46,3

Azken lau urte hauetan bajen kopurua altua izan da, aurreko lau urteetan baino handiagoa.

Lurraldeka

2022-2026 1 (%) 2 (%)

Araba 328 16,4 29,2

Bizkaia 905 45,2 33,78

Gipuzkoa 496 24,8 36,9

Nafarroa 274 13,6 33,33

(1) Lurralde bakoitzak 2026ko sindikatuaren bajen kopuruari erreparatuz.

(2) Lurralde bakoitzak bajen ehunekoa 2022an zuen afiliazio kopuruari erreparatuz.

Baja kopururik handiena Bizkaian erregistratu da, guztizko kopuruaren % 45,2a biltzen baitu, eta 
bat dator bai alta kopuruarekin, bai afiliazio kopuruarekin ere.

Lurraldeka

2018-2022 2022-2026 %

Araba 201 328 63,1

Bizkaia 610 905 48,3

Gipuzkoa 354 496 40,1

Nafarroa 204 274 34,3

Baja kopurua nabarmen igo bada azken lau urteetan, aipagarria da Nafarroan aurreko lau 
urteetako ehunekoaren datua bikoitza izan zela, beraz Nafarroako kasuan bajetan emandako 
igoera ez da haundia izan, kontrakoa baizik. 

Sektoreka

2022-2026 1 (%) 2 (%)

Haur Hezkuntza (0-2) 53 2,6 19,7

Lan-Legepeko Irakasle eta Hezitzaileak 58 2,9 19,2

Irakaskuntza Pribatua 182 9,1 28,26

Irakasle Funtzionarioak 1.408 70,3 32,85

UNI-AZPak 51 2,5 25,62

UNI-IRIak 57 2,8 21,18
Besteak 194 7,8 -

(1) Sektore bakoitzak 2026ko sindikatuaren bajen kopuruari erreparatuz.

(2) Sektore bakoitzaren bajen ehunekoa 2022an zuen afiliazio kopuruari erreparatuz.

Irakasle Funtzionarioek baja guztien % 70,3 izan arren, bakoitzak bere afiliazioari dakarkionari 
erreparatzen badiogu, beraiek dira aurreko kongresutik aldaketa gutxiena izan dutenak 
portzentaietan, bajetan aldiz jaitsiera izan dutenak Irakaskuntza Pribatukoak eta UNI_AZPak izan 
dira.

Sektoreka

2018-2022 2022-2026 %

Haur Hezkuntza (0-2) 33 53 60,6

Lan-Legepeko Irakasle eta Hezitzaileak 37 58 56,7

Irakaskuntza Pribatua 198 182 -8,1

Irakasle Funtzionarioak 966 1.408 45,7

UNI-AZPak 54 51 -5,5

UNI-IRIak 40 57 4,2
Besteak 41 194

2018-2022ko datuekin alderatuta, baja kopurua gutxitu duten sektore bakarrak Pribatua eta 
UNI_AZPak izan dira.

6.4. Balantzea (hazkunde erreala)

Hego Euskal Herria 2018-2022 Hego Euskal Herria 2022-2026

Altak Bajak Balantzea Altak Bajak Balantzea

2.000 1.369 631 2.442 2.003 439

Lurraldeka

2018-2022 2022-2026 %

Araba 145 61 -58

Bizkaia 253 256 1,1

Gipuzkoa 93 -39 -141

Nafarroa 140 161 15

2018-2022ko datuekin alderatuz hazkunde errelaren datuak ateratzerakoan kopuru negatiboak 
ditugu Araba eta Gipuzkoan. Naiz eta afiliazio kopuruaren balantzea positiboa den orokorrean, 
lurralde bakoitzeko altak eta bajak alderatzerakoan bi lurralde hoietan bajak altak baino gehiago izan 
dira. Horrek argazkia itsusitu egiten du, baino ez dugu zertan izutu behar, sindikatua hazi egin da eta 
datuak modu gardenean erakusteak horrelako taulak ematen ditu.

Sektoreka

2018-2022 2022-2026 %

Haur Hezkuntza (0-2) 45 48 6,6

Lan-Legepeko Irakasle eta Hezitzaileak 71 116 63,38

Irakaskuntza Pribatua 42 133 216

Irakasle Funtzionarioak 465 227 -51,18

UNI-AZPak 21 35 66,6

UNI-IRIak 28 14 -50
Kuotagabeak

Taulan adierazgarri eta aipagarriena Irakaskuntza Pribatuan eman den hazkunde erreala, % 216a 
izanik.

6.5. Adina eta generoa

Adina
Adin tarteak 2022 (%) 2026 (%)

....-30 8,9 4,0 109 afiliatuek ez dute bete adineko 
lehiatila. 

Adin tarteari dagokionez, 30-60 urte 
bitarteko afiliatuak dira gehienak.

31-40 27,4 31,4

41-50 28,6 31,9

51-60 24,3 19,2

61-.... 10,7 11,9

Generoa

Hezkuntza eremua feminizatua dagoela ez da berria, eta gure afiliazioak zintzo islatzen du 
errealitate hori. Aurreko kongresuko datuetan bezala, gure lau afiliatutik hiru emakumeak dira.

Joera hori bereziki nabarmena da Haur Hezkuntzan (0-3) eta Lan -Legepeko Irakasle eta 
Hezitzaileetan, % 90etik gorakoa baita. Aitzitik, UNI-IRIen eremuan dago emakumeen afiliazio-
ehunekorik baxuena, eta horrek iradokitzen du unibertsitate-irakaskuntzak joera maskulinoa 
izaten jarraitzen duela.

2022 2026

Haur Hezkuntza (0-2) 95,4 96,4

Lan-Legepeko Irakasle eta Hezitzaileak 94,3 93,3

Irakaskuntza Pribatua 70,9 71,1

Irakasle Funtzionarioak 72,7 72,8

UNI-AZPak 65,8 71,0

UNI-IRIak 49,8 54,4

7. Ordezkaritza maila

2023ko Hauteskunde Sindikalak Nafarroa

Irakasleak
Bozkak % Deleg.

STEILAS 1 194 22,12 15

LAB 963 17,84 12

ELA 335 6,21 4

CCOO 446 8,26 5

UGT 225 4,17 0

ANPE 1047 19,40 13

AFAPNA 976 18,08 12

CSI-F 196 3,63 0

Guztira 5 382 100,00 61

Delegatuen bilakaera

2015 2019 2023

2023ko Hauteskunde Sindikalak EAE

Irakasleak

Araba Bizkaia Gipuzkoa EAE
Bozkak % Deleg. Bozkak % Deleg. Bozkak % Deleg. Bozkak % Deleg.

STEILAS 813 37,88 12 1 716 32,27 16 1 386 35,32 14 3 915 34,38 42

LAB 601 28,00 9 1 271 23,90 12 1 128 28,75 12 3 000 26,34 33

ELA 319 14,86 5 867 16,30 8 940 23,95 10 2126 18,67 23

CCOO 133 6,20 2 577 10,85 5 154 3,92 0 864 7,59 7

FETE-UGT 50 2,33 0 168 3,16 0 0 0 0 218 1,91 0

Interinok 178 8,29 3 649 12,20 6 284 7,24 3 1 111 9,75 12

Txuri 9 0,42 31 0,58 8 0,20 48 0,42

Balio gabe 43 2,00 39 0,73 24 0,61 106 0,93

Guztira 2 146 100,00 31 5 318 100,00 47 3 924 100,00 39 11 388 100,00 117

Delegatuen bilakaera
2007 2011 2015 2019 2023

STEILAS 25 30 37 45 42

LAB 20 24 28 30 33

ELA 18 19 22 22 23

CCOO 31 22 18 14 7

FETE-UGT 5 4 2 0 0

Interinok 0 0 0 0 12

Guztira 99 99 107 111 117

2023ko Hauteskunde Sindikalak EAE

Lan legepeko irakasleak eta hezitzaileak

Araba Bizkaia Gipuzkoa EAE
Bozkak % Deleg. Bozkak % Deleg. Bozkak % Deleg. Bozkak % Deleg.

STEILAS 74 25,34 4 151 32,97 7 71 21,45 4 296 27,38 15

LAB 89 30,48 5 192 41,92 9 119 35,95 6 400 37,00 20

ELA 62 21,23 4 76 16,59 3 130 39,27 7 268 24,79 14

CCOO 40 13,70 2 34 7,42 2 0 0 0 74 6,84 4

UGT 27 9,25 2 0 0 0 0 0 0 27 2,50 2

Txuri 0 0 0 0 1 0,30 1 0,09

Balio gabe 0 0 5 1,09 10 3,02 15 1,39

Guztira 292 100,00 17 458 100,00 21 331 100,00 17 1 081 100,00 55

Delegatuen bilakaera

2007 2011 2015 2019 2023
STEILAS 9 10 9 13 15

LAB 16 18 17 20 20

ELA 13 13 14 13 14

CCOO 7 6 7 4 4

UGT 2 0 0 1 2

Guztira 47 47 47 51 55

2023ko Hauteskunde Sindikalak EAE

Haurreskolak Partzuergoa

Araba Bizkaia Gipuzkoa EAE
Bozkak % Deleg. Bozkak % Deleg. Bozkak % Deleg. Bozkak % Deleg.

STEILAS 78 37,68 5 97 26,29 4 117 31,45 5 292 30,80 14

LAB 67 32,37 4 229 62,06 11 214 57,53 10 510 53,80 25

ELA 58 28,02 4 38 10,30 2 35 9,41 2 131 13,82 8

Txuri 1 0,48 2 0,54 1 0,27 4 0,42

Balio gabe 3 1,45 3 0,81 5 1,34 11 1,16

Guztira 207 100,00 13 369 100,00 17 372 100,00 17 948 100,00 47

Delegatuen bilakaera

2013 2017 2023
STEILAS 10 14 14

LAB 32 27 25

ELA 5 6 8

Guztira 47 47 47

2023ko Hauteskunde Sindikalak EAE

EHU-Euskal Herriko Unibertsitatea

Irakasle 
Funtzionarioak

Irakasle
Laboralak

AZP
Funtzionarioak

AZP
Laboralak Guztira

2015 2019 2023 2015 2019 2023 2015 2019 2023 2015 2019 2023 2015 2019 2023

STEILAS 5 5 4 6 7 6 7 7 8 3 2 2 21 21 20

LAB 4 5 4 12 11 11 5 5 5 3 3 3 24 24 23

ELA 2 2 3 4 3 6 3 5 4 2 2 2 11 12 15

CCOO 10 9 9 3 4 4 3 2 2 3 1 1 19 16 16

UGT 4 2 3 2 2 2 5 4 4 6 5 5 17 13 14

LSB-USO - - - - - - - - - - 2 2 - 2 2

CGT-LKN - - - - - - - - - 2 2 - 2 2

Guztira 25 23 23 27 27 29 23 23 23 17 17 17 92 90 92

EHU Ordezkariak

2023ko Hauteskunde Sindikalak EAE

2023ko Hauteskunde Sindikalak EAE

Administrazio eta Zerbitzuetako Pertsonala

2023ko Hauteskunde Sindikalak EAE

2022ko Hauteskunde Sindikalak

EAE - Gizarte ekimeneko ikastetxeak

Hauteskundeen epealdi trinkoren konparatiboa

Araba Bizkaia Gipuzkoa EAE
2022.03.15 Ordezkari % Ordezkari % Ordezkari % Ordezkari %

ELA 39 42,4 198 51,4 165 67,1 402 55,6

STEILAS 16 17,4 78 20,3 28 11,4 122 16,9

CCOO 24 26,1 64 16,6 10 4,1 98 13,6

LAB 1 1,1 24 6,2 32 13,0 57 7,9

NS 0 0,0 7 1,8 7 2,8 14 1,9

UGT 0 0,0 10 2,6 2 0,8 12 1,7

TML 7 7,6 0 0,0 0 0,0 7 1,0

USO 5 5,4 0 0,0 0 0,0 5 0,7

SIVE-ESIE 0 0,0 4 1,0 0 0,0 4 0,6

COAL 0 0,0 0 0,0 2 0,8 2 0,3

Guztira 92 100,0 385 100,0 246 100,0 723 100,0

Araba Bizkaia Gipuzkoa EAE
2023.05.17 Ordezkari % Ordezkari % Ordezkari % Ordezkari % Aldea (%)

ELA 36 39,6 195 53,1 158 66,4 389 55,9 0,3

STEILAS 24 26,4 64 17,4 30 12,6 118 17,0 0,1

CCOO 18 19,8 58 15,8 9 3,8 85 12,2 -1,3

LAB 4 4,4 28 7,6 33 13,9 65 9,3 1,5

NS 0 0,0 11 3,0 6 2,5 17 2,4 0,5

UGT 0 0,0 11 3,0 2 0,8 13 1,9 0,2

TML 0 0,0 0 0,0 0 0,0 0 0,0 -1,0

USO 9 9,9 0 0,0 0 0,0 9 1,3 0,6

SIVE-ESIE 0 0,0 0 0,0 0 0,0 0 0,0 -0,6

COAL 0 0,0 0 0,0 0 0,0 0 0,0 -0,3

Guztira 91 100,0 367 100,0 238 100,0 696 100,0

EAEko Gizarte Ekiwmeneko hauteskundeen epealdi trinkoa pasatu eta gero ordezkaritza 
bere horretan mantentzen da, ez dago aldaketa esanguratsurik eta sindikatuen arteko indar 
korrelazio berdina da.

STEILASek bigarren indarra izaten jarraitzen du. Lurraldeka, STEILASek Araban gora egin 
du, Bizkaian pixka bat behera eta Gipuzkoan pixka bat gora.

8. Balantze ekonomikoa

Gaur egun, sindikatuaren finantza-egoera sendoa da. Gure diru-sarreren iturri nagusia afilia-
zio-kuotetatik dator, eta horrek independentzia estrategikoa ematen digu gure biziraupenerako 
nahikoak ez liratekeen dirulaguntzen aurrean, hauen zenbatekoa oso txikia delako.

2022tik 2026ra bitartean, diru-sarrerek % 26ko hazkundea izan dute, 2025eko azken hiruhile-
koan aplikatutako kuoten eguneratzeak nabarmen bultzatuta. Balantze orokorrari dagokionez, 
gastu operatiboek egonkor jarraitzen dute, eta aurrezkia hainbat partidatan optimizatzea ere lor-
tu dugu.

Ondareari dagokionez, lau egoitza ditugu jabetzan, eta egoitza zaharraren lokala salgai dugu 
Gasteizen. Azken batean, hurrengo ekitaldiko erronkei berme osoz aurre egiteko beharrezko kau-
dimena dugu, izan hauteskunde sindikalak, 50. urteurrena edo/eta egunerokoaren kudeaketa.

Diru sarrerak

Azken lau urteetako datuak argigarriak dira gure kudeaketa-ereduari dagokionez: gure baliabide 
guztien %90a afiliatuen kuotetatik dator, eta dirulaguntzak, berriz, %4,5a baino ez dira. 
Desproportzio positibo hori ez da kasualitatea, baizik eta funts publikoen mende ez egoteko 
gure borondatea islatzen du; izan ere, zenbateko hori ez litzateke nahikoa izango sindikatuaren 
biziraupena bermatzeko. Diru-sarreren egitura horrek aukera ematen digu kanpo-baldintzapenik 
gabeko ibilbide-orri bati eusteko.

Ondarearen arloan, sindikatuak urratsak eman ditu egiturazko kostuak arintzeko. Horren 
adibide dugu Donostiako lokal zaharraren duela gutxiko salmenta. Horrek likidezia 
ekartzeaz gain, higiezin horrek beharrik gabe sortzen zituen mantentze eta hornidura 
gastuekin behin betiko amaitzeak ekarri du. Optimizazio-ildo beretik, gogorarazi nahi dugu 
Gasteizko egoitza zaharra salgai mantentzen dugula, sindikatuaren jabetzakoak diren lau 
lurralde-egoitzetan gure presentzia bermatzen dugun bitartean.

Gastuak

Gure egungo egoera ulertzeko, funtsezkoa da 2022ko eta 2023ko ekitaldietan egindako inbert-
sioari erreparatzea. Aldi horretan, sindikatuak Gasteizko eta Donostiako egoitza berriak erosi eta 
osorik eraberritzeari ekin zion. Ez zen soilik egoitza erosketa bat izan, baizik eta guztiz berritzeko 
proiektu bat (“goitik behera”), instalazioak gure benetako beharretara egokitzeko. Aldaketa na-
hitaezkoa zen, egoitza zaharrak txiki geratu baitziren eta ez baitzuten gure jarduera behar bezala 
garatzeko aukerarik ematen. Gaur egun, inbertsio horri esker, espazio moderno eta funtziona-
lak ditugu, erosotasunez lan egiteko aukera ematen digutenak, bilera eta batzarrak antolatzeko 
azpiegiturak izanik, besteak beste. 

Ondarean egindako inbertsio handiez gain, sindikatuak finantza-zuhurtasuneko politikari eusten 
dio ohiko funtzionamenduan. Zorrotz kudeatzen ditugu ezinbesteko gastuak, hala nola langilee-
na, argitalpenena eta egoitzak mantentzearena, besteak beste.

Nahiz eta partida batzuetan eustea konplexuagoa izan inflazioaren eta kostu finkoen ondorioz, 
emaitzek erakusten dute baliabideak optimizatzea eta aurrezki esanguratsuak sortzea lortzen 
ari garela. Gure premisa argia da: euro bakoitza ahalik eta erantzukizun handienarekin kudeatu 
behar da, proiektu sindikalaren bideragarritasuna bermatzeko.

Eilastasuna elkartasun-funtsa indartu izanak harrotzen gaitu bereziki. Azken lau urteetan, funts horrek 
hazkunde iraunkorra izan du, bide bikoitzari esker. Bata oinarri militantearen hazkundea: Eilaskideen 
kopurua % 12 igo da, eta horrek afiliazioaren konpromiso gero eta handiagoa islatzen du. Bigarrena 
sindikatuak berak urtero egiten duen dohaintza, elkarri laguntzeko gure sarea indartuz.

Totalak
2022 2023 2024 2025 Aldia

Diru sarrerak 849.989,17 938.582,40 910.723,02 1.070.901,67 3.770.196,26

Gastuak 1.389.718,40 820.458,68 690.138,50 647.266,42 3.547.582,00

Emaitza -539.729,23 118.123,72 220.584,52 423.635,25 222.614,26

Diru sarrerak
2022 2023 2024 2025 Aldia

Kuotak 783.198 867.711 838.582 911.325 3.400.816,00

Dirulaguntzak 30.190,95 45.570,13 49.372,49 47.218,72 172.352,29

Bestelakoak 36.600,22 25.301,27 22.768,53 15.157,95 99.827,97

Egoitzen salmenta 97.200,00 97.200,00

Gastu garrantzitsuenak
2022 2023 2024 2025 Aldia

Pertsonal gastuak 120.711,07 132.990,78 127.436,76 123.271,80 504.410,41

Marra argitalpenak 194.559,39 173.906,13 160.658,04 124.574,59 653.698,15

Lokal berriak 597.500,00 126.398,50 70.210,94 12.238,52 806.347,96

Euskarri informatikoa - 
telefonikoa - datu basea... 66.566,10 67.574,25 55.971,95 59.183,79 249.296,09

Egoitzen mantenimendua 61.249,74 45.554,84 41.892,26 60.707,39 209.404,23

Garaiz abokatuak 71.227,68 64.780,00 69.957,41 62.395,48 268.360,57

Bidaiak 65.387,82 63.336,14 56.985,17 74.410,00 260.119,13

Profesionalak (itzultzaileak, 
interpreteak...) 50.586,79 32.986,14 27.512,38 25.811,87 136.897,18

Eilastasuna 33.926,44 35.139,37 38.558,98 41.356,63 148.981,42

Askotariko gastuak 
(materiala – erosketak...) 37.113,18 28.525,53 25.524,38 21.109,84 112.272,93

Posta correos 24.388,28 25.684,78 21.265,00 19.463,64 90.801,70

Kongresua 54.433,96 - - 8.101,90 62.535,86

Hauteskundeak - 23.422,18 - - 23.422,18

1. Sarrera

STEILASek kezka handiz ikusten du nola Estatu Batuak edo Errusia bezalako potentziek 
bultzatutako politika ekonomiko-inperialistek, Trump edo Putin bezalako liderrak buru dituztela, 
mundu-ordena berrantolaketa autoritario baterantz bizkortzen ari diren. «Errealismoaren» eta 
segurtasunaren diskurtsoen pean, gerra, espoliazioa eta nazioarteko zuzenbidearen urraketa 
sistematikoa zilegiztatzen dira elite ekonomiko eta geopolitikoen mesedetan.

Ondorioak ikusgarriak eta dramatikoak dira hainbat lurraldetan, eta beste askotan ere hala 
izan daitezke. Palestina, Venezuela, Kongoko Errepublika Demokratikoa, Sudan edo Kurdistan 
jada indarkeria, blokeoa eta menderakuntza eszenatoki bihurtu dira. Herriek besteen interesak 
lehenesten dituen eta bizitzak albo batera uzten dituen sistema baten prezioa ordaintzen dute.

Norabide honen aurrean, STEILASek pasibotasuna ez dela aukera bat adierazten du. Klase-
sindikalismoak, gizarte-mugimenduekin batera, eginkizun aktiboa izan behar du mobilizazioan, 
nazioarteko elkartasunean eta erresistentzien artikulazioan. Bertako borroka, nazioartekoen 
arteko lankidetza eta, beharrezkoa bada, desobedientzia zibila, ezinbesteko tresnak izango 
dira herrien zerbitzura eta ez merkatuen zerbitzura egongo den nazioarteko zuzenbide baten 
berreraikuntza, edo benetako eraikuntzan, aurrera egiteko.

1.1. Ultraeskuinaren gorakada

Azken urteotan, mendebaldeko herrialde gehienetan ultraeskuina izaten ari den gorakada 
errealitate argia da. Gero eta indartsuagoak dira indar antidemokratikoak (autoritarioak) eta 
xenofoboak. Gizartean egitura prekarioetan daudenei etorkinak lehiakide moduan aurkeztu dizkiete 
lanpostu prekarioenak lortzeko edota zenbait gizarte-prestazio eskatzeko. Gero eta gehiago dira 
globalizaziotik eta lan-merkatuetatik at gelditzen ari direnak, lan merkatuan soberakinak baino ez 
direnak eta euren bizitza osoan aukera gutxi izango dutenak egoera horretatik irteteko. Ezkerreko 
alderdiek zein sozialdemokrazia klasikoak ez diete erantzunik ematen egoera hauei eta hutsune 
horretan ultraeskuinak bere espazioa bilatu du.

Ultraeskuinak hiru ezaugarri ditu: natibismoa, autoritarismoa eta populismoa.

• �Lehenengoa, oinarrizko ideologiari buruzkoa da. Nazioa bertako natiboek bakarrik populatu 
behar dute eta naziokoak bertakoak ez diren elementuak mehatxu dira jendarte-eredu 
identitarioarentzat.

• �Autoritarismoak, bestalde, ez du talka egiten demokraziarekin, gizartearen pertzepzio oso 
ordenatu eta zorrotza dakarrelako. Arau-hausteen eta krimenaren aurrean, legeek eta 
ordenak balio handia dute. Halaber, ordezkaritza bidezko demokrazia ere kritikatzen du 
autoritarismoak, geldoa eta astuna delako.

• �Populismoak, edo sektarismo politiko populista ere esaten zaionak, gizartea bi talde 
antagonikotan banatzen du. Ideologia horrek «herri apala» eta «elite ustelak» eratzen du. 
Herri xehe horrek, herriaren nahimen orokorra osatzen du eta edozein elementuren aurretik 
jartzen da, baita giza eskubideen edo lege-bermeen aurretik ere.

Mundu mailako sare antolatua da eskuin muturra, ez dira gune bakanduak eta plangintza zehatza 
dute adostua. Eskuin muturrak gorakada nabarmena izan du mendebaldeko herrialdeetan azken 
urteetan eta hori olatu global horren isla da.

Ultraeskuinaren gorakadaren arrazoiak askotarikoak dira.

Krisi ekonomikoak eta desberdintasun sozialak gako dira. Langile-klaseari, beren diru-sarrerak 
edota bizi kalitatea prekarizatu zaie 2008ko finantza krisitik, beren diru-sarrerak edota bizi kalitatea 
prekarizatu zaie 2008ko finantza krisitik. Eta horrek sorturiko haserrea, eskuin-muturrak kanalizatu 
du, mundu mailan batez ere. Hala ere, Euskal Herriko errealitateari so, krisiaren, eskuin muturraren 
eta faxismoaren aurrean antolatzen ari da biztanleriaren zati bat.

Globalizazioak nolabaiteko mamua dakar kultura propioaren edota nortasun propioaren 
galeraren inguruan. Hala, sektore batzuek uste dute globalizazioa mehatxu bat dela beren 
kulturarentzat, tradizioentzat eta enpleguentzat. Era berean, estaturik gabeko subiranotasun 
nazionalak ere mehatxu moduan kontsideratzen dituzte eta arerio bilakatzen gaituzte.

Ildo horretatik, eskuin muturrak jomugan ipini du immigrazioa, eta etengabe migrazio-krisiaz 
hitz egiten du, guk garbi dugunean harrera-krisia dela jasotzen ari dena eta ez migrazio-krisia. 
Xenofobia eta arrazismoa oinarri moduan hartuta, diskurtso politiko tinkoa eratu dute eta 
integrazioa bezalako gaien politizazioa horren ondorio izan da. Beste modu batean esanda, 
Europar Batasunak onartutako migrazio eta asilo itunak, immigrazioarekiko narratiba jakin hori 
hauspotu du. Eskuin muturrak woke izendapenarekin gutxietsi nahi du giza-eskubideen alde 
egiten den borroka.

Beste ardatzetako bat elite politikoekiko mesfidantza da. Alderdi tradizionalen izen ona galtzeak 
atea ireki dio eskuin muturrari sistemaren aurka egiteko eta antiestablishment giroa sortzeko.

Eskuin muturrak ulertu du informazioaren gaineko kontrola beharrezkoa dela bere diskurtsoa 
zabaltzeko eta egonkortzeko garaian. Sare sozialek, hala nola Facebook, X (Twitter), YouTube 
eta TikTok plataformek, gorroto-diskurtsoen eta konspirazio teorien hedapena erraztu dute. 
Informatzeko modu berri bati bide ematen ari dira eta bide horrek desinformazioa eta fake 
news fenomenoa indartzen du. Egia-ostea eskuin muturraren estrategia da.

Ondorioen artean nabarmenenak dira giza eskubideen eta askatasun zibilen higadura, polarizazio 
soziala eta indarkeria politikoa, berdintasun eta ingurumen politiketan atzerapausoak eta 
nazioarteko isolamendua edo aliantza globalen ahultzea.

Ultraeskuinari eta faxismoari aurre egiteko, STEILAS sindikatuak hezkuntza publikoan gako 
garrantzitsuetako bat ikusten du: Euskal Hezkuntza Publikoa sozialki zein politikoki indartu 
behar da. Mugimendu sozialak, feministak, arrazakeriaren aurkakoak eta ekologistak mobilizatu 
behar dira. Ezinbestekoa da indibidualismotik eta norberekeriatik aldentzen den hezkuntza eredu 
bat izatea, zeinean komunitatean bizitzen ikasten dugun. Eredu hori hezkuntza publikoan izan 
beharko du nahitanaiez. Nolabait hezkuntza egun lidergotza erreakzionario eta patriarkaletan 
ikusten ditugun jarrera primario eta gupida gabe horiek zertzelatzen lagunduko digun elementua 
izango da.

Sistema ekonomiko inklusiboagoen eta birbanatzaileagoen erreformekin hasi behar da 
kapitalismoa suntzitzearen bidea. Erakunde demokratikoak indartu behar dira. Desinformazioari 
aurre egin behar zaio arlo orotan.

1.2. Gatazka belikoak

Ultraeskuinaren posizionamenduek eraikitzen duten maskulinitateek nolabaiteko bidea ematen 
diete gatazka belikoei. Egun, aktibo dihardute gatazka beliko ugarik muduan.

Gerretan giza eskubide asko urratzen dira, eskubide nagusitik hasita: bizitzeko eskubidea, alegia. 
Egungo garai honetan, ezin gara bizi beste pertsona batzuk sufritzen ari diren gerrei entzugor 
eginez. Inbibidualismotik harago, gizaki ororen ardura da, giza eskubideen defentsa sutsua egitea, 
pertsona orok bermatua izan ditzan eskubideok.

Arbuiatu egiten ditugu gatazkarako armak gehitzea eta gerra-aurrekontuak handitzea 
dakarten erabakiak. Gaitzetsi egiten ditugu segurtasunaren izenean logika autoritarioak eta 
militarizaziokoak indartzen dituzten diskurtsoak. Asko gara gerrari, inperialismoari, patriarkatuari, 
autoritarismoari eta militarismoari ezetz esaten diogunak.

Palestinaren kasuak aipu berezia behar du. Genozidioa gertatzen ari da eta hurbiletik jarraitzen 
ari gara egoera. Ezagun da nazioarteko justiziak zilegitasun oro galdu duela jada. Israel estatu 
sionistarekiko konplizitate zubi asko daude munduan eta horrek genozidioari jarraitzeko bide 
ematen dio. Inmobilismoa ere bada Palestinako genozidioarekin erakusten ari den ezaugarritako 
bat. Palestinak aske behar du! Boikot Israhell!

Bestalde, gogor salatu dugu AEBk Venezuelako kontrola indarrez hartu izana eta bertako 
lehendakaria bahitu eta estraditatu izana. Ez dugu ahaztu turkiar eta siriar armadek, ISISarekin 
batera, Rojavako Kovane hiriaren sitiaketa eta burutzen ari den genozidio kurdua. Saharako auzia 
irmoki kritikatu dugu, martxa berdearen 50. urtemuga bete den honetan, Saharako okupazio eta 
kolonizazioarekin bukatzeko urratsik eman ez delako. Besteak beste kondenatzen ditugu Sudango 
gobernu militarraren erasoak eta Etiopian gobernuak inpostazen duen egoera gatazkatsuak 
jendartearengan eragiten duen sufrimendu eta segurtasun eza. 

Kubako egoera lazgarria salatzen dugu, AEBk inposatutako enbargoak krisi humanitarioaren 
larritasuna areagotu baitu. Gobernu honek, Israelekin batera, Iran erasotu du eta ekialde hurbil 
osoa hankaz gora jarri dute. Gatazka honek, gorabehera ekonomiez gain, gerra orokorraren 
arriskua nabarmen handitu du eta denok jartzen gaitu perilean, are gehiago bortizkeria eta 
pobrezia jasatzen ari direnenak.

Gerra orok gorputz zehatzen gainean sortzen duen zauria eta ondoko iruditeria ere aztertu 
beharrekoa da. Genero-rolak areagotu egiten dira indarkeriaren eraginez; izan ere, oro har, 
gatazka armatuek rolen hierarkia-asimetria dakarte berekin. Gerra guztietan emakumeen 
gorputza da okupatua eta bortxatua izateko lehen konkista-lurraldea. Herria menderatzeko 
gerra-estrategiak dira emakumeen eta nesken aurkako kanporatzeak, bahiketak eta bortxaketak. 
Halaber, emakumeek eguneroko bizitzaz arduratu behar dute, beren haur eta adinekoez, 
elikagaiak bilatu eta prestatzeaz, etab. Gatazken garaian, zeregin horiek oso zailak eta askotan 
arriskutsu bihurtzen dira. Gatazka amaitzen denean, emakumeek normalean familia txikia 
izaten dute (senarra, seme-alabak, familiako kideak eta abar galdu dituzte), eta bakarrik egin 
behar diete aurre haurrak, adinekoak eta gaixoak zaintzeari.

Gerrak emakumearen gorputza borroka-eremu gisa artikulatzen du, edo indarkeria armatuaren 
logikaren barruan «beste» gisa hartzen direnen nortasunak «feminizatzen» ditu, esaterako, 
adinekoak, haurrak, dibertsitate funtzionala duten pertsonak eta LGTBIQ+ populazioa. 
Homonazionalismoaren inguruko azalpena egokia litzake orain, Israhell-en estrategia izaten 
ari baita egun. Sexu-disidentziaren, aniztasuna sexualaren eta LGTBIQ+ eskubideen aldeko 
posturak erabiltzen dituzte Estatuek beren bestelako ekintza ankerrak justifikatzeko garaian. 
Adibidez, Palestinako genozidioa justifikatzeko erabiltzen da LGTBIQ+ komunitatearen 
eskubideak defendatu beharra lur horietan.

Aitzitik, kontuan izan behar da biktima gisa soilik aurkezteari utzi behar zaiola goiko multzo horri 
guztiari, okerreko iruditeria ahultzailea sustatuko baikenuke hala.

1.3. �Patriarkatuaren erreakzioa loraldi feministaren 
eta disidentzia sexualaren aurrean

Mundu osoko borroka feministek eta horrek eragindako eskubideen konkistek, alde batetik, 
eta feminismoak azken urteetan lortu duen babes zabalak bestetik, alerta egoeran jarri ditu 
heteropatriarkatua sostengatzen duten hainbat egitura. Horrek, gaur egun ezarrita dagoen 
sisteman eroso daudenak asaldatu ditu; hala nola estatuak zein botere ekonomikoak, politikoak 
eta haien defendatzaileak, orain arte izandako pribilegio eta boterea kolokan jarri zaielako. 
Horrela, indarkeria agerikoan erreakzionatu dute eta haien arteko antolaketa indartu dute.

Patriarkatuak loraldi feministaren eta disidentzia sexualaren aurrean duen erreakzioa hainbat 
estrategiaren bidez adierazten da: genero-rol tradizionalen defentsa, gizarte-aldaketaren aurkako 
erresistentzia eta mugimendu horien aurrerapenak gutxiestea, infantilizazioa eta mugatzea 
bilatzen duten diskurtsoen sustapena… Erreakzio hori askotan gizarte ordena tradizional eta 
kontserbadorea berrezartzea bilatzen duten narratiben sustapenean oinarritzen da.

Ondorioz, polarizazio politikoak gora egin du beste arrazoi batzuekin batera, eta sektore 
kontserbadoreak eta ultraeskuindarrak generoaren eta sexu-aniztasunaren arloko aurrerapenen 
aurka daude aktiboki. Aurrerakoitzat beren burua duten hainbat antolakundek men egin diete 
diskurtso hauen baitan dauden hainbat ideiari, TERFak (Trans-Exclusionary Radical Feminist), 
abolizionistak... Ildo beretik, herrialde batzuetan, atzera egin da berdintasun-politiketan, 
abortua, sexu-hezkuntza edo sexu-aniztasuna babestea mugatzen duten proiektu eta legeekin. 
Gurean ere hori ez zaigu arrotza egiten. Era berean, antolatutako mugimendu feminista eta 
kuirren aurkako erasoak eta desprestigio-kanpainak erregistratu dira haien ahotsak isilarazteko 
eta haien eragina mugatzeko, indarkeria fisikoa erabiliz, besteak beste. Honetaz gain, ezin dugu 
ahaztu egunerokotasunean erreakzio patriarkalak indarkeria sinbolikoaz ere baliatzen dela, 
hala nola sare sozialetako jazarpenaren zein hauetan rol tradizionalen propagandaren bidez.

Zaintza lanen krisia gero eta agerikoagoa da. Neoliberalismoak gero eta zailago bilakatu du 
soldatapeko lana eta zaintza lanak uztartzea. Horrek bereziki emakumezkoei eragin die. Askotan, 
egoera sozioekonomiko okerragoan dauden emakumeengana jotzen da lehen beste emakume 
batzuek egiten zituzten lanak egiteko, kasu gehienetan emakume arrazializatu eta migranteengana, 
eta zaintza lanen antolaketa genero sistema bitar, klase sistema eta sistema neokolonialean 
oinarritzen da. Zaintza lan horiek, orokorrean prestigio gutxikoak dira eta ez dira aintzat hartzen 
ere erakundeen aldetik, lan baldintzak hobetuz eta behar duten babesa emanez; zerbitzuak 
publifikatuz. Gauzak horrela, pertsona hauek eremu pribatura eta prekarietatera kondenatuak izaten 
dira Atzerritar Legea bezalako mekanismoak erabiliz, arrazakerian oinarritzen direnak, eskubideak 
urratuz eta pertsonen arteko desberdintasuna sustatuz.

Hala ere, mundu mailan mugimendu feminista eta feminismoa indarra hartzen ari da. Gero eta 
pertsona gehiago kontziente dira heteropatriarkatuak haien bizimoduetan eta bizi baldintzetan 
dituen kalteetaz, horien aurrean alternatibak eraikitzeko beharra sentitzen dutenak eta diskurtso 
horiek borrokatzeko grina erakusten dutenak. Egitura zurrun eta itxien aurrean gero eta pertsona 
gehiagok egiten dute binarismoarekin hausteko hautua, baita bere defentsan jardutekoa ere. 
Identitate anitzek eta disidentzia sexualek, erasoak eraso, babesa eta aitortza izan dute mugimendu 
feministaren zati handi batean, hau da, bazterretan egon direnak erdigunera ekartzeko saiakerak 
geroz eta gehiago dira, nahiz eta erresistentziak ere agertu diren.

Erreakzio patriarkala erronka bat da mugimendu feministentzat eta disidentzia sexualarentzat, 
baina aukera bat ere izan daiteke (erreakzioak daudenean kaleetan dagoena zerbait handia 
denaren seinale izaten da) aliantzak eta borroka estrategiak indartzeko, intersekzionalitatea 
oinarritzat hartuz. Funtsezkoa da erreakzio patriarkalaren estrategiak aztertzea eta ulertzea, 
modu eraginkorrean aurre egin ahal izateko eta gizarte bidezko eta feministagoa eraikitzeko.

2. Hezkuntza
Berrikuntzen oldarraldia, Euskal Eskola Publikoa arriskuan: pribatizazio 
endogenoa eta politika neoliberalaren mehatxua Euskal Herriko hezkuntzan

2.1. Sarrera: jarrera politikoa eta testuingurua

STEILASen ustez, hezkuntza publikoak egun jasaten ari dituen aldaketa eta mehatxuen 
aurrean, ezinbestekoa da ikuspegi politiko eta sindikal argi batetik jardutea. Azken urteotan 
garatzen ari diren politika publikoek batetik, eta hezkuntza sistemaren eraldaketa tekniko eta 
diskurtsiboek bestetik, agerian uzten dute Euskal Eskola Publikoa merkatu logikan txertatzeko 
joera sistematikoa. Aldaketa horiek ez datoz hezkuntza komunitatearen eskakizunetatik, ezta 
pedagogia berritzailearen garapen naturaletik ere. Aitzitik, diskurtso hegemoniko eta interes 
ekonomiko partikularretan oinarritutako agenda politiko batetik datoz.

Berrikuntza termino polisemikoa da eta hainbat irakurketa egiteko aukera ematen du, erabiltzen 
duenaren arabera, eta baita, testuinguruaren eta erantzuten duen helburuaren arabera ere. 
Hezkuntza Sailek berrikuntza gisa hautematen duen eta inposatu nahi duen berrikuntza orok 
ez die berez erantzuten ikasleen hezkuntza-premiei. Ikastetxe publikoetan ustezko berrikuntza 
bakoitzaren atzean nor edo zer dagoen eta sistema kapitalistaren zerbitzura ez jartzeko 
hausnarketa sakona egin behar da. 

EAEko 17/2023 Hezkuntza Lege berriak eta horri lotutako estrategiek, enpresa-ereduaren 
antzeko egiturak hezkuntza publikoan ezartzen dituzte, zuzendaritza ereduen, ebaluazioaren, 
digitalizazioaren eta finantzaketa mekanismoen bidez. Nafarroa Garaian, hezkuntza lege berririk 
ez badugu ere, gutxiengoan sinatutako itun baten inposizio murriztaileak, eta bai Lanbide 
Heziketan eta bai CREENAn sinatu berri diren hitzarmenek, pribatizazioari ateak parez pare 
ireki dizkie. Testuinguru horretan, funtsezkoa da STEILASen aldetik erantzun kolektibo eta 
politizatua eskaintzea eta hezkuntza publikoaren balio historikoak defendatzea: doakotasuna, 
inklusioa, feminismoa, euskalduntasuna, aukera berdintasuna eta laizismoa.

2.2. �Pribatizazio endogenoa eta berrikuntza pedagogikoaren instrumentalizazioa

Stephen Ball eta Deborah Youdellek (2007) azaltzen duten bezala, pribatizazio endogenoa 
da hezkuntza publikoaren barruan, bere egituran eta praktikan, sektore pribatuaren logika eta 
mekanismoak sartzea. Horrek pribatizazio tradizionalaren kontrako noranzkoan funtzionatzen 
du, eskola publikoa enpresa bezala funtzionatzera bultzatzen baita. Gure proposamenean ordea, 
barneko eraldaketa bat egiten da, zerbitzu publikoaren egitura eta baliabideak txertatuz.

Diskurtso hegemoniko berriak, «berrikuntza pedagogikoaren» izenean, aldaketa sakonak 
sustatzen ditu, baina askotan edukiz hutsik eta ideologikoki interesatuak diren praktikak 
ekartzen ditu. Ez da berrikuntza benetan hezigarria bilatzen, baizik eta «berrikuntza» gisa 
etiketatutako neurriak ezartzen dira, hezkuntza enpresa baten modura egituratzeko tresna 
gisa: eraginkortasuna, errendimendua, moldagarritasuna, enplegagarritasuna…

Euskal Hezkuntza Legea (17/2023) ere ez da diskurtso horretatik at geratzen. Haren 3. artikuluan 
jasotzen denez, sistemaren printzipioetako bat da «ekintzailetza, ekimena eta lankidetza» 
sustatzea ikasleen artean, haien «gaitasun pertsonalak eta profesionala» garatzeko. Nafarroa 
Garaiko azken curriculumetan ere gaitasun ekintzailea hainbat aldiz jasotzen da garapen 
pertsonalarekin lotua. Balio horiek ez datoz bat Euskal Eskola Publikoaren ikuspegi integralarekin.

Diskurtso hori ez da kasualitatea: OCDE, Banku Mundiala eta Nazioarteko Diru Funtsa 
bezalako erakundeek aktiboki sustatu dute ikuspegi hori, hezkuntza sistema «lehiakorrago eta 
efizienteago» bihurtzeko aitzakiarekin. STEILASek ikuspegi horiek ez dutela kontuan hartzen 
hezkuntzaren funtzio sozial eta askatzailea salatzen du.

2.3. �Gerentifikazioa eta klaustroaren demokratizazioaren galera

Euskal Eskola Publikoaren antolaketa historikoki klaustroaren demo kratizazioan eta lankidetza 
horizontaslean oinarritu da. Hala ere, azken hamarkadetan, zuzendaritzaren papera gero eta 
zentralagoa bihurtu da eta «lidergoa» bihurtu da hitz gakoa. Euskal Hezkuntza Legeak 29 aldiz 
jasotzen du «lidergo» terminoa, hezkuntza-zentroaren ardatz estrategikotzat hartuz.

Larritasunez hartzen dugu ere, Nafarroan foru agindu berrietan klaustroari ikastetxearen 
funtzionamenduari eta langileen jardunari eragiten dioten erabakietan ahotsa guztiz ezabatzeko 
egin den saiakera, STEILASek epaitegietan gelditzea lortu duena.

Hezkuntza sailek zuzendariaren figura enpresa bateko gerentearekin parekatzea du helburu, 
eta erabakiak zentralizatzeko joera garbia dago. Horrek kolokan jartzen du klaustroen 
autonimoa eta arriskuan jartzen ditu erabaki pedagogikoen garapena. Eredu hau Kataluniako 
Hezkuntza Legean ere ikus daiteke, non zuzendaritzak klaustroko kideak izendatzeko 
ahalmena duen. Joera horrek kolokan jartzen du irakasleen autonomia eta arriskuan jartzen 
du pedagogia askearen garapena.

2.4. �Konpetentzien paradigma eta ezagutza-mailaren jaitsiera: Hezkuntza sailen 
ebaluazioaren obsesioa

Hezkuntza publikoaren funtsezko eginkizuna ezagutzaren bidezko askatasuna izan da betidanik. 
Hala ere, azken hamarkadetan, ikasleak funtsezko konpetentzia jakin batzuetan gaitzea bihurtu 
da helburu, jakintza akademikoen garrantzia alboratuz. Eredu hori, jatorriz, korporazioen, 
OCDEren eta finantza-erakundeen proposamen ideologikoetatik dator.

Euskal Hezkuntza Legearen 4. eta 9. artikuluen artean, eta Nafarroa Garaian, etapa 
desberdinetako curriculuma ezartzen duten Foru Dekretuetako (61/2022, 67/2022, 71/2022 eta 
72/2022) 10. eta 17. artikuluen artean, konpetentzien ikuspegia hezkuntza-sistemaren oinarri 
gisa finkatzen da. Horrek bi arrisku nagusi ditu: alde batetik, jakintzaren instrumentalizazioa, 
bestetik, ebaluazio burokratikoaren gainpisua. Konpetentzietan oinarritutako ikuspegiak, 
funtsean, ezagutzaren garrantzia bigarren mailan uzten du eta «egiteko» gaitasuna bilakatzen 
da helburu nagusi.

Horrekin batera, «sukar ebaluatzaile» bat gailentzen ari da: item zerrenda amaigabeak, errubrikak, 
deskriptoreak eta irakasleon lana alienatzen duen gainkarga burokratikoa. Ebaluazioa berez 
helburu bihurtzen da, ikaskuntza-prozesuaren kalterako.

Badirudi ebaluazioari objetibotasuna eman nahian, askotan ebaluazio irizpideak fragmentatu eta 
biderkatu egin direla. Emaitza ordea berdina izan ohi da eta sarri ez dugu jakiten zer ebaluatzen 
ari garen ere. Gure programazioetan idatzi izan dugun bezala, ebaluatzeko egiaztagarria den 
tresna behar dugu gure nota justifikatzeko. Makinaria guzti hau ebaluatzeko dugun konplexu eta 
zailtasunak sahiestu nahian egiten den zerbait da, lan mardul eta eragingabea, finean beti nota 
bat jartzera kondenatuta baikaude.

2.5. Kontratu-programak eta baliabideen merkantilizazioa

Hezkuntza Legearen 37.8 artikuluan jasotzen diren kontratu-programak baliabideen banaketa 
mekanismo bihurtzen dira, baina ez beharren arabera, baizik eta lehiakortasun-irizpideen 
arabera. Horrek ezartzen du ikastetxe publiko eta itunpekoen arteko lehia, baliabide ekonomikoak 
lortzeko. Nafarroa Garaian ere, zerbitzu eginkizun deialdien bidez, ikastetxeetarako material 
sari-deialdiekin, proiektu eta programekin eta Lanbide Heziketako sarien bidez lehiakortasunean 
oinarritutako baliabide banaketa sustatzen dute.

Sistema horrek desberdintasunak areagotzen ditu eta logika merkantilista bat ezartzen du 
hezkuntza-esparruan. Baliabide publikoak, beharren arabera banatu beharrean, «proiektu 
onenak» saritzeko erabiltzen dira eta horrek kalte egiten dio Euskal Eskola Publikoari. 
Orokorrean, kontratu programek baliabidez hornitzen dituzte eskolak, baina baliabide horiek 
lortzeko aurkeztu beharreko proiektuek eta idatzi beharreko txostenak denbora galtze ikaragarri 
bat izateaz gain, esfortzu handia ekartzen die bai zuzendaritzako kideei bai klaustrokideei ere. 
Normalean, lan zama gehien duten lan talde pedagogikoek ez dute denbora nahikorik izaten 
horrelako txosten eta memoriak idazteko, ondorioz ez dute kontratu programetan parte hartzen 
eta ondorioz ez dituzte baliabideak eskuratzen. Behar handiena duten ikas komunitateek hain 
zuzen ere.

2.6. Digitalizazioa: zerbitzu publikoaren desjabetzea

Digitalizazioaren diskurtsoa ere testuinguru horretan ulertu behar da. Ez dago zalantzarik 
IKTak beharrezkoak direla hezkuntzan, baina nola eta zertarako diren txertatzen ari aztertzea 
ezinbestekoa da.

Europako Kontseiluak, 1993an, «Bangemann» izeneko txostena eskatu zuen, eta, ondoren, «Europa 
informazioaren gizarterantz martxan» ekintza-plana sortuko da. Dokumentu horiek prozesu hau 
garatzeko oinarriak finkatzen dituzte: inbertsio publikoak kostuak bere gain hartu beharko lituzke, 
eta ekimen pribatuak inbertsioak garatu beharko lituzke. Esparru horrek eragin handia izan du 
hezkuntza-sistemetan, izan ere, sektore horretako enpresek sekulako protagonismoa izan dute 
teknologia berriak ezartzeko orduan.

Eusko Jaurlaritzak eta Nafarroa Garaiko Gobernuak egindako kontratu publikoek (Google, Microsoft 
eta beste enpresa handiekin)noren interesak lehenesten diren erakusten dute. Teknologia ez da 
helburu pedagogikoekin integratzen, baizik eta logika korporatiboekin. Digitalizazio prozesuak 
ere OCDEren eta nazioarteko finantza-erakundeen babes aktiboa izan du azken hamarkadetan, 
«hezkuntza berria» sustatzeko aitzakiarekin.

Eusko Jaurlaritzak multinazional teknologikoekin negoziatutako akordioek teknologien kudeaketan 
duten politika akritikoa agerian uzten dute. Horren ondorioz software propioak sortzeko eta 
burujabetza digitalean pausuak emateko aukera eragotzi egiten dute. Ekosistema digital honetan 
Irakaskuntza Digitala garatzera dator IRADI plataforma digitala (13 ikastetxeetan aplikatu da 
proiektu pilotoa). IRADI software librean oinarritzen da eta kode irekiko tresnak erabiltzen ditu. 
Plataformak arkitektura modularra du, eta dituen osagaiak malguak eta eskalagarriak dira.

Gainera, digitalizazio azkarrak arreta-galera, dependentzia teknologikoa eta segregazioa 
handitzeko arriskua dakar. Azken finean ikasle batzuen datuak birritan pentsatu gabe multinazional 
handien eskuetan uzten dira, beste batzuenak aplikazio pribatuak ordainduz babesten diren 
bitartean. Gailu hauen instalazioek ere kamera, eta kontrol dispositiboen ohitzea dakarte, bai 
ikasle bai irakasleentzat, honek dituen ondorioekin.

Hori gutxi balitz, irakasleek zein tresna eta zein helburu pedagogiko erdiesteko erabiliko duten 
ezagutu edo hausnartu aurretik, sujetu pasibo gisa etengabeko formakuntzak jaso eta jarduerak 
betetzera behartuta ikusten dute haien burua, maiz gerora inolako aplikazio praktikorik izango ez 
duten, modaz bizkor pasako diren, edota ikasleengan albo-kalteak izan ditzaketen baliabideak 
lehenbailehen txertatzeko presioa jasanez. 

Teknologien garapen azkarraren gurpilean harrapatuta sentitzeak gainzama eta estresa dakar 
profesional zein ikasleen artera, jakintzetan sakontzeak eta pentsamendu kritikoaren garapenak 
eskatzen dituzten denbora eta elkarrizketak errespetatu gabe. Eskola publikoak guzti honen 
gainetik egon behar luke, zer tresna digital, nola eta zertarako menperatu behar ote liratekeen, 
ikerkuntzek eta mundu mailan aurretik egin diren hainbat esperientzia kontrastatuk diotenaren 
betaurreko zorrotzez aztertu eta lehenetsiz.

2.7. �Ikastetxeen autonomia: lehiarako tresna eta inklusioaren aurkako arriskua

Euskal Hezkuntza Legearen 97. eta 101. artikuluen artean ikastetxeen autonomia garatzen da, 
baina ikuspegi honetan autonomia ez da baliabide hezigarria edo pedagogikoa, baizik eta eskolen 
arteko lehia sustatzeko tresna bat.

STEILASen ustez, autonomia ona da baldin eta helburua ikastetxe bakoitzak bere testuinguruari 
egokitzea, eta horren bidez inklusioa, aukera berdintasuna eta kohesio soziala sustatzea bada. 
Hori da eskola publikoaren funtzio soziala. Baina, gaur egun sustatzen ari den autonomia-
eredua bestelakoa da: lehiarako tresna, rankingetan gorago egoteko bide eta marka indibidualak 
sortzeko baliabide bihurtu da.

Autonomia diskurtsoaren bidez, hezkuntza politika neoliberalek ardura banatzen dute, baina 
baliabideak ez. Autonomiaz ikastetxe bakoitza lehiara bultzatzen da: ebaluazioetan ondo 
geratzea, finantzaketa lortzea, marka sortzea… Horrek urruntzen du hezkuntza publikoa bere 
helburu nagusietatik: inklusioa, aukera berdintasuna eta kohesio soziala.

2.8. �Pedagogismo hutsalaren zantzuak: edukien lausotzea eta merkatuaren 
mendekotasuna

Euskal Herriko Hezkuntza legeek, eta orokorrean Europa mailan hedatzen ari den hezkuntza 
ikuspegi batek, hezkuntza prozesua berrikuntza pedagogiko hutsarekin nahasteko arriskua dakar. 
Zertan hezi galdetzetik nola hezi galdetzera pasa gara, eta horrek eragin zuzena du ezagutzaren 
sakontasunean eta ikasleen prestakuntza osoan. Pedagogismo hutsal eta teknizistak ez du ezer 
berritzaile edo askatzailerik ekartzen. Alderantziz, hezkuntza merkantilizatzeko eta kontrolatzeko 
estrategia baten parte da. Hezkuntza publikoa ez da merkatuaren menpe egon behar, ezta 
«metodologia» izenpean edukirik gabeko diskurtsoen menpe ere. STEILASek ohartarazten du 
joera horrek hurrengoak ekartzen dituela:

• �Irakaslearen rola eta hausnarketa kritikoa ahultzea: irakasleak gidari edo dinamizatzaile soil 
bihurtzen dira, edukien transmisioaren eta hausnarketa kritikoaren kaltetan.

• �Pribatizazio ezkutuari atea irekitzea: finantzaketa pribatua, kontratu-programak eta kanpo-
ebaluazioak sartzen dira, eta horrek edukien gaineko kontrola eta autonomia kurrikularra 
murrizten ditu.

Testuinguru europarrean ere hainbat ahots kritiko agertu dira: Jacques Delorsen eta European 
Round Table (ERT) erakundeen ikuspegitik sortutako konpetentzia-ikuspegia, lan merkatuaren 
beharrei erantzuteko sortu zen eta ez hezkuntza oso, kritiko eta sozial baterako. Ikastetxeen 
autonomia eta kontratu-programen erabilera gero eta gehiago ikusten dira merkatuaren logikan 
txertatuta eta ez ikasle guztien eskubideak bermatzeko tresna gisa.

2.9. �Ondorioak eta deia: Euskal Eskola Publikoa indartu eta eraiki

Euskal Eskola Publikoa ez da jardun apolitiko bat. Borroka historiko baten emaitza da: ezagutza 
herritarrentzat eskuragarri bihurtzeko tresna. STEILASen ustez, ezin dugu logika merkantilistak 
gure hezkuntza-sistema kolonizatzea onartu. Logika horrek talka egiten du eskola publikoak 
historian zehar izan duen zutabeetako batekin, ezagutzaren bidezko emantzipazioarekin.

Ez dago Euskal Eskola Publikoa enpresa logikan funzionatzea onartu, ezta zuzendaritza organoak 
gerente bihurtzea. Ez gaude konforme konpetentzien bidez ezagutza ahultzearekin, ezta baliabide 
publikoak lehiaren arabera banatzearekin ere.

STEILASek Euskal Eskola Publikoaren alde egingo du beti eta berrikuntzen oldarraldiak eta lege 
berriek dakartzaten mehatxuei aurre egingo die.

3. Gure hezkuntza eredua

3.1. Publikoa

Testuingurua

Sorreratik STEILAS sindikatuan bi ardatz nagusi dituen hezkuntza aldarrikatu dugu: publikoa 
eta euskalduna. Euskal Eskola Publikoa denona eta denontzat den hezkuntza sistema da 
STEILASentzat. Sistema publikoa ekitatea eta aukera berdintasuna bezalako oinarrizko 
eskubideak jendarte osoari eskaini ahal izateko aukera bakarra dela ulertzen dugu. Euskal 
Eskola Publikoa frankismoaren bukaeran garaian langile klasearen borrokari esker eskuratutako 
lorpen bat da. Aukera berdintasunaren aldeko tresna nagusietako bat bihurtu da, aldez aurretiko 
baldintzarik gabe jendarte osoa alfabetatzea lortzen baitu eta bizitzarako beharrezkoak diren 
ezagutzak transmititzeko aukera eman baitu.

0-3 adin tartean EAEn Udal Haur Eskolak, Haurreskolak Partzuergokoak eta pribatuak ditugu. 
Nafarroan aldiz, eredu pribatuez gain, udalen esku dauden haur eskolak daude. Batzuek kudeaketa 
azpikontratatu dute eta beste batzuk, gutxienak, erabat publikoak dira. Haur Eskola pribatu 
askok diru publikoa jasotzen dute eta ondoren ikasle horien ibilbidea haien eskola pribatuetan 
bermatzeko erabili ohi dute, bai Nafarroan bai EAEn.

Nafarroan hezkuntza publikoan matrikulatutako ikasleen kopuru orokorra % 67,8ra iritsi da 
2025/2026 ikasturtean, azken lau urteotan bi puntuko igoera izan duelarik. EAEn, aldiz, egoera 
eten egin da sasoi berean: ikastetxe publikoetan eta sare pribatuan matrikulatutako haurren 
kopurua berdinduta dago. Europako herrialde gehienekin alderatuta nabarmentzekoa da EAEko 
egoera, non unibertsitatez kanpoko % 52,76 soilik dago matrikulatuta sare publikoan.

Sistema publikoen zirrikitu guztietatik iragazten dira prozesu pribatizatzaileak eta kapital han-
dienen esku uzten dituzte errentagarriak diren oinarrizko zerbitzu eta baliabideak.

Azken hamarkadetan hezkuntza publikoan zerbitzu osagarriak ( jantokiak, garbiketa, garraioa, 
orientazio zerbitzuak...) enpresa pribatuen bidez kudeatzea da praktika ohikoena. Horrek 
hezkuntza sistema publikoaren kontrola eta autonomia galtzea ekarri du eta, gainera, kalitatean 
eta lan baldintzetan eragin negatiboa izan du. Jantoki ereduak adibide garbiak dira, catering 
enpresa handiek baitute hauen eskumena.

Digitalizazioaz hitz egiten badugu, etengabe enpresa multinazionalekin lan egitera behartzen 
gaituzte eta, hori gutxi ez balitz bezala, langileon eta ikasleen datuak oparitzera derrigortzen 
gaituzte administrazioek.

Bestalde, sektore pribatuaren logikak eta tresnak ere barneratzen joan dira sistema publikoaren 
barruan. Horrek lehiakortasuna, emaitzen araberako ebaluazioak eta ikastetxeen arteko rankingak 
bezalako praktikak bultzatzen ditu. STEILASen ustez, horrek hezkuntza merkantilizatzen du eta 
eskola publikoaren funtzio sozial eta hezitzailea ahultzen du, ikasleen arteko desberdintasunak 
areagotuz eta ikastetxeen arteko lehia desleiala sustatuz.

Nafarroa Garaian, hezkuntza publikoaren hautua % 68 ingurukoa bada ere (behintzat Nafarroako 
datuak kontuan hartuta, Iruñeko ehunekoa txikiagoa baita), itundutako ereduaren pribilegioak 
ageriko desorekak sortzen ditu. Nafarroa Garaiko araudiak ez ditu ikastetxe publikoak eta itundu-
pribatuak parekatzen, baina batak sufritzen du segregaziorik eta baliabide eskasirik handiena: 
publikoak.

EAEn, 2023an EAJ eta PSEk bultzatu eta EH Bilduren laguntzarekin indarrean jarri zen Hezkuntza 
Lege berriak, titulartasun publikoko eta titulartasun pribatuko ikastetxeak parekatu ditu: funts 
publikoekin ordaintzen dira itundutako plazak jada ikastetxe publikoak eskaintzen dituen herri 
eta hirietan, eskaintza bikoiztuz.

Lege horren ezarpenarekin eta jaiotza tasaren jeitsieraren aitzakia baliatuz, azken bi ikasturteetan 
eskola publikoaren arteko fusioak gauzatzen ari da Hezkuntza Saila, eta aldi berean, ikastetxe 
hauen matrikula eremu berdineko itunpeko eskolak diru publikoz finantzatzen jarraitzen du. 
STEILASentzat fusioz mozorrotutako itxiera garbiak hezkuntzaren ageriko pribatizazioak 
besterik ez dira.

Lanbide Heziketak aldaketa nabariak izan ditu Madrildik eratorritako Lege berriaren ondorioz. 
Ikasketa Dualaren eredua dela eta, joera pribatizatzaileak areagotu dira: aldizka ikastetxean eta 
lantokietan ikasteko eredu hau segregatzailea da, ikasle guztiek ez dutelako praktikaldia bermatua. 
Ikasketa prozesuak enpresen esku geratzen dira eta ikasleak ezagutza zabalak eta anitzak jaso 
beharrean, enpresa konkretuaren eginbeharren baitan jasoko ditu ezagutzak, ikaslearen ikasketa 
prozesuak mugatuz. Nafarroak ikasturte gatazkatsua bizi du Dualaren ezarpenaren harira, bat 
bateko eta erabateko murgiltzea egin baita inbertsiorik gabe eta ikastetxeei praktikak antolatzeko, 
zazpi ordutik,bakarrera murriztuz.

EAEko Euskal unibertsitate sistema osatzen duten unibertsitateen artean (EHU, Deusto eta 
Mondragon), Euskal Herriko Unibetsitatea da publikoa den bakarra, beraz, herritar guztien 
sarbidea eta aukera berdintasuna bermatzen duen bakarra. Halere, azken urteetan, funts 
publikoekin hornitutako irabazi asmodun unibertsitate pribatuak sortu dira EAEn, hala nola, 
Euneiz Unibertsitatea (2022) eta Wine and Beer University (2023), Basque Culinary Centerren 
eskutik. Honela, ezaguna den patroia errepikatu eta sendotzen da: erakunde publikoek elitismo-
kutsua duten ikastetxe pribatuei laguntza eta finantzazioa ematea.

Badira urte batzuk Nafarroako Arartekoak frogatutzat jo zuela zenbait ikastetxe pribatu 
itunduk batxilergoko beren ikasleen notak puzten dituztela. Bereziki larria da hori, unibertsitate 
publikora sartzeko nota zehaztean batxilergoko espedienteak % 60ko pisua baitu. Hegoaldeko 
unibertsitate publikoek, berriz, ez dute Nafarroako Arartekoak salatutakoari buruzko ikerketarik 
egin. Susmoa da unibertsitate publikoetan, sarrera-nota altuena duten unibertsitate-
ikasketetako 1. mailan, berez legokiokeena baino handiagoa dela institutu pribatuetan ikasitako 
ikasleen ehunekoa. Eta legokiokeena baino txikiagoa, beraz, hezkuntza publikotik datozen 
ikasleen ehunekoa.

EAEn eta Nafarroan Hezkuntza publikora Barne Produktu Gordinaren (BPG) % 6a bideratzea 
ezinbestekoa da baliabide nahikoak bermatzeko eta ikastetxeen arteko desberdintasunak 
murrizteko. Inbertsio publiko sendoak kalitatea, aniztasuna eta ekitatea bermatzen ditu hezkuntza 
sare publiko osoan. Gaur egun, hezkuntza publikora bideratutako finantzaketa nazioarteko 
helburutik urrun mantentzen da.

Konpromisoak

Eskola Publikoa berdintasunean, ekitatean eta justizia sozialean oinarritu behar dela aldarrikatzen 
du STEILASek. Hau da, jatorri soziala, ekonomikoa edo kulturala kontuan hartu gabe, haur 
guztiek kalitatezko hezkuntza jasotzeko eskubidea izan behar dute. Hezkuntza ez da negozio bat 
izan behar, baizik eta eskubide unibertsala, eta horregatik, eskola publikoa indartzea funtsezkoa 
da gizarte kohesionatuagoa lortzeko.

STEILASen jomuga garrantzitsuena kalitatezko Euskal Hezkuntza Publikoa bermatzea da, 
Administrazioari exijituz 0 urtetik hasi eta unibertsitatea barne, etapa guztietan hezkuntza 
publikoak dituen oinarrizko helburuak bete ditzan. Euskal Eskola Publikoak euskalduna, laikoa, 
inklusiboa transfeminista eta komunitarioa izan behar du. Hezkuntza eredu horrek Euskal 
Herriaren izaera, hizkuntza eta kultura ardatz dituen hezkuntza sistema propio baten alde egiten 
du, ikasleen garapen integrala eta herritartasun kritikoa sustatuz, herritik eta herriarentzat.

Hezkuntza sistema duala (publiko-pribatu) salatzen jarraituko dugu erabat segregatzailea 
delako. Beraz, etapa guztietan publifikaziorantz urrats esanguratsuak eman daitezen exijitu eta 
jendarteari segregatzailea den sistema honek dakartzan arriskuez ohartarazten jarraituko dugu. 
Eskola publikoa ardatz dituzten proposamenak lantzen jarraituko dugu, administrazioarekin eta 
beste eragileekin ditugun harremanetan, bai eta mobilizazio edo salaketa publikoetan.

0-3ko etapako eredua gainditu beharra dago. Erabateko publikotasunera bideratu behar dira 
ahaleginak, hezitzaileak Hezkuntza sailetan integratuz. Etapa honetako finantziazioari buruzko 
irizpide argi eta egonkorrak izatea eskatzen jarraituko dugu. Kudeaketa bateratu, publiko eta 
garden baten alde egingo dugu Nafarroan eta EAEn.

Administrazioek, datu demografikoez gain, eskolaratze datu erreal eta zehatzak eman ditzaten 
exijitzen jarraituko dugu, eskola publikoari erabateko preferentzia ematea eskatuko dugu, bera 
baita ekitatea eta aukera berdintasuna bermatu ditzakeen eskola eredu bakarra.

Diru publikoz hornitutako eskolek matrikulazio leihatila bakarra eta objektiboa izatea eskatzen 
jarraituko dugu matrikulazio gardena izateko bermeak izate aldera. Ikasleen onarpen arau argi 
eta publikoak baliatuz, eskola-segregazioa ekiditeko irizpide argiak ezarriz.

Eskola publikoen fusioak eta itxierak salatzen jarraituko dugu, eskola hauen matrikulazio eremu 
berdinetan eskola pribatuak diru publikoz finantzatzen jarraitzen duten bitartean. Ez dugu 
onartuko eskola publikoko gelen eta eskolen itxierarik, eskola pribatuak irekita dauden bitartean. 

Hezkuntza kontseilariei exijitzen jarraituko diegu ez dezala itundutako ikastetxeen aldeko 
gain-eskaintzarik egin eta erabil ditzatela baliabide publikoak zerbitzu publikoa indartzeko.

Hezkuntza publikoan zerbitzu osagarriak ( jantokiak, garbiketa, garraioa, orientazio zerbitzuak, 
digitalizazioa...) enpresa pribatuen bidez kudeatzea salatzen jarraituko dugu, zerbitzu horien 
egokitasuna bultzatuz. Eskola jantokietan bertako sukalde eta elikagaiak egotea eskatuko dugu 
catering sistemaren kontra eginez.

Diru publikoz finantzatutako erakundeek software librea erabil dezaten eskatzen jarraituko 
dugu. Ikasleei euskarazko software librearen garrantzi kultural, sozial eta politikoa ulertarazi eta 
horren erabilera sustatuko dugu. Plataforma telematiko publikoak erabili eta egotea bultzatuko 
dugu. Datuen argitalpenean arreta berezia jarriko dugu: ikastetxeko nahiz ikasleei buruzko 
informazioaren kudeaketa seguruaren kontrolean jarriko dugu atentzioa.

Ikastetxeetako emaitzen erabilera auzitan jarriko dugu eta lehia antzuak ekidetea eskatuko dugu. 

Lanbide Heziketan ikasle guztientzako ezagutzen transmisio zabala eta anitzaren aldeko 
aldarrikapena hauspotuko dugu, enpresen eskumenei mugak ezarriz eta aukera berdintasunaren 
alde eginez. Ikasleak ofizioaren ezagupen zabalak jasotzeko eskubidearen alde egingo dugu eta 
ez soilik enpresa konkretu baten beharrei erantzunez.

Unibertsitate publikoaren defentsan eta eskola publikoko ikasleen lehentasuna bermatzeko 
borrokan jarraituko dugu. Unibertsitate elitisten eta haien finantziazio publikoaren kontra lanean 
jarraituko dugu. Ezagutza, publikoa eta guztiona izan behar duelako eta ez soilik ahalmen 
ekonomikoa duenarena.

Unibertsitate publikoaren alde egiten jarraituko dugu, baita eskola publikoko ikasleek bertan 
lehentasuna izan dezaten. Horretarako, EHUri eta NUPi exijituko diegu azter dezatela ea 
unibertsitate publikoan sartzeko hautaproben prozesuak institutu publikoetako ikasleak kaltetzen 
dituen eta, hala balitz, alda dezatela prozesu hori.

Inbertsio nahikorik gabe ezin dira kalitatea, ekitatea eta hezkuntza publikoaren etorkizuna 
bermatu, eta horregatik ezinbestekoa da hezkuntza publikoaren finantzaketa benetan lehenestea. 
EAEn eta Nafarroan hezkuntza publikora bideratutako finantzaketa oraindik ere UNESCOk 
gomendatzen duen BPGren %6ko helburutik urrun dagoen bitartean, sindikatutik administrazioei 
neurri ausartagoak eta egiturazkoak hartzea eskatzen jarraituko dugu.

3.2. Euskalduna

Testuingurua

Oldarraldi neoliberalaren hamaika aurpegietako bat da euskara jasaten ari dena. Historikoki 
badu jakina genealogia bortitza erasoaldi horrek guztiak Euskal Herrian. Historiak orainarekin 
duen lotura zuzenaren adierazgarri da Iparraldean euskarak duen egoera: Frantziako estatuak ez 
du hizkuntza ofizialtzat hartzen euskara bera. Euskara Frantziaren ondare bezala kontsideratua 
izateak (2008ko uztailaren 23ko erreforma konstituzionala) kontsumogai egiten du, folklorizatzen 
du eta turismoarentzat erakargarri egiten du, bertako biztanleen eguneroko baldintzak okertuz. 
Ondorioz, babesgabetasun egoera larria du euskarak eta ifrentzu moduan euskarak jasaten duen 
biolentzia dugu. 2025eko udaberrian izan genuen honen erakusgarri Baionako epaitegian, ez 

baitzien utzi euskaraz deklaratzen bi euskal herritarrei. Azken urtean 17 izan direlarik. Hezkuntzan 
ere adierazgarria da azken urteetan «azterketak euskaraz» kanpaina izaten ari den indarra arlo 
honetan.

Nafarroa Garaiak ere badu euskararen kontrako ibilbide honetan eskarmentua. Zonifikazioa da 
adibiderik esanguratsuena, non euskara eremu euskaldunean baino ez den ofiziala. Euskararen 
Legeak ezarritako gaitz honek eragin zuzena du euskararen hazkunde motelean, herritarren 
jaioterriak edo bizitokiak baldintzatzen baitu euskararen ezagutza. Europako Kontseiluak argi 
adierazi du zonifikazioa dela euskarak duen oztoporik handiena eta latzena. Baliteke euskararen 
ofizialtasuna lehenago iristea Europara Nafarroa Garaiko lurralde osora baino.

Denborarekin zakartuz joan bada ere, oldarraldi judiziala baino arazo latzagoak ditugu EAEn 
euskarak eta euskaraz dihardugunok. Euskarak bigarren mailako hizkuntza izaten jarraitzen du, 
baina horren ardura ez dute soilik hizkuntza ofizial bakarra dakiten epaile espainolek. EAEko 
administrazio autonomikoak ez digu euskal hiztunoi berarekin euskaraz aritzeko eskubidea 
ziurtatzen, eta ez dauka eskubide hori etorkizunean ziurtatzeko inolako bide-orri sinesgarririk. 
Hezkuntza Sailak berak, esaterako, jarraitzen du bere langileen hizkuntza-eskubideak errespetatu 
barik; gaztelaniaz lan egiten eta sortzen, gero hala-holako euskal itzulpena argitaratzeko; 
euskalduntzeko balio ez duen A eredua mantentzen, etab.

Hezkuntzak honen aurrean erantzukizuna du eta esku hartu behar du. Apustu egin behar da, 
publikotasunaren bitartez, hezkuntza euskalduna ikasle guztiengana iristeko.

Nafarroa Garaian 15 urte azpiko gazteen arteko euskaldunen portzentajea ez da apenas aldatu 
azken urteotan. Egungo hezkuntza sistemak ere ez du hazkundea bermatzen, are gutxiago 
Gobernuak, eta azken hamar urteotan egoera mantendu egin da: ikasleen % 50etik gora 
eskolatzen da euskararik gabeko ereduetan; % 30 eskas D ereduan; eta, % 20 inguru, A ereduan.

Ehuneko hauetan, zerikusi nabarmena du euskararen egungo egoeraren beste erpin batek: 
inmigrazioak. Nafarroa Garaian biztanleria osoaren % 19 da jatorri migratzailekoa. Biztanleen 
gehiengoak bezala, hauek ere gaztelaniaren eta frantsesaren hegemonia bizi eta jarraitzen dute. 
Etorkinen seme-alabak dira euskararen etorkizuna eta ez mehatxua. Etorkinek euskara behar 
duten moduan behar baititu euskarak ere etorkinak.

Ikasle migratuak D eta A ereduetan matrikulatzeko eta euskalduntzeko erronkak politika egokiak 
eskatzen ditu, eta ez egun bizi ditugun PSNren politika euskarafoboak, non alemanaren ezagutza 
euskararen ezagutza baino gehiago baloratzen den lanpostu publikoetan. PAI programa ere 
UPNren garaian hirueletasunaren aldeko apustu gisa aurkeztu bazen, euskara eskola mapatik 
ezabatzeko eta euskararen ezagutza oztopatzeko sortu zen. Zoritxarrez, PSN beti oposizioko 
UPNren, PPren eta VOXen ondoan lerrokatu da afera honetan.

Oztopoak gutxi ez, eta Foru Agindu bidez, PAI programa duten D ereduko ikastetxeak 
ingeleseko saio bat gehiago izatera behartu dituzte 2025-2026 ikasturtetik aitzinera, euskarazko 
murgiltzearen aurkako ondorioak larriki areagotuz eta D eredua nabarmen desitxuratuz.

Nafarroa Garaiko zonifikazioari jarraiki, ezin dugu berdintasunaz hitz egin posta kodeak 
baldintzatzen duenean euskararen ezagutzarako eskubidea. Zonifikazioa diskriminatzailea 
izateaz gain, euskara atzerriko hizkuntza bihurtzen duen logika koloniala betikotzen du 
lurraldearen zati handi batean. Bada garaia mugen ordez zubiak eraikiko dituen Euskararen 
Lege berri bat adosteko, nafar guztien eskubide berdintasuna bermatuko duena.

EAEko hezkuntzaren egoeraren isla izan daitezke adierazgarrienak 1. hizkuntza eskakizuneko 
lanpostuak. Lortuta dugu borrokari esker, EPEtan eskaintzen den plaza oro 2. hizkuntza 
eskakizunekoa izatea, lan-legepeko hezitzaileen kasu batzuetan izan ezik. Korapiloa 1. hizkuntza 
eskakizuneko plazak existitze hutsa da. Hezkuntza Sailak, euskararen aldeko borondatea izango 
balu, LPZ guztietako plazak 2. H.E. izango lirateke. Aldi berean, Hezkuntza Sailak jarraitzen du 
oposizioko proba guztiak espainolez egiteko aukera ematen (hizkuntza modernoen kasuan izan 
ezik), nahiz eta eskola publikoko irakasle gehienek euskaraz lan egiten duten. 17/2023 Hezkuntza 
Legeak D eredua ur-ardotzeko bidea ematen die EAEko ikastetxeei. 

Nafarroan PAI-D dekretuaren bidetik: orain arte euskaraz eman izan diren ikasgaiak ingelesez 
irakatsi ahal izango dituzte ikastetxeek aurrerantzean. Murgiltze-eredua indartu beharrean, 
euskara gutxiagorako bidea ireki du legeak; aldi berean, ikasleek DBH amaitzean lortuko ei 
duten euskara maila handitu egin du lege berberak. Euskalduntzea, gainera, erabat eskolaren 
bizkar uzten jarraitzen du Jaurlaritzak, nahiz eta jakin eskola beharrezkoa dela, baina berak 
bakarrik ezin duela. 

IRALE programarekin egindakoak ere argi erakusten du Sailaren norantza. Ondo funtzionatzen 
zuen eta langileek positiboki baloratzen zuten zerbitzua bertan behera utzi dute, argi adierazi 
gabe eta langile ordezkariokin negoziatu gabe, zein izango den etorkizuneko estrategia.

Konpromisoak

EAEn eleaniztasuna sustatzen duten programen inguruan begi zorrotza ipintzea komeni da, 
eta hausnarketa zabaltzea gurean ere. Ikasle eleanitzak izatearen helmuga ez da deitoragarria, 
hortarainoko bideak, ordea, baditu bere koskak. Hezkuntza Legeak handitu egin ditu euskaraz 
liratekeen irakasgai ordu batzuk ingelesez emateko aukerak, eta horrek badu ondorio zuzena 
ikasleen euskara mailan, batez ere herri eta hiri ez euskaldunetan. EAEko leku askotan eskola 
da euskara garatzeko ikasleek duten gune bakarra, eta eleaniztasunaren izenean gune horri 
euskara orduak kentzea ezbaian jarri beharreko kontua da, batxilergo-ikasketak ingeles hutsean 
egiteko aukera zabaltzea den bezala. Euskararen mesedetan ez diren aldaketa horien aurrean, 
Hezkuntza Sailari exijituko diogu etapa guztien amaieran ikasleen euskara maila neur dezala, 
ahozkotasuna barne, eta neurri zuzentzaileak eta behar beste baliabide jar ditzala 17/2023 legean 
ezarritako hizkuntza-helburuak lortzen ez dituzten ikastetxeetan eta haien eragin-eremuan. 
Eleaniztasunaren kontrako aldarria ez da hau, jakina, euskararen aldekoa baizik.

Nafarroa Garaian ez dira gutxi euskararen erabilera sustatzeko, normalizatzeko eta zabaltzeko 
ditugun erronkak. Politika euskarafoboei aurre hartu eta D eredua eskualde eta ikastetxe guztietara 
hedatzea izan behar dugu jomugan. Bide horretan, ezinbestekoa da G eredua desagertzea.PAI 
desagertzeko aspaldi hasitako bidean etsia hartu gabe jarraituko dugu borrokan, programa honek 
erabat desitxuratzen baitu euskaldunon murgiltze eredua. 

Dena den, EAEn salatu beharreko konturik latzena Hezkuntza Legeak berak euskarari ematen 
dion markoa da. Hezkuntza Legeak ez dio eman euskarari behar eta merezi duen babesa eta 
bidea. Murgiltze eredu unibertsalaren aldeko apustu garbirik ez da egon eta hizkuntza-ereduen 
markoarekin jarraitzea ahalbidetu du legeak, ageriko kontraesana eraginez: Hezkuntza Sailak 
mantendu egiten du euskara ikasteko balio ez duen A eredua (gogoratu 47/2012 dekretuak B 
eta D ereduko ikasleei baino ez diela aitortzen DBH amaitzean euskaraz B1 maila lortu izana), 
baina, aldi berean, Hezkuntza Legeak ezartzen du ikasle guztiek B2 maila lortuko dutela DBH 
amaitzean. Hezkuntza Sailari exijituko diogu neurri zuzentzaileak eta behar beste baliabide jar 
ditzala 17/2023 legean ezarritako hizkuntza-helburuak lortzen ez dituzten ikastetxeetan eta 
haien eragin-eremuan, ikasle guztiek dutelako euskaraz jakiteko eskubidea. Izan ere, egungo 
egoera soziolinguistikoak erabaki ausartak exijitzen ditu eta ez azaleko esku hartze ezerezak.

Segregazioa eta euskara elkarren artean non gurutzatzen diren ere hizpide izan behar dugu. 
STEILAS sindikatuak gogor salatzen duen errealitatea da segregazioa. Honek hainbat erronka 
ditu eta horietako bat euskararen gaia da.

Inork ez du zalantzan ipintzen komunitatea eta hezkuntza zentroak lotzearen onura, baina ezin 
dugu ahaztu prozesu komunitarioek zentzua dutela soilik zerbitzu publikoaren barruan, izan ere, 
horixe baita publikoaren arima bera, komunitatearen zerbitzua izatea. Bestelako proposamenak 
sortzen baditugu, aukerarik gabe utziko ditugu egiazki bestelako bizi-aukerarik ez dituztenak, eta 
hori ez da komunitarioa, hori pribilegio zirkulua da.

Euskal eskola publikoa da, gaur egun, Euskal Herria euskalduntzearen eragile eta arduradun 
nagusia. Eskola publikoak duen izaera unibertsal eta inklusiboari esker, sare publikoak bermatzen 
du euskara ikasteko eskubidea, denontzat baldintza berdinetan -jatorria edo etnia edozein dela 
ere-, eta transmisio zein mantentze lanez gain, hizkuntza bizi mantentzen du. Euskal eskola 
publikoa defendatzea, beraz, euskararen etorkizuna defendatzea da: hizkuntza bat irakasteko, 
komunitatea eraikitzeko, gizarte kohesioan eragiteko, eta hizkuntza eskubidean eta aukera 
berdintasunean oinarritutako herri proiektua eraikitzeko. 

Euskara diglosia egoera batean bizi da eta hau ez da adabakiekin konponduko. Diglosia egoeren 
aurrean erabaki ausartak hartu behar dira: erabaki politikoak hartu behar dira, politika zentzu 
zabalean ulertuta. Diglosia egoeren aurrean eragileei posizionamendu politiko tinkoa eskatu 
behar diegu eta horren araberako hizkuntza erabakiak hartzea exijitu. Politika ez egitea ere, 
politika delako.

3.3. Feminista

Testuingurua

Begi-bistakoa da feminismoaren loralditik gatozela, izan ere, urte askotan gauzaturiko borroka 
feminista bere fruitua ematen ari da eta honi esker feminismoa agenda politikoan txertatzea lortu 
da. Aurrerapausoak eman diren arren, agerikoa da instituzioen partetik emandako normalizazio 
hori maiz itxurakeriara mugatu izan dela, kanpaina zehatzak bultzatu bai, baina neurri eta 
konpromiso errealik ez baitute hartu nahi izan eta.

Bestetik, militantzia feministak aspaldiko garairik ederrenak bizi izan ditu. Feminismoaren aldeko 
olatua gizartean zabaldua dagoen neurrian, mobilizazioak inoiz baino jendetsuagoak izan dira 
eta aldarrikapenek egunerokotasunean tokia izan dute. Hala ere, honek ez du benetako islarik 
izan aktibismoan eta kasu askotan ez da lortu jende berria erakartzea mugimendu feministaren 
militantziara. Agerikoa da, esaterako, feminismoak plataformen algoritmoaren aurka doazen 
edukiak sustatzen dituen arren, sare sozialetan, feminismoaren aldeko mezuek presentzia 
handia dutela eta pentsamendu feminista zabaldua dagoela, baina esan bezala, hau gero ez 
da maila berean militantzian nabaritu. Ondorioz, puntu honetan mugimendu feministak badu 
erronka esangurutsua.

Pentsamendu feministaren zabalpenarekin batera horren kontrako diskurtsoen gorakada ere 
etorri da. Mundu mailan faxismoaren igoera agerikoa den garaian bizi gara eta honek eragina 
du egunerokotasuneko mezuetan; sareetan gizonesferaren baitan antolatutako komunitate 
erreakzionarioen gorakadarekin batera, diskurtso matxista eta atzerakoiak zabaldu dira. 
Gizonesferak bultzatutako narratiba biktimistaren bidez, gizonak feminismoaren biktima 
gisa aurkezten dituzten diskurtsoak zabaldu dira, ondorioz emakumeen aurkako diskurtsoak 

normalizatu eta onargarri bihurtu dira. Heterokapitalismoaren erreakzioa oso bortitza izaten ari da 
eta egun aurkezten dizkigun mehatxuak errealitate horren erantzun zuzenak dira. Maskulinitate 
hegemonikoaren zauria eta erantzunkizun eza emakumeen kontrako bortizkeria bilakatu dira 
berriro ere eta horren isla diren liderrak hautatu dira; emakumeak (ahotsa altxatzen dutenak, 
feministak...) publikoki gorrotatzen dituzten gizon txuri heterosexualak, feminismoari mugak 
jartzeko prest edo abortoa ilegalizatzeko gogotsu daudenak.

Horrekin batera aztertu beharreko beste atal bat TERF mugimenduaren diskurtso esentzialistaren 
garapena izaten ari da. TERF mugimenduak talka zuzena egiten du feminismoaren ildo 
inklusiboarekin hainbat arrazoirengatik; besteak beste, identitatea biologiara murrizten duelako, 
pentsamendu transfobikoak garatzen dituelako eta logika zapaltzaileak erreproduzitzen dituelako 
heteroaraua oinarritzat hartuz. 

Emakumeen aurkako eraso horiek ikusita, ozen aldarrikatzen dugu STEILAS sindikatu 
transfeminista ere badela eta ez duela onartuko genero autodeterminazioaren aurkako inolako 
jarrera edo ekintza transbaztertzailerik. 

Bestalde, azken urte hauetan Euskal Herriko Mugimendu Feministan zaintzaren gaia erdigunean 
jarri da. Berau ikuspegi iraultzaile eta berritzaile batetik ulertuta, derrigorrezko zaintzen 
desfamiliarizazioa ardatz izanik, sistema produktiboa eta erreproduktiboa orekatuko dituena eta 
erromantizazioa eta emakumeen gainzama gaindituko dituena. Hori lortzeko bidean, nahitaezkoa 
izango da zaintzaren balorazio soziala eta instituzionala ematea, benetako beharrak aintzat hartuko 
dituena. Horretarako ezinbestekoa izango da zerbitzu publikoak indartzea eta horietan inbertitzea.

2023ko azaroaren 30ean egindako, eta aurrekaria markatu zuen, greba orokorraren ondoren, 
Denon Bizitzak Erdigunean plataformak batzar eta topagune desberdinak sortu ditu, eta 
sindikatuekin esparru propio bat eraiki da. STEILAS intersindikal horren parte izan da. Bertan 
lan eremura eraman beharreko aldarrikapenak adostu ditugu hainbat sindikatuen artean. Egun, 
era aktiboan lanean jarraitzen dugu bertan eta ekintza desberdinak aurrera daramatzagu. Eremu 
horretan sindikatuok badugu beste erronka potolo bat. Zaintzaren aldarrikapenekin bat egingo 
duten lizentzia eta baimenak garatu beharko ditugu, kontziliaziorako eskubidea babestuz eta 
aldi berean emakumeak espazio pribatuan zaintzen gelditu daitezen saihestuz.

Zaintzaren inguruko aldarrikapenak erronka desberdinak planteatzen dizkigu. Lehenik eta behin, 
argi utzi behar dugu zertaz ari garen zaintzaz hitz egiten dugunean. Bestetik, emakumeak zaintzeari 
utzi diezaiogun eta bizitzak erdigunean egon daitezen, ezinbestekoa izango da guztiontzat izango 
den zaintza sistema publiko baten alde borrokan jarraitzea eta honetarako beharrezkoak izango 
diren estrategiak pentsatzea eta lantzea.

Horregatik, hain zuzen ere, adi egon behar dugu zaintzaren aldarrikapenaren markoan garatu 
den «zaintza publiko komunitarioaren» kontzeptuarekin. Batetik, hezkuntzan dagoeneko erabili 
den formulazio honek publikotasunaren kontzeptua galbideratzen duelako. Bestetik, zer nolako 
komunitateaz hitz egiten ari garen ere pentsatu beharko dugu, eredu patriarkal beretik datozenek 
ez baitute balio eta ez dugu nahi emakumeek komunitateko eginkizunak egiten jarraitu behar 
izatea. Horretaz guztiaz hitz egiteko, liburu bat argitaratu dugu Idazkaritza Feministatik: «Femi-
nismoa eta zaintzaren krisia: erronkak eta hausnarketak», 16 ahots gai honen inguruan.

Honekin batera, Emakumeen Mundu Martxaren parte izanik, honek antolatutako ekintzak 
babestu eta aurrera eraman ditugu. Besteak beste, lau urtean behin ekintza internazionalean 
parte hartu dugu eta baita urtero EMMk planteatzen dituen eztabaida eta ekintzetan ere. 
Bertako erasoen protokolo lantaldean ere bagaude. Era berean, lurraldeetan zein hiriburuetan 
dauden hainbat koordinazio eta asanblada feministatan parte hartzen dugu.



Ponentzia    69

Azkenik, aurreko kongresuan erabakita bezala, STEILASen berdintasun plana egin genuen 
eta sindikatuan azaleratutako beharrei erantzuteko, 4 urterako ekintza plana zehazten duen 
Bizigarritasun Plan Feminista bat garatu dugu. Honekin batera, indarkeria matxistaren aurkako 
protokoloa eta lantaldea ere martxan jarri genituen.

Konpromisoak

Sindikatuari begira jarrita hobetu beharreko hainbat gako edo erronka ditugu. 2022ko ponentzian 
sindikalgintzaren nortasun patriarkala ekiditeaz hitz egin genuen. Horretarako, emakumezkoen 
presentzia handitzeaz gain, egiteko formak eraldatzea ere proposatu zen. Hala ere, genero 
sozializazioaren ondorio, zaila izan da lehen lerroan edo taldeen gidaritzan jartzeko emakumeak 
topatzea. Berdintasun planean ondorioztatu zen bezala, oraindik ere emakumeek askotan ez 
diote zilegitasunik ematen haien ahotsari espazio publiko zabaletan hitz egiteko. Hortaz, oso 
erraza da gizonezkoen hitza gailentzea erabakiguneetan, inertzia patriarkalak erreproduzituz. 
Beraz, borrokatzen ez diren eskubideak iristen ez direnez eta hau sindikatu transfeminista bat 
izatea nahi dugunez, hainbat neurri proposatzen ditugu horretarako: liberatu berrietan perfil 
feministak lehenestea, jendaurrean hitzegiteko ahalduntze saioak egitea emakumeentzat, gizonak 
interpelatzeko tailerrak egitea, tradizionalki gizonezkoei egotzi izan zaien lidergotza eredua eta 
botere abusua ekiditeko edota prebenitzeko lanketak, etab.

Bestalde, Denon Bizitzak Erdigunera plataformaren sorreraren ondoren, sindikatuok esparru 
propio bat eraiki dugu eta STEILAS intersindikal honen parte izan da. Bertan lan eremura eraman 
beharreko aldarrikapenak adostu ditugu. Zaintzaren aldarrikapenekin bat egingo duten lizentzia 
eta baimenak garatzen jarraitu beharko dugu. Horien bitartez, konziliaziorako eskubidea babestu 
baina, aldi berean, saihestu beharko dugu zaintza lanetaz arduratzeko emakumea nahitaez espazio 
pribatura itzultzeko egon daitekeen arriskua. Gurasotasun lizentziekin bere garaian transferiezinak 
ziren eskubideak sortu genituen eta honekin batera, aurretik aipatu bezala, emakumeak espazio 
pribatura itzuli ez daitezen lanean jarraitu beharko dugu. Negoziazio kolektiboa gauzatzerakoan, 
sektorea edozein izanda ere, aintzat hartuko dira herri akordioaren baitan eta sindikalgintza 
oinarri, beste sindikatuekin adostutako neurriak. Neurriok gakoa izango dira lizentzia eta baimen 
feministagoak izan arte, zeinen bitartez bizitza bizigarriagoak lortuko diren.

Azkenik, STEILASetik argi dugu zaintza desfamirializatzeko beharra dugula eta hori horrela, 
zaintza zerbitzu publikoen erantzunkizuna dela. Adi ibili behar gara zabaldutako “zaintza publiko 
komunitarioaren” kontzeptuarekin. Hau kritikatzeko arrazoi nagusiak bi dira: batetik, guk argi 
dugula zaintza sistemak batez ere publikoa izan behar duela, guztiontzat izango den sistema 
bat, alegia. Bestalde, pentsatu beharko dugulako zer nolako komunitateaz hitz egiten ari garen, 
askotan komunitatea idealizatzeko tendentzia dugu eta berau gizartea eraikitzeko erabili den 
eredu patriarkal berdinarekin eraikia izan da. Beraz, egun komunitatearen esku uzten badugu 
zaintza lana, eginkizunak beren gain hartuko dituztenak, berriro ere, emakumeak izateko arriskua 
dago. Zaintza sistema publikoa zaintzaileen eta zaintzen dituzten pertsonen duintasuna oinarri 
izanda garatu behar da. Eta horretarako funtsezkoa da Atzerritartasun Legea desagerraraztea, 
desorekak sustatu eta eskubide gabeko herritartasuna babesten duelako, emakume arrazializatuak 
eremu pribatu eta prekarizatura bideratuz. Azken honekin ere bide luzea dugu egiteke.

3.4. Inklusiboa eta ez segregatzailea

Testuingurua

Oldarraldiaren beste aurpegietako bat segregazioa da. Sindikatuak, azken urteetan, aliantza 
zabalak eta elkarlanerako esparru eraginkorrak sortu ditu segregazioari aurre egiteko, besteak 

beste, Euskal Eskola Publikoaz Harro Topagunearekin kanpainak bideratuz. Urteak dira 
sindikatuan eskola-segregazioaren inguruan lanketa sakonak egiten direla; testuinguru horretan, 
2024an «Hezkuntza ez dago salgai II: Erreskatea» izeneko ikerketa argitaratu genuen.

Hezkuntza Sailak eskola segregazioaren aurrean lan kolektiboa indartzea eta hezkuntza-sistema 
inklusiboago, bidezkoago eta kalitatezkoa egitea xede duen batzorde bat eratu zuen 2025-
26 ikasturte hasieran. STEILAS sindikatuak ez zuen gonbidapenik jaso Hezkuntza publikoan 
langileen artean bozkatuena den sindikatua izan arren. Badakite beraien Hezkuntza politikak ez 
ditugula ontzat ematen, eta enegarren itxurazalekeria ariketaren aurrean salatzea beste biderik 
ez ziguten utzi.

Ikasle-mota jakin bat ikastetxe berberetan kontzentratzeari, eskola-segregazioa deritzogu. Edo 
Amelia Barquinen hitzei erreparatzen badiogu: «segregazioak inklusioaren kontra egiten du eta 
justizia sozialaren printzipioak urratzen ditu, bizi baldintza desberdinak eta aukera mugatuak 
sortuz. Honako hau hezkuntzan dagoen erronka garrantzitsua da. Segregazioak hainbat arlo eta 
eremutan du lekua, bai pertsonen arteko elkarreragin eta elkarbizitzan, baita instituzio eta gizarte 
sistemetan ere. Euskarak bere aldetik, ikasleak eta familiak erakartzearen erronka handia dauka, 
izan ere, nahiz eta segregazioa pairatzen duten ikasle gehienak D ereduan egon, asko dira honen 
alde eman beharreko urratsak».

Adituek argi adierazi dute hizkuntzaren, etniaren edo ekonomia-mailaren arabera ikasleak 
sailkatzea desegokia dela eta, gizarte inklusibo eta anitza sortu nahi badugu, beharrezkoa 
dela beste norabidea hartzea. Baina Hezkuntza Sailak ez dio gaiari behar bezala eusten. 
Eskola-segregazioa arazo bihurtu da aukera-berdintasunerako eta hezkuntza-sistemaren 
eraginkortasunerako, beraz, hau ekiditea izan beharko luke Hezkuntza Sailaren erronkarik 
nagusiena.

Hezkuntza Sailak hezkuntza arloan inklusioa bultzatzeko garatutako politikak ez daude justizia 
sozialean oinarrituta. Horien asmoa ez da hezkuntza arloaren egiturazko arazoei aurre egitea, 
horien bitartez segregazioa gainditzeko eredu asistentzialista bat ezartzea baizik.

Egoera horren aurrean ez dago konpromiso ezta borondate politikorik eta, hezkuntza arloan 
bereziki, publikoarekiko EAEko gobernuak mespretxua agerian geratzen da. Ezker politikoak ere 
ez du egoera bideratzeko asmorik agertu: aukera paregabea zegoen hezkuntza lege berriaren 
eraikuntzan eta, beste behin ere, ez zen Euskal Eskola Publikoaren aldeko apusturik egin.

Nafarroa Garaian diru publikoarekin finantzatutako hezkuntzako bi sare izateak (publikoa 
eta itundua) ikasleen segregazioa handitzen duela badakigu. Honek, ikastetxeen guettizazioa 
eragiten du sare publikoaren barnean. Baina sare honen barne ere segregazioa agerian dago, 
gaur egun, D eredua ez baita oraindik gure auzoen eta hiriaren errealitatearen isla.

Eskola-segregazioak ikasleen gaitasun sozioemozionalak murrizten ditu eta hezkuntza-sistemaren 
eraginkortasuna gutxitzen du, jatorri migrantea duten familien edota ijitoak diren familien goi mailako 
ikasketak egiteko aukerak eta espektatibak murriztuz. Aldi berean, gizarte egituran desorekak 
mantentzen ditu eta kohesio sozialaren aurka egiten du, jarrera arrazistak birproduzitzearekin 
batera.

Arrazakeria instituzionalaren adibide garbia Hezkuntza Departamentuak herritar orok euskaraz 
ikasteko duten eskubidea zabaltzeko duen kontrako jarrera da, horrela, gaztelaniako ereduetan jatorri 
migratzaileko familien ehunekoa altuagoa izaten jarraitzea ahalbidetuz. Hezkuntza Departamentuak 
euskarak bizi duen diglosia egoera ez badu kontuan hartzen eta horren aurrean jarrera euskarafoboa 
adierazten jarraitzen badu, gaztelaniako ereduetan matrikulatzearen joerak gora egingo du.

STEILASek, geure buruari so eginez, arrazakeriari aurre egin nahi dio, hausnarketa kontzientea 
eginez eta arrazakeria instituzionala salatzeko konpromisoa hartuz.

EAE osoan sortzen ari dira salaketak: bai sare publikoko komunitateek, baita Arartekoak berak 
ere, eskola-segregazioaren arriskua ez dela gutxitzen ari adierazi dute, eta diru publikoz hornitzen 
diren ikastetxe publiko eta pribatuen arteko aldeak nabarmendu dituzte. Segregazioa saihesteko 
neurririk ezarri ez izana leporatzen diote Begoña Pedrosak zuzentzen duen sailari.

Etorkizunari begira, jaiotza kopurua behera doa (azken 12 urteetan % 36 murriztu da) eredu 
liberala gailentzen den bitartean, eta, momentuz, ez dago ez estatuan, ez Nafarroan ezta EAEn 
ere, guztiontzako hezkuntza eredu integratzaile eta laiko bat sustatzeko aurrerapausorik.

Eskola inklusiboaren baldintzetako bat ezinbestean laikotasuna da. Kohesio soziala eta ekitatea 
bermatzen duen eskola bakarra eskola publikoa da eta laikotasunak izan behar du oinarri inongo 
zalantzarik gabe, hezkuntza inklusiboa den heinean. Baina ikasleak sinesmen kontuengatik 
bereiztea, ez da neurri inklusiboa, ezta bizikidetza errazten duena ere. Laikotasunaren oinarriak 
babestu behar dira: kontzientzi askatasuna eta Estatu eta Elizen arteko banaketa; gaur egun 
erakunde publikoek bultzatzen duten anitz-konfesionaltasuna ez da laikotasuna.

Argi dugu inklusiorako irtenbidea ez dela erlijio aukera gehiago ematea, baizik eta doktrinamendu-
praktika guztiak eskolatik kanpo uztea.

Euskal Eskola Publikoak badu bestela nahikoa erronka familien sinesmenak edozein direla eta 
ikasleak curriculumak zehazten dituen hainbat alderditan parte hartzera bultzatzeko, adibidez 
sexu afektibo hezkuntzako ikastaroak, LGTBI+ lanketak ala feminismoa bera. Horrelakoetarako 
laikotasuna ezinbestekoa da, hau oinarritzat hartuz eta gizarte aurrerakoi batean parte hartzeko 
trabak suntsituz.

Nafarroan, Ikasleak onartzeko arauak ezartzen dituen Dekretuaren azken aldaketarekin, 
jaiotza-tasaren murrizketak ikastetxe pribatu itunduetan dituen ondorioak de facto minimizatu 
dira, eta segregazioaren efektuak bere horretan jarraitu du, tokiko eskolatze-batzordeetan 
esleitutako matrikulak berriz matrikulatzen direlako hurrengo ikasturtean. Administrazioak ez 
badio birmatrikulazio horri mugarik jartzen, segregazio publiko-pribatua, publikoen artekoa 
eta arrazismo instituzionala betikotzeaz gain, finantzaketaren ihesa ere betikotzen da ikastetxe 
publikoetatik ikastetxe pribatu itunduetara, publikoan lerroak desagertzen diren bitartean; era 
berean, hezkuntzaren eta ekonomiaren arloetan dauden aldeei eusten zaie, eta Hezkuntza jada 
ez da gizartean gora egiteko eragile.

Konpromisoak

Inklusibitatea bermatzeko bide zuzenena sare publikoa indartzean datza, eta sare horretan 
etengabe behatzea eta neurriak hartzea balizko segregazioa atzemateko eta ekiditeko. Aldi 
berean, EAEko eta Nafarroako sare pribatuaren presentzia eta botere handia ezagututa, berriz 
ere argi utzita urteetan ezarritako kontrol mekanismoek ez dutela ondorio praktikorik eta aldaketa 
esanguratsurik ekarri, lege- eta administrazio-muga argiak eta eraginkorrak jarri behar zaizkie, 
haien presentzia, boterea eta funtzionamendua benetan gutxitzeko.

Administrazioaren eskuetan egongo den ikasleen onarpen prozesu bakarra eta gardena 
premiazkoa da mekanismo segregatzaileak gainditzeko, eta ikasleak sinesmen, jatorri, egoera 
sozioekonomiko edo hizkuntzagatik baztertuko ez dituen sistema bat eraikitzeko. Ezin da ikasleen 
onarpena oinarrizko hezkuntza arauak betetzen ez dituzten enpresa pribatuen esku utzi. Prozesu 
horrek herri administrazioen esku egon behar du.

Ikasle guztiek dute hezkuntza etapa guztietan (unibertsitatea barne) sare publikoan doan ikasteko 
eskubidea. Horretarako, ezinbestekoa da Nafarroan 0-3 zikloa eta EAEn Haurreskolak Partzuergoa 
eskola mapan txertatzea eta administrazioaren hezkuntza eskaintzaren plangintzaren parte 
izatea. Segregazioa ez da derrigorrezko hezkuntzan bukatzen, lanbide heziketako goi zikloetan 
eta unibertsitatean ere ematen da, unibertsitate publikoak eskatzen duen diruagatik edo goi 
mailako ikasketak kristalezko sabaia izateagatik, besteak beste.

Eskola-segregazioari aurre egiteko, ituntze sistemarekin amaitzea beharrezkoa da eta, edonola 
ere, eskola-plangintzak Euskal Eskola Publikoa ardatz izatea, hau da, eskola publikoan eskaria 
egiten duen familia guztien seme-alabei ikaspostua bermatzea eta baita, ikasposturik ez 
ituntzea, publikoan bete barik dauden bitartean.

Gizarte kohesiorako konpromiso sozialik agertzen ez duten ikastetxe pribatuen itunen 
berehalako etetea eman beharko litzateke. Horrez gain, gain-eskaintzarekin eta ikasleen 
onarpenean ematen diren irregulartasunekin amaitu beharra dago, beharrezko kontrol 
mekanismoak ezarriz eta betearaziz.

Auditoria publikoak, zorrotzak eta independenteak, ezarri behar dira, eta berez segregatzaileak 
diren sinesmen erlijiosoak nahiz doktrinamendu mota guztiak, argiak zein subliminalak (izenak, 
ikurrak, jarduerak…), desagertzen ez diren bitartean, ezingo lukete inongo diru publikorik jaso, 
ez itunik, ez inolako diru-laguntzarik ere.

Eskola publikoan ere, hezkuntza eskubidea modu orekatu batean bermatzeko, erabateko 
doakotasuna aplikatu beharko litzateke: materialak, eskolaz kanpoko ekintzak, jantokia…

Eskola mapa berri bat beharrezkoa da: hezkuntza eskaintzaren plangintzan, auzo bakoitzeko, 
ikasle guztien eskaria bere gain hartzeko gaitasuna izango duen eskola publiko bat behar da eta 
bertan, 0-3 zikloa ere jasota egon behar luke.

Eragile desberdinen arteko elkarguneak eta adostasunak bilatzen jarraituko dugu, betiere, 
hezkuntza eta gizarte-eskubide unibertsalen inguruan, irizpide sozialen arabera, aukera-
berdintasuna, justizia soziala, kohesioa… segregazioaren aurkako akordioak erdibidean geratzen 
ez diren bitartean, printzipio hauek gure marra gorriak izango direlarik.

Eskola segregazioaren hurbileko jarraipena egingo dugu. Hezkuntza Sailari informazioa exijitzen 
jarraituko diogu, datuen bilakaera aztertuko dugu eta herriz herri administrazioak hartzen dituen 
erabakien jarraipena egingo dugu. Baita, ikerketa lanak egingo ditugu ere, datuak eta gure iritziak 
plazaratuz, eztabaidak sustatzeko eta beharrezko egoerak salatzeko.

Negoziazio kolektiboan eskola inklusiboak oinarri garrantzitsua izaten jarraituko du. Hezkuntzako 
langileon lan-baldintzen hobekuntza, eskola inklusiboagoari lotuta egongo da. Interes propioak, 
norberarenak zein kolektibo ala sektore jakin batzuenak badira ere, gutxi batzuen pribilegioak 
alegia, orokorren gainetik babesten dituzten proposamen eta erabakiak baztertu eta salatuko 
ditugu.

Sistema inklusiboaren bidean, aurrerapauso benetan eraginkorrak ematen ez diren bitartean, 
horren aldeko mobilizazioa sustatzen jarraituko dugu. Horregatik ere, doktrinamendu-praktika 
guztiak eskoletatik kanpo ateratzea eskatzen jarraituko dugu, eta erlijio kristauan nahiz bestelako 
edozeinetan matrikulatzeko aukera desagerrarazteko borrokan jarraituko dugu. Ondorioz, erlijioko 
zerrendak desagertzearen alde jokatuko dugu, eta gaur egungo errealitatea irauli bitartean 
exijituko dugu elizek eta beste erlijio-erakundeek inongo esku-hartzerik ez izatea hauetan.

Espainiako Erresumaren eta Vatikano Hiriaren arteko nazioarteko itunaren denuntzia eskatuko 
dugu. Espainiako Kongresuan ordezkaritza duten Hego Euskal Herriko alderdi eta koalizioekin 
batzartuko gara, Kongresuan denuntzia-prozesua abiaraz dezaten.

Gure hezkuntza inklusiboaren ereduak, egoera sozioekonomikoagatik ez ezik, beste arrazoiengatik 
egoera ahulean dauden ikasle guztiak ere barne biltzen ditu, gizartean dagoen aniztasuna eskolan 
ere islatzen delako. Aniztasun funtzionaletik eratorritako hezkuntza-premia bereziei dagokienez, 
eman beharreko erantzuna eskolan kokatu beharko litzateke, eta ondorioz, ikaskuntzako eta 
partaidetzako oztopoez hitz egin beharko genuke. Izan ere, gakoa ez dago ikasleen ezaugarrietan 
baizik eta eskolak berak horiei ematen dien erantzunean, hortaz, hezkuntza-sistema prestatuta 
egon beharko du oztopo horiei erantzuteko.

3.5. Ekosoziala

Testuingurua

Krisi ekosozial globalari eusten diona, elkarri sinergikoki eragiten dioten problematika eta 
gatazken multikrisi sistematikoa da, hala nola: energia-krisia, zaintza-krisia, justizia sozialarena, 
osasunarena, klimatikoarena, biodibertsitatearena, ondasun komunena edo baliabide naturalena... 
eta hezkuntza-krisia.

Hezkuntza ekosoziala eraikitzen ari den proiektua da, eta errealitate bihurtu nahi du. Bere 
dimentsio etiko, politiko eta pedagogikoan, kontakizun berri horrek, aldaketa sakon baten aldeko 
apustua egiten du hezkuntza-sistemen helburuetan, jakintzetan eta metodologietan. Hezkuntza 
eredu berri bat proposatzen da bizitza duintzeko eta bidegabekerien aurrean sumintzeko, giza-
natura eta giza arteko loturak indartzeko, eta ekintza ekoziala eraldatzailea sustatzeko.

Zibilizazioaren balizko kolapsoaren aurrean, eredu sozialki justu eta ekologikoki jasangarrietarantz 
lehenbailehen igarotzeko, beharrezkoa da pertsona prestatuak izatea beharrezko erantzunak 
eman ahal izateko.

Arazo ekosozial globalak giza bizitzarekin eta ez giza bizitzarekin dugun harremana aitortzera 
garamatza, krisi sistemikoa identifikatzera (ez soilik sistemarena) eta eredu sozioekonomiko 
hegemonikoaren inpaktua eta ondorioak agerian uztera. Krisi ekologikoaz eta sozialaz ari gara, 
izan ere, haien problematika eremu ekologikoari nahiz sozialari dagokio, eta hor sortzen dira 
gatazkak, elkarreraginean, eta larriagotu egiten dira.

Hezkuntza ekosozialak natura ikusezin bihurtzen duten eredu kultural hegemonikoa ordezkatuko 
dituen etika baten eskakizunei buruz hitz egiten du. Hezkuntza ekosozialak ikuspegi intersekzionala 
du eta diskriminazioak eta zapalkuntzak elkarrekin lotzen direla jakiten laguntzen digu. Horrela, ez 
dago diskriminazio-modu bakar bat, baizik eta bakoitza faktore askoren gainjartzearen emaitza da.

Konpromisoak

Eraldaketa ekosozialerako prestatutako pertsonen beharra handia da. Aldaketa horiek akordio 
sozialak behar dituzte (zaintzan, politikan, lan eta enpleguan, ekonomian, energian, hezkuntzan...) 
Etikoki eta kulturalki ikuspegi ekosozialetik prestatutako pertsonek soilik burutu ahal izango 
dituzten aldaketak. Bizitzari baliorik handiena ematen dioten pertsonak, beste edozein gairen 
aurretik. Giza bizitzak duen mendekotasun izugarriaren jakitun daudenak, suminduta, ahaldunduta 
eta gauzak aldatzeko motibatuta dauden pertsonak. Zerbitzu horretara aurkezten da hezkuntza 
ekosoziala, hezkuntza formalean zein ez formalean.

Eragiten diguten eremu ekologiko eta sozialak kontuan hartu eta bilduko dituen kulturarantz 
igarotzeko proposamena da. Ikuspegi horrek lehentasuna ematen dio bizitzaren zentraltasunari 
ekonomiari baino. Kontsumo material arduratsua, beharrezkoa eta nahikoa proposatzen du, 
biosferaren zikloetara egokitua, eta partekatzeko eta zaintzeko konpromisoa, inor atzean utzi 
gabe eta etorkizuneko belaunaldietan ere pentsatuz. Lankidetzara, komunitatearen onuretara, 
epe luzera eta belaunaldi barruko eta belaunaldi arteko ekitatera bideratutako proposamena.

Eskoletara begira, hainbat dira har daitezkeen erabakiak Hezkuntza Ekosozial ereduaren 
baitan.

Baratzea: Eskola baratzeak hezkuntza-proiektu integral baten parte izan behar du, baratzeak 
aukera ematen du ikasleek elikaduraren jatorria modu praktikoan ezagutzeko, klima-aldaketaren, 
biodibertsitatearen eta jasangarritasunaren inguruko erronkak ulertzeko eta praktikara eramateko.
Gainera, baratzeak komunitatea aktibatzeko aukera ematen du: gurasoak, auzoko ekoizleak eta 
beste eragile batzuk inplikatuz, eskolaren eta ingurunearen arteko loturak sendotuz. Eta, azkenik, 
baratzeak elikadura burujabetzaren aldeko urrats praktikoak dira, tokiko eta garaiko produktuak 
balioan jarriz.

Eskola jantokia: Eskola guztietan sukaldeak ezartzea ezinbestekoa da, ikasleei hurbileko, garaian 
garaiko eta ekologikoak diren elikagaiak eskaintzeko. Horretarako, jantoki zerbitzua publifikatu 
behar da, langileentzat baldintza duinak bermatuz. Sukaldea eta jantokia ez dira soilik zerbitzu 
teknikoak, baizik eta tresna hezigarriak, elikadura osasuntsua eta jasangarria sustatzeko. Tokian 
tokiko ekoizleen eta kontsumitzaileen sareak funtsezkoak dira, baina ezin da kalitatezko elikadura 
ikasleen familia bakoitzaren ardura bihurtu; Hezkuntza Sailek hartu behar dute kudeaketa. 
Elikadura burujabetza eskolaren eguneroko jardunean txertatu behar da, eta horretarako, 
helburu hori sustatzen duten plataformekin elkarlanean arituko gara. Gainera, ikasleen egoera 
sozioekonomikoak eragin zuzena du jasotzen duten elikaduran eta zerbitzuan, askotan etxean 
bazkatzeko aukera pribilejioa izanik.

Eskola garraioa: Garraioa soilik beharrezkoa denean baimendu behar da, nor bere tokian 
abiapuntu, beste aukerarik ez dagoenean baimenduko da eskola garraioa. Egunero ehunka 
autobus eta auto partikularretan milaka ikasle dira garraiatuak. Ondorioak askotarikoak 
dira beraien auzo eta herrietatik garraiatuak diren ikasleak direla-eta: pertsonalak, sozialak, 
ekologikoak, urbanistikoak, mugikortasuna, karbono aztarna, dirutza… Herrietako eskola txikiak 
berriz irekitzea aztertu behar da. Eta garraio publikoaren aukera ere beti aztertu beharrekoa 
litzateke beharrezkoa izango balitz, bizibuz ala oinparada bezalako ekimenak bultzatuz. 
Herrietako eta auzoetako ikastetxe publikoek hurbiltasuna bermatzen dute, energia eta diru 
xahultzaile diren ikastetxe pribatuen garraio sistemen aurrean.

3.6. Kalitatezkoa

Testuingurua

Egungo testuinguruan hezkuntza kalitateaz hitz egiteak gai konplexu eta premiazkoari ekitea 
dakar. Berrikuntzaren, modernizazioaren eta ikaskuntzaren hobekuntzaren aterkipean egin dira 
erreformak. Konpetentziak, digitalizazioa edo arreta pertsonalizatua bezalako terminoak indarrez 
txertatu dira hezkuntza-hizkuntzan aurrerapenaren sinonimo gisa. Hala ere, esperientziak 
zalantza handiak sortzen dizkigu politika horien benetako arrakastaren inguruan.

Curriculum berriaren ezarpenaren bitartez, edukiari zehaztasuna kendu eta berrikuntzaren 
izenean, ustezko praktika pedagogiko berrien inposaketa bideratu nahi dute, irakasleen lana 
baldintzatuz eta ikastetxeen lehia sustatuz. Kalitatearen aurkako oldarkeria ez da ustekabekoa: 
kudeaketa eta irudia ezagutzaren eta ekitatearen gainetik lehenetsi dira.

Modu esponentzialean areagotu dira irakaskuntzaren pribatizazio prozesuak maila guztietan eta 
horrek eskola segregazio egoera larri batera ekarri gaitu, non berdintasunezko hezkuntzarako 
eskubidea mugatua den. Ikasleak jatorri soziekonomikoaren arabera kontzentratzeak egoera 
zaurgarrienean dauden ikastetxeetako gabeziak areagotzen ditu, gizarte aniztasunaren 
aberastasuna ere galtzen da eta benetako hezkuntza inklusiboa eraikitzeko aukera murrizten da. 
Ezin uka pribatizazioaren gorakadak zuzenean eragiten duela eskola publikoaren finantzaketaren 
murrizketan, eta beraz, kalitatean.

Hezkuntza agintariek curriculumaren, zuzendaritzen eta irakasleen gainean duten kontrol 
obsesiboak hezkuntza komunitatearen hitza eta erabakitzeko eskubidea zapaldu ditu. Hori 
gutxi ez balitz, eskola jardueraren burokratizazioarekin eta digitalizazioarekin lan baldintzen 
prekarizazioa areagotu dute.

LOMLOErekin batera etorri zen curriculumaren konfigurazio berria, zeinek gaitasunak edo 
konpetentziak lehenetsi eta eduki akademikoak pixkanaka lekualdatu dituen, zeharkako 
trebetasunen, diziplinarteko proiektuen eta metodologia aktiboen mesedetan. Ondorioz, 
ezagutza egituratuak transmititzeko denbora murriztu egin da, proiektuetan, autoebaluazioan 
edo ikaskuntza kooperatiboan oinarritutako ikasgelako dinamikak indartuz.

Ikasleengan gaitasun kritikoak, komunikatiboak edo sozialak garatzearen garrantzia ukaezina da. 
Baina, STEILASen auzitan jartzen dugu gaitasun horiek ezagutza oinarri sendorik gabe sortzearen 
ideia. Ebidentziak kontrakoa esaten digu. Pentsamendu konplexuko trebetasunak ez dira hutsetik 
garatzen: aldez aurreko ezagutzak, hiztegia eta esparru kontzeptuala eskatzen dituzte. Edukiak 
murrizten ditugunean, gaitasun horiek benetan garatzeko oinarriak pobretzen ditugu.

«Ikasten irakatsi», baina ezer sakonik irakatsi gabe. Arrakasta itxura faltsua dakar honek: 
jarduera ikusgarriak, dinamika erakargarriak eta mezu atseginak, baina ikaskuntzaren benetako 
hondamendia ezkutatuz, batez ere egoera zaurgarrienetan dauden ikasleentzat.

Egungo hezkuntza politikaren beste ardatz nagusi bat da digitalizazioa. Ikasgelan baliabide 
teknologikoak sartzea ia eztabaidarik gabe sustatu da, askotan negozio iturri berri bat ikusi duten 
enpresa teknologikoen handinahiaz. Zenbaitetan, testuliburuak plataforma digitalekin ordezkatu 
dira, eta pantailekin egindako lanak koadernoa eta papera ordeztu ditu.

Kontua ez da teknologia baztertzea, haren funtzioa kritikoki aztertzea baizik. Gailu digitalak 
ezagutzaren zerbitzurako tresna direnean ikaskuntza aberastu dezakete. Aldiz, hezkuntza 
prozesuaren erdigune bihurtzen direnean, hezkuntza edukiz husten ari gara beste behin.

Hezkuntzaren digitalizazioa estrategikoa da eta abiada handia hartu du azken urteotan, baina 
denok ez dugu berdin ulertzen zer den eskola digitalizatzea, eta lurralde batzuetan hasiak dira 
frenoa jarri eta norabidea birpentsatzen.

Digitalizazioarekin batera, hezkuntza publikoak aukera berdintasuna bermatu behar duen 
testuinguruan, indartsu sartu da adimen artifiziala. Desberdintasun faktoreetako bat bihurtzen 
ari da, lan pedagogikoaren ordez merkatuaren zerbitzurako algoritmoak jarri baititu mahai 
gainean. Adimen artifizialak zuzenean interpelatzen ditu irakasleak edo hezitzaileak. Informazioa 

eskuratzeko eta ezagutza sortzeko modua eraldatzera etorri da, baina honen erabilera desarautuak 
arrisku larriak dakartza: ikaskuntza prozesu mekaniko bihurtzeko mehatxua egiten du, ikasleen 
pentsamendu kritikoa ahultzen du eta irakasle-hezitzaileen zeregina zalantzan jartzen du 
hezkuntza prozesuaren gidari gisa betetzen duten zereginean.

Europatik datorren Next generation deituriko funts publikoen bitartez finantzatzen dira 
unibertsitatez kanpoko ikastetxeetako irakasleek lortutako konpetentzia digitala bereganatzeko 
prestakuntza jarduerak.

EAEn adibidez CURRIDIGI delako ikastaroak egin dira azken urteeetan Next Generation 
diruarekin. Ikastaro hauek egiteko epe muga bat zuen bertako Hezkuntza Sailak eta ondorioz 
azkar eta eskasak ziren ikastaroak egitera behartu zituen irakasleak curriculumeko aldaketak eta 
baliabide digitalak nahasiz. Ikastaro hauek beste irakasle batzuen mentoretzapean eta askotan 
helburu argirik gabeko eta eduki gutxiko moduluetan egin dira. Ikastaro hauek egin ahal izateko 
erraminta poltsa bat gomendatzen zuten, gehienak multinazionalenak izanik eta datu babesa 
bermatzen ez zituztenak; Google sites, Canva, Genially…

Finantziazio bide honek ez dio erantzunik ematen krisian dauden alorrei. Enpresa handien eta 
multinazionalen interesei mesede egin nahi zaie, enpresa pribatuen proiektuak diru publikoaz 
finantzatuz beste behin. STEILASen software librean oinarritutako hezkuntzarako aplikazioen 
beharra ikusten dugu, burujabetza digitalean aurrerapausuak ere emanez.

Hezkuntza kalitateaz ari garenean, hezkuntza pertsonalizatuago baterantz aurrera egiteko 
beharraz ere ari gara. Hainbat ikerketa pedagogikok adierazi bezala, ezinbesteko baldintza da 
ikasleen aniztasuna aintzat hartzea, ikasteko norberaren erritmoak errespetatzea eta ikasle 
bakoitzaren gaitasunei eta motibazioei egokitutako ibilbideak eta baliabideak eskaintzea 
hezkuntza inklusiboa eta ekitatiboa bermatzeko. Zoritxarrez, zerumuga horrek talka egiten du 
ikastetxeetako egiturazko errealitatearekin: giza baliabide nahikorik ez eta ikasgeletako ratioak 
jasangaitzak dira.

Ratio altuek banakako arretarako erabilgarri dagoen denbora pedagogikoa ezinbestean mugatzen 
dute. Horrek atzeratu eta zaildu egiten ditu gure ikasleen zailtasunen identifikazioa eta arreta 
goiztiarra, materialak eta metodologiak egokitzea edota laguntza sozioemozionala ematea. 
Ondorioz, kontraesan nabariak antzematen dira; berrikuntza eta banakako arreta eskatzen dira, 
baina benetako aplikazioa eragozten duten antolaketa eta baliabide banaketa mantentzen dira.

Nafarroan, gainera, kalitate-sistemak gailendu dira ikastetxeetan, bestela lortu ezin diren 
koordinazio-orduak esleitzeari esker, baina EDUCA eta KADINET tresnen bikoiztasunari eutsi 
zaionez, irakasleengan gainkarga eragin du horrek.

Egoeraren irakurketa kritikoa egiten dugu STEILASen kalitateari dagokionez. Asko eta 
askotarikoak dira bide honetan hobetzeko ditugun erronkak. Hezkuntza publikoaren kalitateaz 
hitz egitea justizia sozialaz eta etorkizunarekiko konpromisoaz hitz egitea da. Ikasleak ditugu 
erdigunean, Euskal Herriko haurren etorkizuna dago jokoan eta honekin batera eraiki nahi dugun 
gizartea: bidezkoa, oparoa eta gizatiarra. Beraz, kalitatea ezin da ikuspuntu ekonomizistetatik 
neurtu eta OCDEk markatutakoa ezin da izan berau neurtzeko gailu bakarra. Ikasle bakoitza da, 
-datorren tokitik datorrela eta dagoen egoeran dagoela-, erabaki politiko eta pedagogiko orori 
zentzua emango dion arrazoia eta aukera berdintasuna bermatzea ezinbestekoa izango da bide 
horretan.

4. Sindikalgintza

4.1. Sarrera: egoera eta irizpideak

Garai konplexua da oraingoa sindikalgintzarentzat, gero eta gehiago entzuten baitira ikastetxe 
zein lantokietan sindikatuekiko diskurtso kritikoak. Desafekzio horren jatorriak iturburu anitzak 
ditu. Batetik, badirudi gizarteak ez dituela sindikatuak borroka eremu gisa identifikatzen; sindikatu 
batzuen ildo politiko zein ibilbide sindikalak ez digu mesede handia egin zentzu honetan. Bestetik, 
lan baldintzen inguruko militantzia ez dago loratze garai batean, Kapitalismoa gorputzean 
asimilatuta dugun une honetan.

Sindikalgintzaren eta mugimendu sozialen arteko harremana funtsezkoa da lan-eskubideen eta 
eskubide sozialen defentsan. Elkarlan horrek borroken indarra handitzen du, aldarrikapenak beste 
zapalkuntza-ardatz batzuekin lotuz eta gizarte bidezkoago baten aldeko eraldaketa bultzatuz.

Sindikalgintza ezin da lan-esparrura mugatu. Gaur egungo testuinguru globalean, botere eko-
nomiko eta politiko handien erabakiek zuzenean eragiten dute langileen eta herrien bizi-bal-
dintzetan; horregatik, ezinbestekoa da ikuspegi sozial eta internazionalista garatzea, tokiko 
borrokak testuinguru zabalagoarekin uztartuz.

STEILASetik bakegintzan eta Euskal Herriaren burujabetzaren aldeko ekimenei babesa emango 
diegu, enpresa transnazionalen, faxismoaren eta eskubide sozialen urraketen aurka lanean 
jarraituz. Pobrezia, arrazakeria eta bazterketa sozialaren kontra diharduten eragileei gure babesa 
eskainiko diegu, eta herrien eskubideen eta justizia sozialaren aldeko borrokan elkartasuna 
adierazten jarraituko dugu.

Horrek isla argia du afiliazio tasan, estatu mailan afiliazioa maila langileria osoaren % 15ekoa 
baino ez baita. Euskal Herrian, zorionez, kopuru hori bikoizten da, baina hala ere, dugun % 
30eko afiliazioa desiragarria litzatekeena baino askoz ere baxuagoa da. Edonola, Europako 
batazbestekoa den % 23koa gaindituko luke. Argi gelditzen da Euskal Herrian lan baldintzen 
aldeko borroka historikoa izan dela eta bizirik mantentzen dela, seguruenik horregatik % 4,5a duen 
erkidegoa izanik, 2022an Espainiar Estatu mailan egin ziren greba guztien % 50a erregistratu 
zen. Edonola, egoera gutxinaka aldatzen ari da eta kezkagarria da afiliazioa gazteriaren artean 
asko jaitsi izana.

STEILASek Hego Euskal Herrian du eragina eta ezkerreko izaera subiranista defendatu izan 
dugu gure ibilbidean zehar, eredu propio, feminista, euskaldun eta eraldatzailea eraikitzeko 
ezinbesteko gisa. Hezkuntzari, lanari, euskarari, berdintasunari eta jendarte sistema justuago bati 
buruzko erabakiak hemen har daitezen, gure herritik, gure herriarentzat eta euskal herritarron 
gehiengoaren zerbitzura egongo dena. STEILASek Euskal Herriaren autodeterminazio eskubidea 
defendatzen du gure herriaren oinarrizko eskubide gisa.

Hori horrela, gure erronka nagusienetariko bat sindikalgintza eremu politiko desiragarria 
bilakatzea da, bereziki gazteria politizatuarentzat. Arazoa hein batean bada askoren ustetan 
sindikatua zerbitzura bideraturiko eremu bat dela. Indibidualismo garai honetan, sindikatuak 
asistentzialismo logikan ulertzen dira maiz, baina STEILASen helburua beti izan da bestelakoa. 
Beti izan gara espazio soziopolitiko bat non, jendartean dugun inplikazioaz gain, zerbitzu publiko 
eta Euskal Eskola Publikoaren defentsa izan den gure lan soziopolitikoa. Klaseko sindikatua 
garela ezin dugu ahaztu. Edonola, argi dago oreka bat bilatu dugula asistentzialismoa eta lan 
soziopolitikoaren artean, eta harro gaude horretaz. Orain gure helburua litzateke lan politikoa 
helaraztea liberatu zein afiliatu guztiei.

Horri lotuta, ezinbestekoa izan da sindikatuarentzat feminista eta militanteak diren kideak 
izatea gure liberatu eta sindikatukideen artean, eta horri eusten jarraituko diogu. Hortaz, 
sindikatuko bozeramailetza, adierazpenak edo bestelakoak, gizon cis-ak ez diren pertsonek 
egiteko konpromisoa hartzen dugu, sindikatuaren helburua beti zaurgarriena babestea izango 
baita, periferian dagoena erdigunera ekartzea alegia. Logika horrek gure aldarrikapen guztietan 
izango du isla, esate baterako, ordezkoak babestea edo familia heternormatibotik at daudenen 
lizentzia eta baimenak mahai gainean jartzea gure lehentasuna izango dira.

Militantzia askotarikoa izanda ere, argi dago gure borroka nagusia Hezkuntza Publikoa dela. 
Hori dela eta, liberatu berriek, guraso edo tutore legala izanda, seme-alabak Hezkuntza 
Publikoan matrikulatu beharko dituzte, hori ezinbesteko baldintza izan beharko da, salbuespenak 
salbuespen.

Gizartearen estratifikazioa dinamitatu nahi dugun era berean, langileen hierarkien kontra gaude. 
Hori horrela, pizgarriak babestu beharrean lanaren banaketa orekatu baten alde egingo dugu 
beti. Langileak desberdintzen dituen karrera profesionala alde batera utzi eta plantilla guztiaren 
formazio eta ordainsari duin baten alde egingo dugu.

STEILASen argi dugu batasuna indargune bat izango dela beti eta sindikatuen fragmentazioa 
ordea ahulgune bat. Horregatik, koherentzia mantenduz, batasun sindikala bilatuko dugu beste 
sindikatuekin, bereziki gure sektorean ordezkaritza duten horiekin, hori baita ikastetxeetako giroa 
zaindu eta grebaren arrakasta ziurtatzeko modurik aproposena. Edonola ere, sare publikoaren 
defentsan tinko jardungo dugu, bidea egingo dugu, bidaide izan gura duten haiekin egin ere. 
Infantilismoetatik haratago, estrategikoak izan behar gara. Hori horrela beste sindikatuekin 
harremana zaindu eta negoziatu egin beharko dugu. Ez dezagun ahaztu STEILASek ez duela 
inoiz gutxiengoan akordiorik sinatuko.

Aipaturiko batasuna konfrontaziorako tresna eraginkorrena izango da eta guretzat greba helburu 
bat ez bada ere, zilegi eta beharrezkoa den tresna gisa ulertzen dugu eta horrela erabiliko dugu, 
behar denean konfrontazioa bere puntu gorenera eramanez ere.

Horrela, ESKrekin daukagun lehentasunezko harremana bultzatzen eta sendotzen jarraituko 
dugu. Elkarlanerako kanpainak, gaiak... topatu eta koordinatu behar ditugu.

Hego Euskal Herrian, zailtasunak zailtasun ELA, LAB, ETXALDE eta HIRU burkide izan behar 
ditugu, euskal gehiengo sindikalaren ideia diskurtsoan zein erabakietan sustatuz eta estrategia 
praktikan bultzatuz. Badakigu Euskal Eskola Publikoa gure hezkuntza sistemaren ardatza izateko 
borrokan zailtasunak izango ditugula, baina hezkuntzako langileen lan baldintzak hobetzeko 
borrokan gure bidaideak izan beharko lirateke. Halaber, CGT/LKN eta CNT sindikatuek esparru 
honetan antolatutako ekimenetan sarriago parte hartzen saiatu behar dugu. Eta, jakina, tokian 
tokiko CCOO eta UGTrekin ere elkarlanerako prest izan behar dugu.

Kataluniako USTEC eta Valentziako STEPV sindikatuekin eta Estatu mailan hezkuntzako 
sindikatuekin (STEs Konfederazio intersindikalean bilduta) ditugun harremanak sendotu eta 
elkarlanerako guneak topatzen jarraitu behar dugu.

Hezkuntzatik harago, harremanak ditugun sindikatu alternatiboekin –IAC, Confederación 
Intersindical, SAT, CUT Aragón, CUT Galiza, Asturiaseko CSI– zaindu eta sakondu behar ditugu.

Hauek dira sindikalgintzarako gure irizpideetariko batzuk, argi dugulako langile kritikoak, 
kontzienteak, feministak, konprometituak eta eraldatzaileak beharrezkoak direla hezkuntza 
eremuan. Edonola, hurrengo orrialdeetan sektorez sektore egiten dugun hausnarketa eta 
aldarrikapenen berri emango dizuegu.

4.2. Sektoreak: nondik gatoz eta nora goaz

4.2.1. EAEko Hezkuntza Publikoko Irakasleak

Nondik gatoz?

2022ko maiatzaren 26an, Iruñeko kongresua baino egun bat lehenago, STEILASek, «Lan-
hitzarmen» berri baterako bidean, Hezkuntza Sailarekin akordio partzial bat sinatu zuen irakasleen 
mahaian. Akordio hartan, besteak beste, etapa guztietarako ratio jaitsiera eta administrari eta 
IKT teknikarientzako lanpostu berriak sortu ziren. Ratioen jaitsiera honek, gela berriak zabaltzea 
ekarri du, jaiotze tasaren jaitsierak ekar lezakeen galera amortizatuz. Bestalde, Hezkuntza Sailak 
ez du administrarien eta IKT teknikarien hornikuntza gauzatu.

2022ko irailean bitartekotasun tasa % 5era jaisteko asmotan, Egonkortzeko hautaketa-prozesua 
abian jarri zen. Prozesu honek 5.182 lanpostu egonkortu arren, % 5eko bitartekotasun tasara 
jaisteko asmotik oso urrun geratu zen.

2023ko martxoaren 30ean, unibertsitatez kanpoko irakasle funtzionarioen hauteskunde 
sindikalak izan ziren eta STEILASek berriro ere lehen indarra izatea lortu zuen. Aldiz, garaipena 
gazi-gozoa izan zen, 3 delegatu galtzeaz gain ordezkaritzaren % 40,5 izatetik % 36ra jaitsi zelako. 
Hurrengo hauteskundeetako erronketako bat parte-hartze orokorrak gora egitea izan beharko 
luke eta batik bat sindikatuko afiliazioarena. 

Irakasle funtzionarioen sektorean gure lidergoa berretsi genuen 42 ordezkarirekin. Beste 
sindikatuekiko aldea mantendu dugu eta ordezkaritzaren % 39 lortu. Jakin badakigu urte 
korapilatsuak izan zirela, eta mobilizazioetara jo behar izan genuenean prest egon zela 
irakaslegoa, argi utziz gure hezkuntza komunitatea osasuntsua eta indartsua dela. Langileen 
indarrari esker lortu genuen proposatzen ari zen hezkuntza lege pribatizatzaile honen kontra 
borrokatzea. Hezkuntzaren publikotasuna eta doakotasuna defendatu genuen, hezkuntza 
dagokion gizartearen kohesiorako tresna izaten jarrai dezan orduan eta orain ere. Horregatik hain 
zuzen ere, gure herrian dugun hezkuntza sistema duala salatu genuen eta betikotzeko sortu den 
Euskal Hezkuntza Zerbitzua salatu ere.

Hauteskundeen bueltan, sindikatu guztiak Arantzazura deituak izan ginen. Hezkuntza Sailaren 
asmoa sindikatuekin aurreakordio bat adostea zen. STEILAS ez zen bertaratu eta azkenik, 
Hezkuntza Saila, LAB, UGT eta Interinoak sindikatuekin gutxiengoan akordio bat sinatzera 
iritsi zen. Akordio horretan, besteak beste, Hezkuntza Publikoko eta sare pribatuko soldatak 
parekatzea adostu zuten.

Eusko Legebiltzarraren %91k babestu zuen 2022ko apirilaren 7an gauzatutako Hezkuntza Ituna. 
Gutxik esperotako kontsentsu zabala izan zen hura, printzipioz gertuko egitasmo politikorik ez 
zuten eragileak baitziren haiek. Kontsentsu honen oinarria funtsean ados egotea besterik ez zen, 
eta kontuak hala, ez zen indar handirik egin titulartasun publikoa eta pribatua parekatzeko asmoa 
zuen proposamena geldiarazteko edota berau lantzeko. Kontsentsu zabala irudikatu izan duen 
prozesu honetan, ezin da ukatu askotan deitu gaituztela gure ekarpenak egitera; era berean, ez 
dugu ahazten ekarpen horiek ez dituztela kontuan izan.

Honekin guztiarekin, galde gezaneke orain jada kontsentsurik gabeko lege honek hezkuntza 
sistemari egiten dion ekarpena zein den; inoiz lege honen asmoa izan bada behintzat hezkuntza 
sistemak jasaten dituen arazoak kudeatzea. Guk argi dugu ez duela segregazioa konponduko eta 
gure jendarte osoak hortaz segregazioa pairatzen jarraitu beharko duela, herrian eta parkean, 
familian eta lagunartean aregotzen ari den ezinegona bizitzen jarraitu beharko dugula, alegia.

Azkenean 2023ko azaroan Eusko Jaurlaritzak Hezkuntza Legea onartu zuen PNV eta PSEren 
babesarekin. 2022an aurkeztu zuten lege egitasmotik gure kontrakotasuna adierazi izan dugu 
administrazioaren aurrean eta kalean.

2025eko maiatzaren 9an sinatu zen Unibertsitatez kanpoko irakasleen akordio arautzailea, 
2020ko udazkenean hasitako negoziazio luze baten ondoren. Bost ikasturte behar izan dira 
akordioa lortzeko, eta prozesuaren luzapena azaltzeko Hezkuntza Sailak behin eta berriz diru falta 
edo eskumenen mugak aipatu baditu ere, nabarmena izan da borondate politiko handiagoarekin 
bidea askoz ere laburragoa izan zitekeela. 

Egoera horretan, mobilizazioa bihurtu zen benetako eragile. Greba eta protestek babes sozial 
eta sindikal zabala izan zuten, inoizko jendetsuenetakoak izanik, eta horrek agerian utzi zuen 
sektorearen nekea eta aldarrikapenen zilegitasuna. Bidean,ordea, Hezkuntza Sailak ez zuen 
beti negoziazio eraikitzaile baten alde egin: greben bezperan edukirik gabeko bilerak deitu 
zituen, mezu nahasiak zabaldu zituen eta desmobilizazioa sustatzeko saiakerak egin zituen. 
Gainera, aldarrikapenak soldata kontura mugatzen saiatu zen, benetako arazo estrukturalak 
lausotuz. Hala ere, sindikatuen eta irakasleen arteko batasunak eutsi egin zion, eta horrek 
negoziazioa desblokeatzera behartu zuen administrazioa. Bederatzi greba egun egin ondoren, 
gehiengo sindikalarekin batera sinatu zen lan-akordioa. 

Edonola ere, akordioaren sinadurak ez zuen erabateko adostasunik ekarri. Arabako, Bizkaiko 
eta Gipuzkoako Herrialde batzarretan gehiengoak babestu bazuen ere, afiliazioaren zati batek 
desadostasuna agertu zuen. Gainera, batzarren deialdi azkarrak eta sinadura greba egun 
gehiagoren eta familiekin antolatutako mobilizazio baten bezperan egiteak harridura, ezinegona 
eta haserrea ere sortu zituen zenbaiten artean. Une horretan grebaren aldeko babesa oso handia 
zen, eta horrek erabakiaren inguruko eztabaida areagotu zuen. 

Ondorioz, lan-akordio honek aurrerapauso garrantzitsuak ekarri ditu lan-baldintzen hobekuntzan 
eta eskola publikoaren aitortzan, baina prozesuak berak agerian utzi ditu, etorkizuneko 
negoziazioetarako, badirela ikasi eta hobetu beharrekoak; ezinbestekoa izango da mobilizazioen 
indarra, barne kohesioa eta gardentasuna uztartzea, benetako negoziazio eraginkorrak 
bermatzeko.

Lan-zamari dagokionez, HH-LHn 21 eskola-ordu eta norberaren eginkizunetarako 2 ordu 
gehiago ezarri dira. BHn, Lanbide Heziketan eta bestelako kidegotan, gehienez 17 eskola-
ordu izango dira. Gainera, desburokratizazio plana abian dago, LHko ikasgeletako ratioa 
22ra jaitsiko da, zuzendaritzarako ordu-kredituetan hobekuntzak aurreikusi dira, eta Lanbide 
Heziketako oinarrizko mailan tailerreko laguntza areagotuko da.

Gazteberritze planari dagokionez, adinagatik irakastorduen murrizketetan hobekuntzak lortu 
dira. Murrizketa hauek metatu ahal izango dira, eta erretiro-adina baino urtebete eta sei hilabete 
lehenago lan egiteari uzteko aukera izango dute gutxieneko antzinatasuna duten irakasle 
guztiek, galera ekonomikorik gabe. 60 urtetik aurrera, irakastorduak dituzten irakasle guztiek 
(15 urte jarraian edo 20 urte eteneko antzinatasuna dutenak) izango dute irakas-jardunaren 
1/3 murrizteko eskubidea erretiroa hartu arte edo 65 urte bete arte; eta 65 urtetik aurrera, 
eskubidea 1/2koa izango da. Irakasle guztiek izango dute gehienez 18 hilabeteko metatzeko 
aukera presentzialtasunik gabe, gehi 3 hilabete edukien transmisiorako HH eta LHkoentzat (59 
urtetik aurrerako 2 ordutako murrizketen ordez).

Ordezkoei dagokienez, lizentzia eta baimenen parekotasuna izango dute karrerako 
funtzionarioekin. Uda kobratua, kotizatua eta puntuatua izango da 2025-26tik aurrera, 165 
egun edo gehiago kontratupean emanez gero eta Ordezkagunean lanerako prest egonez gero. 

Urte sabatikoa hartzeko aukera zabaldu da, 55 urtetik gorakoentzat lana bermatzeko plana 
ezarri da, Lanbide Heziketako teknikariak ez kaleratzeko plana ere bai, eta Irailaren 1ean bajan 
edo bestelako arrazoiengatik jabetza hartu ezin duten ordezkoei lanpostua azaroaren 30era 
arte gordeko zaie. Oposizioetako gaitegiak euskaratzeko betebeharra ezarri da, bitartekotasun 
tasa %5era jaisteko konpromisoa dago, eta titularrak aldi baterako ezintasun egoeran dagoen 
bitartean ordezkoei ez zaie kontratua etengo. Irailean zehar ikasturte osorako egiten diren 
kontratu guztiek eta ikasturteko edozein momentuan jubilazio baten ondorioz lortutako 
ordezkapenak bakante izaera izango dute, eta administrazioaren erruz ordezkoa ikastetxera 
iristean titularra bertan badago, ordezkoak kobratu eta puntuatuko du.

Baliabideei dagokienez, Hezkuntza Premia Berezietako ikasleak artatzeko baliabide gehiago jarriko 
dira, baita hizkuntza proiektuetarako eta EHI/ALE programetarako ere. Ongizate eta Babeserako 
koordinatzaileek ordu-kredituak izango dituzte, eta PT, aholkulari eta orientatzaile gehiago jarriko 
dira. HIPI/EUSLE baliabideen gehikuntza aurreikusi da, DBH4ra ere zabalduz.

Erosahalmenari dagokionez, funtzio publikoko igoerez gain, % 7ko soldata-igoera adostu da: 
2025eko ekainetik aurrera % 2, 2026-2027an % 2,5 eta 2027-2028an beste % 2,5.

Lizentzia eta baimenei dagokienez, edoskitzeagatik egunak gehitu dira, gurasotasunagatik 
baimen gehiago izango da, adingabeei medikuarengana laguntzeko baimena zabaldu da, 
familia-arrazoi larriengatiko baimena hobetu da, egonaldiak gauarekin konpentsatzeko 
aukera dago, eta lizentzia eta baimen berriak zein aurretik zeuden batzuen hobekuntzak 
ezarri dira.

Bestelakoen artean, Lanpostu Zerrendak sindikatuekin negoziatuko dira, eta hala egingo da 
Lekualdatze Lehiaketarako plazen eskaintza ere. Azterketa medikuak gutxienez hiru urtean behin 
eskainiko dira, murriztuan lanean ari direnek pizgarri osoa kobratuko dute eta ordezkoek ere 
lehen egunetik. Pizgarriak izango dituzte aholkulariek, orientatzaileek, BEAko kideek eta Lanbide 
Heziketako hainbat karguk.

Akordioak jasotzen dituen lorpen gutxi batzuk «fintzeko» daude, eta aldiz beste batzuk alde 
bakarrez nahi eran aplikatzen ari da Hezkuntza Saila, bereziki eskola orduen murrizketen 
kudeaketa.

Nora goaz?

Lan Hitzarmena sinatu ondoren, eta ondorengo urteei begira gure aldarrikapenak birformulatzea 
dagokigu, izan ere, gure aldarrietako asko bete badira ere, beste batzuetan hanka motz geratu 
baikara.

Enplegua egonkortzeko eta bermatzeko, neurri zehatzak ezartzea beharrezkoa da. Lanpostuen 
prekarizazioa ekiditeko eta hezkuntza-kalitatea hobetzeko, lanaldi duinetan oinarritutako 
lanpostuak sortzea eskatuko dugu. Era berean, bitartekotasun tasa erreala jaistea eta lanpostuak 
egituratzea ezinbestekoa da.

Erosahalmenari dagokionez, nahiz eta % 7 berreskuratu dugun, oraindik % 14 inguruko galera 
dugu 2010eko egoerarekin alderatuta. Horregatik, hurrengo urteetan soldataren igoera 
progresiboa eskatzen jarraituko dugu, betiere KPIa gaindituko duen igoera izango dela bermatuz.

Eskola-orduen murrizketen kudeaketa okerra egiten ari da Hezkuntza Saila. Akordioaren 
ondorioz, HH-LHn tutoreak 23 eskola ordutik 22ra jaitsi diren arren, ez dira % 100ean 
ordezkatuak izan; ondorioz, EAEn sortu behar ziren 184 lanpostu ez dira egikaritu. BHn, Hedatze 



82  Ponentzia

PUBLIKOAN HEZI
ETORKIZUNA ERAIKI

XIII. Kongresua

ordu guztiak ez dira irakastordu bihurtu, eta ondorioz, langile asko 17 irakastorduetatik aparte 
ari da Hedatze ordua ematen, sinatutakoaren aurka. Hezi + programaren bidez gainera, lan-
hitzarmenaren kontrako errealitate hori egonkortu nahi dute. STEILASek behar diren neurriak 
hartuko ditu lanpostu horiek ikastetxeetara irits daitezen.

Lan-zamak arintzeko, benetako plan estrategiko bat behar da, desburokratizazioan sakonduko 
duena. Irakasleen lan-karga murrizteko, administrazio izapideak sinplifikatu eta berrantolatzea 
ezinbestekoa da. Prozesu horretan, ikastetxeen autonomia errespetatu behar da eta ikastetxe 
bakoitzari bere proiektu eta beharren araberako baliabide nahikoak bermatu. Horrela soilik 
lortuko da irakasleek hezkuntza-jardunean benetan ardaztea.

Euskararen erabilera indartzeko, behar diren egiturazko baliabideak ezarri behar dira. 
Sinatutako akordioak onurak baditu ere, oraindik ez da nahikoa, eta osotasunean ezartzeko 
denbora beharko da.

Hizkuntza modernoen kasuetan izan ezik, lan-eskaintza publikoetan ahozko defentsa euskaraz 
egin behar izan dadin borrokatuko gara.

Hezkidetzaren esparruari dagokionez, beharrezkoa da ikastetxe guztiek hezkidetzako arduradun 
egonkor eta aditua izatea. Horrela soilik bermatuko da hezkidetza ikastetxeetako eguneroko 
jardunean behar bezala txertatzea.

Familia eredu desberdinen eta ezkontzen ez diren bikoteen eskubideak bermatu behar dira, 
bereziki lizentzia eta baimenen arloan.

Ikastetxeen planifikazioak eragin zuzena du langileen lanpostuetan. Zonifikazioa, eskaintza edo 
fusioak egoki planifikatzen ez badira, ikastetxeak ikaslerik gabe gera daitezke eta, ondorioz, itxiera 
eta lanpostuen galera eragin dezakete. Horregatik, STEILASek Plangintza Batzorde Teknikoa 
deitzen jarraituko du, aipatutako gai horiek negoziatzeko lekua baita.

Ikastetxe publikoetan ematen ari diren fusioak arazo larria dira, langileen ordezkariekin 
negoziatu gabe egiten direlako. Fusioak ikastetxeen itxiera ekar dezake eta horrek lanpostuen 
galera suposatzen du. Hori dela eta, fusioei buruzko edozein erabaki sindikatuekin adostu behar 
da, eta STEILASek dagoeneko martxan dauden mahaiak deitzen jarraituko du negoziazioa 
bermatzeko.

4.2.2. EAEko Hezkuntza Publikoko Lan-legepeko irakasle eta hezitzaileak

Nondik gatoz?

Lan-legepeko Irakasle eta Hezitzaileek osatzen dute sektorea. Lan-legepeko hezitzaileek 6 ko-
lektibo profesional barnebiltzen dituzte: Okupazio Terapeutak, Fisioterapeutak, Zeinu Hizkuntza-
ko Interpreteak, Material-Transkribatzaileak, Hezkuntza-Laguntzako Espezialistak eta Gizarte-
-Langileak.

Lan-legepeko irakasleak hainbat prozesuren bidez finkatutako irakasle laboralez osaturik dago: 
1993. urtean ikastetxeen publifikazio- prozesuarekin finkatutako langileak, eta beste administra-
zio edo sail batzuetatik transferitutako langileak, besteak beste.

Azken lau urte hauetan, lan-legepeko hezitzaile eta irakasleen sektorean hainbat mugimendu 
edo egoera eman dira. 20 urte izatera iritsi zen hitzarmena albo batera utzi eta 2024ko abenduan 

hainbat akordio, negoziaketa, ekarpen eta aldaketen ondoren, Lan Hitzarmen berri bat sinatzea 
lortu genuen.

2018an sinatutako akordioan betetzeko geratzen ziren puntuak bide judizialetik ebatzi ziren. 
Adinagatik arreta zuzenaren murrizketa lortu zen auzitegi nagusiko sententzia batek hala adierazi 
zuelako, sailak ez baitzuen ezartzeko asmorik. Ondoren, auzitegietan bitarteko langileei ere 
murrizketa horretaz baliatzeko eskubidea aitortu zitzaien. Ez zen berdina gertatu Fisioterapeutak, 
Okupazio Terapeutak eta Gizarte Langileak seiurtekoak kobratzeko eskaerarekin, auzitegi 
gorenaren sententzia batek betirako deuseztatu zuen eskaera hau.

2021. urtean onartutako eta 2022. urtean indarrean sartutako lan erreformaren ondorioz 
hezitzaileen urtebeteko zerbitzu kontratuak (COS) desagertu ziren Hezkuntza Sailak LEParteko 
kontratuak (bakanteak) egin behar izan zituen behar guztiak betetzeko. Aldi berean, ikasturtean 
zehar eta aurreikusi ezin zitezkeen beharrak asetzeko, ekoizpen kontratuak egin behar izan zituen. 
Kontratu mota hauek hasiera batean sei hilabeteko iraupena izan behar bazuten ere, akordio 
baten ondorioz hamar hilabetekoak izatea lortu genuen.

Negoziaketak pizturik jarraitzen zuen eta 2024ko abenduan Lan Hitzarmen berria sinatu genuen.

Azpimarratzekoak dira sektoreko kolektibo handienean (Hezkuntza Laguntzako Espezialistak) 
jasotako onurak: lanaldiaren orduen jeitsiera (arreta zuzeneko 5 ordu gutxiago), lan 
pertsonalerako denbora bikoiztea (5 ordutara igoz) eta guzti honen ondorioz sortutako lanpostu 
berriak, LPZ (lanpostuen zerrenda) % 20 handituz. Ordainsari baxuena zuten 3 kolektiboetan 
(H.L.E., Z.H.I., Transkribatzaileak) ordainsarien % 14ko igoera ere lortu genuen. 2023ko ekainean 
EHAAan argitaratutako errege lege-dekretuaren ondorioz lan-legepekoentzat ezarritako 
eskubide guztiak ere Lan Hitzarmenean txertatzea lortu genuen, 2025eko apirilean indarrean 
sartu zen lege baten ondorioz lan-legepeko irakasle eta hezitzaileak txanda kontratua hartzeko 
eskubiderik gabe geratu ginen, errelebistak langile finkoak izan behar dutelako eta eskaintza 
publiko bidez bakarrik egin daitekelako langile publikoetan.

Sektorean 2008tik ez da LEPik izan eta 2022an hasiera eman zitzaion prozesua 2025ean 
gauzatutzat eman zen. Urteetan egon den lege iruzurra bultzatuta, Europar Batasunak Hezkuntza 
Saila meritu lehiaketa bat egitera behartu zuen. Ez ohiko meritu lehiaketa horretan, 520 hezitzaile 
finkatu diren. Aipatzekoa da Zeinu Hizkuntzako Interpreteen kolektiboarentzat, hau izan dela 
orain arte izan duten oposaketa aukera bakarra.

Guzti honen ondoren sektorean bitartekotasun tasa jaitsi bada ere, oraindik oso altua izaten 
jarraitzen du, % 45a, eta LPZ (Lanpostuen zerrenda) handitu bada ere, batez ere Hezkuntza 
Laguntzako Espezialisten kolektiboan, kolektibo txikietan ez da hazkunderik eman. Lan zama 
handia da langile gehiagoren beharren eskaerak ez dira aintzat hartzen eta, ondorioz, ikasleen 
eskubideak eta beharrak asetzea ez da posible. Zeinu Hizkuntzako Interpreteen kasuan, ikasleen 
interpretazioa ez da kasu batzuetan era egokian bermatzen eta beste batzuetan ez dago ezta 
interpreterik ere ikasleei zerbitzua bermatzeko.

2023ko hauteskundeetan, hirugarren indarra izatetik, bigarren indarra izatera pasa ginen.

Nora goaz?

Behin Lan Hitzarmena sinatu ondoren, sektorearen erronka nagusia berau betetzen dela 
bermatzea da, aurrekoarekin gertatutakoa errepikatu ez dadin. Era berean, beste hainbat puntu 
lortzeko lanean dihardugu ikasleen ratio eta intentsitateen berrikuspena, besteak beste, indarrean 
daudenak oso zabalak eta zaharkituak daudelako.

Gaixotasun profesionalen aitortza hezitzaileentzat ere eskatzen dugu. Kolektiboan pairatzen 
dugun lan-zama fisikoagatik, ohikoak dira gaixotasun muskuloeskeletikoak, baita langileek 
fisioterapia tratamenduak behar izatea ere. Tratamendu psikologikoen beharra ere geroz eta 
nabarlagoa da.Ikasleen ezaugarriak aldatuz doaz, eta gero eta gehiagotan artatzen ditugu 
arazo psikologikoak dituzten ikasleak. Ondorioz geroz eta ohikoagoa da gure eguneroko lanean 
kontentzioak egin behar izatea, mehatxuak jasotzea, eraso fisiko zein psikologikoak bizitzea…

Lan-legepeko irakasle eta hezitzaileentzako txanda kontratuaren berreskurapena edo/eta antzeko 
formulak topatu eta ezartzea nahi dugu, gazte berritze planak ezarriz adibidez.

Lan-legepeko irakasle eta hezitzaileek erosahalmena berreskuratzea ere da gure erronka. 
Lan Hitzarmenaren sinadurak sektoreko kolektibo batzuen soldaten igoerak ekarri baditu ere, 
erosahalmena behar beste berreskuratzea ez da lortu.

Bestalde, azken urteetan eskatu bezala, lan-legepeko hezitzaileon lan esperientziak Irakasleen 
eta Haurreskolak Partzuergoko zerrendetan puntuatzea eskatzen jarraituko dugu, beste bi 
sektoreetan aldarrikapen berdina eramanda.

Lan Hitzarmen berriak, onura asko ekarri dizkigu, baina hobekuntza gehiago lortzeko lanean ari 
gara eta jarraituko dugu. Horien artean: lanpostuz mugitzeko bermatzea, bateragarritasunaz 
baliatzeko baldintzak malgutzea, lan-legepeko irakasleentzat gizarte eta formakuntza funtsak 
ezartzea, lan-legepeko hezitzaileentzat zerbitzu eginkizunak ezartzea, besteak beste.

LPZren (lanpostuen zerrenda) handitzea sindikatuak duen erronka nagusienetarikoa da, baita 
gure sektorean ere. Sektoreko kolektibo guztietan eman beharko litzateke hazkundea eta 
are gehiago kolektibo txikietan. Okupazio Terapeutek eta Fisioterapeuten kasuan, baliabide 
pertsonalen eskasiagatik lan zama handiena jasatzen dute, eta ez da baliabide gehikuntzarako 
biderik ematen Hezkuntza Sailaren aldetik. Gizarte Langileen kasuan, erkidego osorako hiru 
langile bakarrik daude, meritu lehiaketan finkatu direnak lege iruzurrean egon izanagatik. Sailak 
ez du ikusten ikastetxeetan azken kolektibo honen beharra dagoenik, baina ez dago zalantzarik 
momentu honetan Gizarte Langileen esku-hartzea ezinbestekoa dela gizartean ematen ari 
diren egoeren ondorioz eta, beraz, behar horiei erantzuteko neurriak hartu beharko lirateke eta 
kolektibo honen presentzia aldarrikatzen jarraituko dugu.

ZHIen zerrendetan sartzeko, komunikazio bitartekotza titulazioa ez onartzea eta zerrenda 
espezifiko bat sortzea dugu helburu, ZHIko zerrenden bidez ikasleen interpretazioa bermatuz eta 
Bitartekarien zerrendaren bidez komunikazioaren sistema alternatiboak eta handigarriak behar 
dituzten ikasleen beharrak asetuz.

Okupazio Terapeuta, Fisioterapeuta eta Gizarte Langileen ordainsarien benetako ekiparazioa 
Haur eta Lehen Hezkuntzako Maisu-Maestren kidegoko irakasleekin. 2018ko akordioan jasota 
badago ere ez da benetako ekiparaziorik eman. Seiurtekoen bide judiziala agortuta, ezinbestekoa 
da bidegabekeria hau konpontzeko modua exijitzea.

4.2.3. Haurreskolak Partzuergoa

Nondik gatoz?

Azken lau urteak, aldaketaz betetako ikasturteak izan dira Haurreskolak Partzuergoan. Urte 
horietan, besteak beste, Hezkuntza Sailak bi gerente berri izendatu ditu eta horrekin batera, 
gobernukideen aldaketa ere izan dugu, sektorean hainbat ondorio izanik.

Hasteko, Hezkuntza Lege berria indarrean sartu zenean, hainbatetan aldarrikatutako 
doakotasuna lortu zen, 2023-2024 ikasturtean aplikatzen hasi zena. Baina doakotasunarekin 
batera, haurren izen emate eta onartze araudian ere mugak eta murrizketak etorri ziren. izen 
emateko baldintzetan aldaketak, arratsaldeko ordutegien ezartzea… Haurreskolak Partzuergoa 
hezkuntza publikoa eta unibertsala izanda, STEILASek argi zuen, familia guztiek zerbitzua 
erabiltzeko aukera izatea bermatu behar zela, eta araudiak irizpide horrekin talka egiten zuen. 
Horregatik, sindikatuak aukera egon zen bakoitzean, araudiaren kontra tinko mantendu zen eta 
bertan behera uztea eskatu zuen, nahiz eta beste sindikatuen babesik ez izan.

2024-2025 ikasturtean, araudiaren eduki batzuk malgutzea lortu zen, familien sarbidean onura 
batzuk sortuz.

Plantillaren egonkortasunari dagokionez, Europatik behin-behinekotasun tasa jaisteko agindua 
jaso zuen administrazioak eta, horren ondorioz, Espainiako gobernuak eta Eusko Jaurlaritzak 
egonkortze prozesu ezberdinak martxan jarri zituzten administrazio publikoetan. Haurreskolak 
Partzuergoan 2022-2023 ikasturtean merezimendu lehiaketa aurrera eraman zen, bai hezitzaile 
eta baita kudeaketa langileen kasuan ere. Prozesu horren ostean, hezitzaileetan 372 lanpostu 
egonkortu ziren; 108 sententzia bidez eta 264 aldiz, egonkortze prozesuan. Eibarreko kudeaketa 
langileen kasuan,lehiaketara 26 lanpostu atera ziren arren (12 administrari, 11 teknikari eta 5 
arduradun), arkitekto teknikoaren lanpostua hutsik geratu zen eta 25 pertsona egonkortu ziren. 
2025-2026 ikasturtean, EPEa deitu da lanpostu hori eta arduradun pedagogikoaren lanpostua 
betetzeko. Akordioa aipatuta, azken urte hauetako negoziazioaren bidea azaltzea beharrezkoa da.

Haurreskola Partzuergoan, momentu honetan 1102 lanpostu daude LPZn. Kopuru horri, 63 
lanpostu gehiago gehitu behar zaizkio STEILASek 2024ko apirilean sinatutako akordioari esker.

2021ean Lan Hitzarmen berri baten negoziazioa abian jarri zen, hau berraktibatzeko 9 greba egun 
egin ostean. Hilabeteak aurrera joan ahala, 2022an, egonkortze prozesuak arautzeko beharra 
etorri zen, lan hitzarmenaren negoziazioa berriro ere albo batera utziz. Ondorioz, 2023ra arte 
itxaron behar izan genuen negoziaketarekin hasteko egutegi berri baten proposamena jaso arte.

Nahiz eta urteak eman lan hitzarmen berria lantzen, administrazioak hutsetik hasi nahi izan 
zuen negoziazioa, aurretik landutakoa albo batera utziz. Adostasunetara iritsi ezin ostean, lan 
erreformaren lege berriak oztopo berri bat jarri zigun bidean: ekoizpenagatiko lan kontratuen 
iraupenaren aldaketa. Horren ondorioz, eta sindikatu barruan balorazio sakona egin ondoren, 
2024ko apirilean honako bi akordio hauek sinatzea erabaki genuen:

• �Lan metaketa kontratuen iraupena 11 hilabetera luzatzen zuen akordioa: Bertan, lanpostuak 
estrukturalizatzeko eta lanpostuen zerrenda handitzeko proposamena txertatzea lortu 
genuen. Horregatik, aurten 63 lanpostu sortuak egon beharko lirateke.

• �63 urte baino gehiago dituzten eta errelebo kontratua hartzeko baldintzak betetzen ez 
dituzten langileentzako jarduna murrizteko aukera bermatzen duen akordioa.

STEILASek 2024-2025 ikasturtea indartsu hasi zuen eta helburua argia zen, lan hitzarmen berria 
borrokatzea eta adostea. Horretarako, hezkuntzako beste sektore batzuekin batera, mobilizazio 
dinamika bat jarri zen abian ondorengo eskaera hauek zehaztuta: ratio berriak adostea, urteko 
eta eguneko lanaldien murrizketa, erosahalmenaren berreskuratzea eta erretirorako baldintzak 
hobetzea.

Soilik bi greba egun egin ostean, LABek aldebakarrez eta duen ordezkaritzaz baliatuta, lan 
hitzarmen berria sinatu zuen. STEILAS sindikatuak lan akordioa aztertu ostean ez sinatzea 

erabaki zuen. Alde batetik, ez baitzien mobilizazio dinamikan zehar egindako eskaerei erantzuten 
eta bestalde, sindikatuak akordioa babesteko, ezinbestekoa zen plantilak esleitzeko irizpideen 
akordioak ez zuelako inongo bermerik eskaintzen.

Denbora pasa ahala, langileekin sinatutakoari buruzko elkarrizketak izan ostean, argi dago 
ez sinatzea zela bidea. Besteak beste, ratioen arazoak bere horretan jarraitzen du, lan karga 
handitzen doa eta Zuzendaritza Batzordearekin komunikazioa geroz eta zailagoa da.

Gauzak horrela, eta duela lau urteetako hauteskundeen hausnarketa egiteko asmoz, gure 
helburua 2023an lortutako emaitzak hobetzea izango da. Haurreskolak Partzuergoan gure 
ordezkaritza mantendu genuen. Hauteskunde horietan Araban lehen indarra izaten jarraitu 
genuen, eta Gipuzkoan ordezkari bat gehiago lortu arren, Bizkaian bat galdu genuen. Hala ere, 
bozka kopuruan igoera izan genuen. Lehen indarrarekiko aldea moztea lortu genuen guk 14 
ordezkari lortuz eta beste sindikatu baten bozka igoeraren ondorioz.

Nora goaz?

Lan hitzarmenaren negoziazioaren amaierarekin eta mobilizazio dinamikaren ondoren bide bat 
itxi zaigu, baina argi dugu ibilbide berriak ireki behar ditugula ditugun erronkak eta helburuak 
lortu arte lanean jarraitu ahal izateko.

Agerikoa da sindikatuaren atal oso garrantzitsu bat langilegoa dela, eta batez ere, gure 
afiliazioa. Horregatik, hartu eman hori zaintzea berariazko garrantzia duen helburua izango da 
sindikatuarentzat. Haurreskoletan bisitak egiten jarraituko dugu, egunerokotasunean langileek 
duten egoera lehengo eskutik ezagutzeko eta lan baldinzten defentsa egokiagoa egin ahal 
izateko.

Haurreskolak Partzuergoko eredu gerentziala bertan behera utzi eta Hezkuntza Sailak zerbitzua 
bere gain hartzea eskatzen jarraituko dugu. Horrela, Euskal Eskola Publikoarekin parekatzeko 
bidea irekiko genuke: matrikulazio epe berdinak bermatuz, eskola mapan Haurreskolak 
txertatuz,… Helburu orokorra 0-3 zikoa hezkuntza publikoan osotasunean berregituratzea, 
Hezkuntza sare publiko, bakar, doako, unibertsal eta integrala garatzeko, 0-18 urteetara.

0-3 zikloa eskaintzen duten haur eskola pribatuen diru-laguntza publikoak bertan behera uztea 
eskatzen jarraituko dugu eta honekin batera, Haurreskolak Partzuergoan txertatuko diren udal 
haurreskolen zein bertako langileen inguruan hausnartzen jarraituko dugu.

Haurreskolak Partzuergoko langileen baldintzak hobetzeko eta lan hitzarmen berri duin bat 
lortzeko lanean segituko dugu aukera berrabiarazi bezain laster. Eta gure eskaeretan berretsiko 
gara behar behin eta berriro: 2 jardun osoan gela bakoitzean, prestakuntza eta koordinazio orduak 
ordezkatzea, eros ahalmenaren berreskuratzea eta erretirorako baldintzak bermatu eta hobetzea.

Lan Osasunari dagokionez, gaixotasun profesional bezala gaixotasun muskoloeskeletikoak 
aitortzea ere gure helburuetako bat da. Lanean pisua mugitzen dugu eta, oso lan fisikoa 
egitearen ondorioz, arazoak gero eta larriagoak dira. Landu beharreko beste ildo bat laneko 
arazo psikosozialena da, lan gatazkak gero eta handiagoak direlako. Hemen ere fokoa jarri 
behar da eta etorkizuneko lan eremu seguru eta osasuntsuak lorzeko baliabaide eta protokoloak 
eskatuko ditugu. 

Amaitzeko, 2026-2027an burutuko diren hauteskundeetan gure ordezkaritza handitzea eta 
Haurreskoletan lehen indarra den sindikatuari gehiengoa absolutua kentzea izango dugu helburu.

4.2.4. EHU

Nondik gatoz?

EHUri dagokionez, azken lau urteotan (2021-2024) Eva Ferreiraren taldea izan dugu errektoretzan 
agintari.

Egoera horretan, 2023ko Hauteskunde Sindikalak egin ziren, emaitza desberdina izan zen sek-
torearen arabera: irakasle laboraletan 2 ordezkari gehiago banatuta ere ordezkari bat galdu ge-
nuen eta irakasle funtzionarioetan ere beste bat galdu. Aitzitik, TEKAZELetan emaitzak oso onak 
izan ziren, kontutan edukita hauteskunde aurreko koiuntura ez zela batere STEILASen aldekoa 
(Lan Eskaintza Publikoa, negoziazio mahaiak uztea eta berriro sartzea…) eta UGTk STEILASen 
aurka kanpaina oso oldarkorra egin zuela. Orotara, ordezkari bat galdu genuen, bigarren indarra 
izaten jarraitzen dugu LABen ostetik eta TEKAZEL funtzionarioetan oso indartsu gaudela egiaz-
tatu genuen.

Ez dugu ordezkaritzarik, ordea, ez Nafarroako Unibertsitate Publikoan, ez Hego Euskal Herriko 
Unibertsitate Pribatuetan.

Beste sindikatuekiko harremanei dagokienez: LABekin elkarlana oso ohikoa da. CCOOekin 
akordio sendoren bat sinatu izan dugun arren, oraingo egoera oso desberdina da beraien 
jarrera aldaketagatik, eta oso kontrara ageri dira. Aitzitik, ELAk bere estrategiari jarraitzen dio 
gutxiengoan dagoenean, ez du ezer sinatzen eta jarrera pasiboa mantentzen du. UGTk eskuin 
muturreko posizionamenduak mantentzen ditu, txantaia, mehatxuak eta bortizkeria erabiltzen 
ditu bai mahaietan eta baita komunikazioetan ere eta euskararen aurkako jarrera argia, CCOOekin 
batera. TEKAZELen arloan LKN/CGTrekin harremana estutu dugu eta horrela jarraitu nahi genuke, 
eta LSB/USOrekin ez daukagu harremanik.

Greba garaia izan da hau, sektore publikoaren eskutik, EHUn 2 greba egun egin genituen (2023-
10-11n eta 2024-03-06an), sektore publikokoez gain. Balorazioa positiboa izan zen, EHU ez da 
batere aldarrikatzailea eta hala eta guztiz ere jendea kalera atera zen.

Greba hauei gehitu behar zaie finantziazioa eskatzeko egindako kanpaina. Urtero egiten duguna 
indartu genuen, LAB, ELA eta CGT/LKNrekin batera, eta mobilizazio ziklo bat osatu. Urriaren 
28an hasita elkarretaratzeak egin genituen legebiltzarrean eta klaustroaren aurrean, besteak 
beste, baita kontzentrazio eta lanuzteak ere abenduan zehar.

Palestinako genozidioaren inguruko elkarretaratzeak eta ekimenak ugariak izan ziren, baita greba 
ere, eta parte hartu dugu EHUko Palestinaren aldeko taldeetan aktiboki.

2024an, errektoretza taldea hautatu behar zen, oraingoan sei urterako (2025-2030) Estatuko 
legedi berriaren aginduz, eta hautagaitza kritiko bat osatu zen Steilaskide ugariren bultzada 
aktiboarekin. Begi onez ikusi genuen eta nolabait babestu egin genuen.

Honez gain, klaustrorako hauteskundeak, Estatutuetatik sortutako batzordeen hauteskundeak… 
izan genituen eta gure jendea horietan egoten saiatu ginen. Emaitzak ez dira batere txarrak izan.

Halaber, EHU munstro burokratiko bat denez, beste hainbeste organoetan parte hartzen dugu: 
Gobernu kontseilua, batzorde ekonomikoa, campus batzordeak, berdintasun batzordea edota 
euskara batzordea, beste batzuen artean.

Azkenik, STEetako unibertsitateko gainerako atalekin ere harremanetan jarraitzen dugu. «STEs 
universidades» topaketa izan genuen 2025ean, Valentzian, eta han izan ginen.

Unibertsitatea, historikoki, ezagutzaren gordailu bai, baina, aldi berean, eta batez ere, gizarte 
eliteen erreprodukzio tresna izan da; gizon zuria, heterosexuala, antifeminista, arrazista... EAEn 
estatu mailan gertatzen dena hemen ere gertatuko balitz, gure ikasleen laurdena horrelakoa 
litzateke. Uste dugu, gaitz horretatik libre ez gauden arren, EHUn ez dituela estatuko mailak 
goratzen. Hala ere, nazioartean gertatzen denarekin ez gara axolagabeak izan behar; izan ere, olatu 
erreakzionarioa kobazuloetatik atera da eta erakundeetako buru da, bere asmoak ezkutatu gabe. 
Pentsamolde ultraeskuindarrarekin agertzeko lotsa falta horren adibiderik argiena nazioarteko 
legezkotasunarekiko erabateko errespetu falta da, Palestinarekin gertatzen den bezala. Olatu 
honek arlo publikoarekin ere amaitu nahi du. Unibertsitate publikoaren eskutik eman da, hartara, 
goi mailako hezkuntzaren demokratizazioa. Baina azken urteetan hau aldatzen ari da. Adibide 
argia Medikuntzan edo oso demandatuak diren beste gradu batzuetan gertatzen dena, eliteek 
beren seme-alabak unibertsitate pribatura bidal ditzakete, baina baldintza hobeetan ere sar 
daitezke plaza publikoetan, irakaskuntza pribatuan EBAUko notak artifizialki igotzen zaizkielako. 
Gainera, gradu berri erakargarriak unibertsitate pribatuei ematen zaizkie (adib., Mondragon 
Unibertsitateko EDA DRINKS & WINEri, nahiz eta Farmazia Fakultatean enologiari buruzko 
masterra izan), edo zuzenean ekimen pribatuari, hala nola J. Querejetaren EUNEIZi. Ikerketa 
publikoa, gainerako ikerketa bezala, enpresen zerbitzura jarri nahi da (merkantilizazioa). Hori 
baliabide publikoen pribatizazioa baino ez da: oinarrizko ikerketa, merkaturatzeko moduko ezer 
ez ekoizteko arrisku handiena duena, diru publikoarekin egiten da, eta, arrakasta badu, sektore 
pribatura transferitzen da. Lan-merkatuan baldintza onetan sartzeko jada ez da nahikoa gradu 
batekin, graduondoko ikasketak egiteko ia ezinbesteko baldintza da, horiek duten prezio altua 
kontuan hartuta ikasketen espezializaziorako joera, enpresen, produkzioaren eta konkurrentziaren 
beharretara gero eta makurtuagoa. Mikrokredentzialak, trebezia jakin eta zehatz batzuk 
eskuratzera bideratuak, sarbidea emango dutenak etengabe aldatzen ari diren lanbideetara. 
Sortutako rankingei esker (Shangai etabar), unibertsitateen arteko lehia sustatzen da.

Nora goaz?

Egungo errektoretza-taldeak gauza asko ditu egiteko, batzuk hauteskunde-programan sartuta 
zeuzkaten eta beste batzuk gerora etorri dira.Abenduan baieztatu genuen Eusko Jaurlaritzak 
ez duela EHUri dagokion aurrekontua igoko, errektoretza taldeak eta Zientzia, Unibertsitate 
eta Berrikuntzako sailburuak izan zuten talka mediatiko eta politikoaren ondoren. Beraz, talde 
berriaren proposamenetako asko aurrera eramateko oso zail edo ezinezko bilakatu dira.

STEILASek Euskal Unibertsitate Publikoaren alde egiten du, errektoretzan dagoena dagoela, 
eta gure jarrera elkarlanarena, negoziazioarena eta gehitzearena da beti ere norabide horretan 
eta modu kritikoan beharrezkoa denean.

2024. urtean onartutako IV. Berdintasun Planaren jarraipena egin eta gogobetetze maila neurtu 
behar da. Kontziliazioari dagokionez erronka da familia eta ahaidetasun eredu desberdinei 
egokitutako baimenak txertatzea lizentzia eta baimenetan. Genero-berdintasuna bermatu eta 
politika feministak landuko dituen Unibertsitate Publikoa nahi dugu, zuzendaritza postuetan, 
promozioetan, ordezkaritzetan eta soldatetan genero arrakalarik ez egotea bermatuko duena.

Euskal gizartearekiko eta kulturarekiko konpromisoari eutsiko diogu, orain arte egin dugun 
bezala.

Euskara EHUko zerbitzu-, lan- eta instrukzio-hizkuntza izatea aldarrikatzen dugu. Euskalduntzearen 
inguruan lan asko eta gogorra egin beharra dago arlo guztietan, indarrean dagoen plan gidariak 

hutsune asko baditu ere bere osotasunean aplikatzea eta jarraipen zorrotza egitea ezinbestekoa 
da, eta lantzen hasita dagoen erabilera plana osatu eta indartu behar da unibertsitatearen 
erabateko euskalduntze bidean.

EHU euskalduna nahi dugu, guztion hizkuntza eskubideak benetan bermatuko dituena. Horretarako 
beharrezkoa da euskararen erabilera bermatu, zabaldu eta sustatzea unibertsitatearen arlo eta 
zerbitzu guztietan.

Unibertsitate publikoaren defentsan, denontzako goi mailako hezkuntza da nahi duguna, aukera 
berdintasunean oinarritua eta inor diskriminatuko ez duena, ez errentagatik, ez beste inolako 
arrazoiengatik. Eta hori Unibertsitate publikoak bakarrik ziurta dezake. Hori horrela, beharrezkoa 
da beti hezkuntza publikoaren aukera egin izan duten ikasleek bermatuta edukitzea unibertsitate 
publikoan ikasteko aukera, ez baita bidezkoa unibertsitatera iristen hezkuntza publikotik 
kanporatuta geratzea.

Unibetsitate Publikora ikasle berriak sartzeko UsAP/PAU (“Selektibitatea”) probak batxillergoa 
irakaskuntza pribatuan egindako ikasleentzat bakarrik izan behar direla aldarrikatzen dugu. 
Batxillergoa irakaskuntza publikoan egindako ikasleak berme guztiak dituen sistema batek 
ebaluatu ditu, eta, beraz, batxillergoko kalifikazioek informazio kuantitatibo nahikoa ematen 
dute ikasle horien ahalmen akademikoaren inguruan, goi-mailako ikasketetan aurrera egiteko 
espektatibei dagokienez. Ondorioz, zentzugabea da da azterketa-sorta gehigarri batetik 
igaroaraztea, baita oso inefizientea koste ekonomikoen aldetik. Modu ekitatiboan jokatzeko, 
batxillergoa irakaskuntza pribatuan egindako ikasleei instantzia publiko ofizial batek, Unibertsitate 
Publikoak alegia, ebaluatu eta kalifikatu beharko lizkieke ahalmen akademikoak. Hori gauzatzeko 
modua gaur egungoa izan liteke, edo beste bat, baina existitu egin behar da, irakaskuntza-sistema 
pribatutik publikora, Unibertsitate Publikora alegia, salto egiteko asmoa baldin badute.

Goi-mailako irakaskuntzako eta ikerketarako erakundeen merkantilizazioari aurre egingo diogu. 
Unibertsitateak ikertu egin behar ditu gizarteak eskatzen dituen eta onura soziala duten 
proiektuak. Ez bakarrik enpresek eskatzen dutenarekin, onura ekonomikoak ekarriko baitizkie. 
Unibertsitate publikoa ezin da gazteak sartu eta euskal enpresariek eskatzen dituzten langile 
otzan eta produktiboenak ateratzen diren tokia izan.

EHUko TEKAZEL

Nondik gatoz?

EHUko komunitatearen parte inportantea dira TEKAZEL (Teknikariak eta Kudeaketako eta 
Administrazio eta Zerbitzuetako Langileak) langileak, 2000 inguru orotara eta beraiek dira 
unibertsitatearen sostengu teknika, kudeaketa, zerbitzu eta administrazio arloan. Europako IRI/
TEKAZEL ratioetatik oso urrun gaude EHUn eta joerak ez du hoberako zantzurik, diru faltagatik 
batez ere, zeinaren parte handiena Eusko Jaurlaritzatik etorri behar baiten.

Orain arteko arazo handiena zen behin-behinekotasunari aterabidea ikusarazten hasi gara eta 
2022ko EPE erraldoiaren ondoren asko jaitsi da bitartekotasun maila, eta lortu da ia ezarritako % 
8ko mailara iristea plantillaren % 95a egonkortzea. Hala ere plantillaren zahartzearen ondorioz 
berriz urrunduko gara eta beharrezkoak izango dira urteroko EPEak.

Nora goaz?

Plantillaren handitzea beharrezkoa da unibertsitatearen martxa ona bermatu ahal izateko, 
horretarako, ordea, finantziazioaren handitzea lortu behar da, gutxienez CRUEk proposatutako 
% 1era iristeko.

EHUn soldata handienen eta txikienen arteko arrakala etengabe ari da hazten. Unibertsitate 
honetan TEKAZEL arloan dugun gutxieneko soldata 13. maila da eta gero eta handiagoa den 
arrakala hori zuzentzeko edo leuntzeko neurriak hartu behar dira, kolektibo horren ordainsari maila 
igo behar da gutxieneko 15.era iristeko.

EPEak 3 urtero egitea da erronka. Behin-behinekotasuna Murrizteko 20/2021 Legeak ezartzen 
du lanpostu hutsak betetzeko bitarteko funtzionarioak izendatzeko 3 urteko muga egongo dela, 
hortik helduta, 3 urtero EPE berriak egotea bermatu behar da.

Lanaldiaren malgutasuna ezinbestekoa da norberaren bizitza, familia eta lana uztartzeko benetako 
tresna gisa. Ordutegien malgutasun handiagoa beharrezkoa da lanaldi guztietan, lanpostua eta 
bizilekuaren gertutasuna bermatu behar da kontziliazioa errazteko, eta guzti honi lotuta aurrez-
aurreko lana eta urruneko lana modu egokian uztartu ahal izateko plangintza sendoak.

Azpikontratak publiko egitea: EHUn batez ere garbitzaileengan jartzen dugu fokua baina 
mantentze-lan batzuk egiteko ere enpresa pribatuak kontratatu ohi dira sarritan, baita zerbitzu 
informatikoetan ere. Zenbakiek argi uzten dute garbiketa zerbitzua kanporatzea hautu desegokia 
dela, eta sektoreko enpresek «estortsioa» egiten diotela unibertsitateari.

Osasun eta Prebentzio arloaren gainbehera agerian geratzen ari da eta orain arteko pribatizaziorako 
joera hautsi beharra dago, mediku eta erizainek plantilla handitu.

EHUren Osasun Arlo publikoa, propioa eta gertukoa, defendatzen dugu, baliabide nahikorekin 
eta lan-baldintza duinekin, hau delako unibertsitate-komunitate osoarentzako kalitatezko 
prebentzio-arretaren berme bakarra.

EHUko IRI (Irakasle-Ikertzaileak)

Nondik gatoz?

Errektoretza-taldeak hartu duen lehenengo neurrietako bat izan da ordezkapenei irtenbidea 
bilatzea, kolektiborik prekarioena 800 euroko gehieneko soldatekin. STEILASek babesa eman 
dio akordioari, LAB eta CCOO sindikatuekin batera. Baina badira beste kolektibo ahul batzuk, 
normalean berrikiago sartu direnak: ikertzaile predoktoralak, irakasle elkartuak… Beste lorpen 
batzuk aurreko errektoretza-taldearekin egin ziren, hala nola erretiroa hartzea errazteko neurriak. 
Beste batzuk, hala nola IRIentzat kontratu partzialekin lortu diren hobekuntzak, epaitegietan 
borrokatu behar izan ditugu.

Birjarpen-tasa txikiek deitutako irakasle ikertzaileen EPEetan eragin duten inpaktua oso negatiboa 
da, eta beste albo-ondorio batzuk ditu, hala nola lan-karga handiagoak sailetan.

Euskal jendartean zabalduta dago EHUko IRIa ondo ordainduta dagoelako ustea, baina ez 
dago Eusko Jaurlaritzako eskalekin parekatuta. Pertsona askok, ordezkapenak eta bestelako 

kontratu prekarioak eskaintzen zaizkienean, uko egiten diete, bigarren hezkuntzara edo lanbide-
heziketara jotzeko. “Ordainsari osagarri” direlakoen bidez konpondu nahi izan zen hau 2006an, 
negoziazio bidez (Jaurlaritza-Errektoretza-Sindikatuak, batez ere STEILAS eta LAB), Estatuko 
eta EAEko legediek emandako bide bat baliatuz, baina ordainsari horien zenbatekoek izoztuta 
daramatzate harrez geroztik (20 urtez beraz). Premiazkoa dugu zenbateko horiek eguneratzea 
borroka sindikalaren bitartez, negoziatutako marko haren ondorio gisa.

Lan-zama handiari buruzko beste kexa bat gehiegizko burokratizazioa da. Adibidez, curriculum-a 
behin eta berriz sartu behar da hainbat plataforma informatiko desberdinetan, denetariko 
eskaerak egiteko: ordainsari osagarriak, lan-karrerarako beharrezkoak diren akreditazioak, 
ikerketa-proiektuak...

Antzekoa gertatzen ari da ikerkuntzarekin ere, non, Zientzia eta Ikerkuntzako Euskal Sistemaren 
aitzakiarekin, Ikerbasque eta BERC-CIC egituretara, enpresetara eta unibertsitate pribatuetara 
bideratzen dituen gero eta gehiago Eusko Jaurlaritzak finantzazioak eta inbertsioak. Orain arte 
oposizioa eta lehiaketa publikoko sistema izan dira arau, unibertsitate publikoetan behintzat, 
baina pixkana-pixkana bestelako estrategia bat ari dira garatzen: ikertzaile-irakasle «izarren» 
fitxaketa estrategiak.

Nora goaz?

Badaude beste hodei batzuk IRIen gainean ere, hala nola fitxatu beharra. Irakasle eta ikertzaile 
askok soldata baxuagoak onartzen zituzten, EHUko kide izateak dakarren aitorpenagatik eta lan-
malgutasunagatik. Suposatzen dugu horrek ezinegon handia sortuko duela IRIen artean.

4.2.5. Irakaskuntza Pribatua

Nondik gatoz?

2021eko abenduan iraungi zen aurreko hitzarmena, salatu egin genuen eta berria sinatzeko 
negoziazioekin hasi ginen. Oso gogoan genuen ez zela erraza izango, aurrekoa sinatzeko sektoreko 
langileek 29 greba egun egin behar izan baitzituzten. Irakaskuntza pribatuko patronalak ez dira 
mugitzen langileok mugiarazten ez baditugu.

2022an finantziazio moduluak % 6,3 handitu ziren irakasleentzat, % 27,95 irakasle ez 
direnentzako, % 25,44 Funtzionamendu eta Mantentze-lanen moduluetarako, baita 2 urteko 
gelak ituntzeko ere, eta hau guztia inongo kontrol mekanismorik gabe. Patronalak negoziazio 
faltsu batean 18 hilabete baino gehiago egon ondoren, eta nahiz eta lehen adierazitako moduluen 
finantzaketa igoera izan, patronalen sektoreko langileentzako soldata igoeraren proposamena % 
0 izaten jarraitzen zuen, eta ez zegoen erantzunik gainerako aldarrikapenei buruz: irakastorduak 
murriztea, soldatak KPIaren arabera igotzea, sektore feminizatuenen eta prekarizatuenen 
baldintzak hobetzea, lanpostuei eustea eta Lanbide Heziketako lanaldi irregularra eta lantokiko 
prestakuntza erregularizatzea. Hau, horrela izanik, ondorioztatu genuen Patronalen nahia 
finantzaketa handitzea zela inolako kontrol mekanismorik ezarri gabe, eta inola ere ez sektoreko 
langileen lan baldintzak hobetzeko.

Aldarrikapenak lortze bidean langileek mobilizazio ziklo berri bat hastea beste aukerarik ez zuten izan. 
Grebek faktura pertsonala pasatzen dute, emango ditugun irakasgaiak eta zein mailatan emango 
ditugun, tutoreak izango garen ala ez… greba egiten diegun zuzendaritzen eta titulartasunen esku 
baitago. 14 greba egun ondoren, patronalek amore eman behar izan zuten eta 2024ko otsailaren 

5ean Greba Amaierako Akordioa (GAA) sinatu genuen. Gure aldarrikapenak, zilegi eta neurrizkoak 
zirenez, patronalek azkenik onartzea beste aukerarik ez zuten izan. Bide, ordea, luze bezain gogorra 
izan zen, eta grebalariek adore, kemena eta batasun eredugarria erakutsi zuten.

Lortutako lan eskubideen hobekuntzak hauek dira:

KPIa bermatuta 2024a arte % 16ko igoerarekin, eta finantzaketari lotu gabe; 2025-26 
ikasturtetik aurrera eskola-ordu 1 murriztea etapa guztietan (gogoan izan DBHn, Batxilergoan 
eta Lanbide Heziketan 22 eskola-ordu eta 10 ordu osagarri egiten zituztela, LHn 23 eskola-
ordu errekreorik gabe eta 9 eskola-ordu osagarri, eta HHn 23 eskola-ordu errekreoekin eta 
9 eskola-ordu osagarri); 4 ordu lan pertsonalerako 2024-25 ikasturtean eta 5 ordu 2025-26 
ikasturtean, non ezin dieten zaintzarik, ordezkapenik, bilerarik edo prestakuntzarik jarri; TEJI-
entzako 38 orduko murrizketa urteko lanaldian, HLE-entzako 20 orduko murrizketa urteko 
lanaldian eta 3 ordu osagarriak jardun osoan eta 2 jardun murriztuan, AZP-ek urtean 25 ordu 
gutxiago; eta Lanbide Heziketan hitzarmenean ezarritako lanaldia gainditzen duen irakastordu 
bakoitza, 1,3 ordu ez-presentzialekin konpentsatzea, igoera horrek ezingo ditu asteko 4 eskola-
ordu gainditu, 6 eskola-ordu astean FCT, Goi Mailako eta Dual Orokorreko Lanbide Heziketarako, 
3 ordu Oinarrizko Lanbide Heziketarako eta 1,5 ordu Lanbide Heziketa Dualeko Erregimen 
Intentsiborako; eta birkokatutako langileei antzinatasuna ziurtatzea eta birkokatzea lortzen ez 
duten langileei urteko 26 eguneko kalte-ordaina ordaintzea denbora-mugarik gabe.

Une horretatik aurrera, GAAn sinatutako akordioak hitzarmen berri batean txertatzeko prozesu 
tekniko eta azkarra baino ez zen geratzen. Hala ere, patronalak prozesua luzatzen hasi ziren 
erabakirik hartu gabe, bileren epeak luzatuz, bileretara ez agertuz, edo zuzenean sinatutakoa bete 
gabe. Ez zituzten nominak eguneratu nahi sinatutako igoeren arabera, eta gatazka kolektibo bat 
sartu behar izan genuen GAA bete ez izanagatik. 2024ko urrian epaileek arrazoia eman ziguten 
eta azaroan eguneratu egin behar izan zizkiguten. 2022, 2023 eta 2024. urteetan metatutako 
zorrari dagokionez, 2024ko abenduaren 31 baino lehen ordaindu behar zuten, GAAk adierazten 
zuen bezala, baina ikastetxe askok ez zuten akordioa bete, eta ordainketa 2025eko apirilera arte 
atzeratu zuten.

Hitzarmen berriaren sinadura errazteko, STEILASek GAAn sinatutako akordioak baino ez 
zituen eraman, beste hobekuntzarik gabe. Patronalek, aldiz, aurkezten zituzten hitzarmen berria 
sinatzeko proposamenetan, GAAren ez-betetzeez eta aurreko hitzarmenarekiko atzerapausoez 
beteta daude.

Ez-betetzeak ez dira hor amaitzen, 2025-26 ikasturtean eskola-orduen kopurua ordu 1 murriztu 
behar zuten etapa guztietan, baina ikasturtea heldu da eta, ikastetxeen % 80an, ez dute aplikatzen.

Egia da oraindik ez dugula hitzarmen berririk sinatu GAAren txertaketarekin, baina egia da, 
halaber, sektoreko langileen eskubide guztiak behar bezala jasota eta ziurtatuta daudela 
gure lan eskubideak jasotzen dituzten bi dokumentuetan, 2017-21 hitzarmenean eta 2024ko 
otsaileko GAAn.

Patronalek ez zieten aitortzen HH1 eta Lanbide Heziketako tutoreei tutoretza-plusa kobratzeko 
eskubidea, 2017-21 hitzarmenean jasotzen den bezala. Baina, azkenik, 2025eko otsailaren 13an, 
eta ibilbide juridiko luze baten ondoren, Auzitegi Gorenak aitortu egin zien HH1 eta LHko tutoreei 
tutoretza plusa kobratzeko eskubidea, eta patronalak behartzen ditu plus hori atzeraeraginarekin 
ordaintzera 2017az geroztik.

Sektore honetako langileek azken 6 urteetan 43 greba egun egin behar izan dituzte eta, hala ere, 
patronalek oztopoak besterik ez dituzte jartzen adostutako baldintzetan sinatutakoa betetzeko 

eta hitzarmenean txertatzeko. Patronalen fede txarra agerikoa da eta epaitegietara jo behar izan 
dute sindikatuek langileen eskubideak betearazteko, soldaten eguneratzearekin edo eskola-
ordu 1eko murrizketaren aplikazioarekin gertatu zen bezala.

Nora goaz?

Azken 6 urteetan, 43 greba egun egin ondoren, 2017-21 hitzarmenean eta 2024ko otsaileko 
GAAn lortutako eskubideak gauzatu eta defendatu. Aldi berean eta patronalek jartzen dizkiguten 
oztopoen aurrean, argi dago hitzarmenaren aldeko borroka ez dela nahikoa, patronalek beraiek 
oztopatzen dutelako. Hortaz, orain dela gutxira arte sektorean pentsaezina zen proposamena da 
irtenbide bakarra, itundutako langileen publifikazioa. Funtsezkoa delako egiturazko konponbideak 
ezartzea ituntze ereduan, besteak beste, ikastetxe hauetako langileen lan baldintza egokiak 
bermatzeko.

Hezkuntza Saila itundutako ikastetxe pribatuen finantzatzaile nagusiena da eta ematen duten 
zerbitzuaren eta haien langileen azken arduraduna. Aldiz, agerian dago Hezkuntza Sailak 
ikastetxe hauei ezartzen dizkien kontrol mekanismoak ez direla nahikoak eta ereduak porrot 
egiten duela etengabe, besteak beste, langileen kaltetan.

Hori guztia dela eta, STEILASek hezkuntza Sailari eskatuko dio, itundutako ikastetxeetako 
lanpostuak eta langileak zuzenean bere gain hartzeko prozesua abian jar dezala, langileak 
subrogatuz eta Hezkuntza publikoko langileen lan-baldintzak aplikatuz. Ikastetxe hauetan 
sortzen diren langile beharrak hornitzeko ardura har dezala, langileentzat titulartasun pribatuko 
ikastetxeetan lan egitea aukerakoa izanda.

Hori lortzeko beste sindikatuekin zein alderdi politikoekin hitz egiten ari gara.

Borroka lan baldintzak hobetzea izateaz gain, politikoa ere izan behar da, publikotasunera 
bidea egiten joateko. STEILASen azken helburua zerbitzua publifikatzea da, baina badakigu 
hori ez dela epe laburrean lortuko dugun zerbait, eta norabide horretan aurrera pausoak 
ematen joan behar dugu, proposamena gizarteratuz eta bidelagunak lortzen saiatuz, bide 
hori egin ahal izateko. Lanpostuak publifikatuz, langileen lan baldintzak ziurtatzea lortuko 
genuke, eta hartara, ikastetxe pribatuen diru sarrerarik handiena galaraziko genieke, patronal 
erlijiosoei kontratazio ahalmena kenduko genieke baita, ondorioz, langileen artean bere 
idearioa markatzeko gaitasuna, bai eta ikasleen doktrinamendu gaitasuna mugatu ere.

STEILAS, irakaskuntza pribatuko bigarren indar sindikala da, % 16ko ordezkaritzarekin; 
pribatuko afiliatuak STEILASeko afiliazio osoaren ia % 11a gara, 740 afiliaturekin, eta zerbitzuko 
publifikazioa lortzeko borrokan jarraituko dugu.

4.2.6. Nafarroa Garaiko 0-3 Publikoa

Nondik gatoz?

Nafarroako haur eskolek kudeaketa mota desberdinak dituzte. Batetik, kudeaketa zuzena 
eta publikoa duten eskolak daude (% 11), Nafarroako Gobernuak edo zenbait udal handik 
kudeatutakoak. Bestetik, kudeaketa ez zuzena duten haur eskolak daude (% 89). Azken hauetatik, 
batzuk udaletako enpresa publikoek kudeatzen dituzte (% 57) eta beste batzuk, enpresa txikiek 
eta langile kooperatiba txikiek kudeatzen dituzte (% 43). Araudiari dagokionez, 0-3 zikloa 
28/2027 Foru Dekretuak arautzen du. STEILASek maiz salatu ditu araudi honen gabeziak.

2019-2023an, PSOEren koalizio Gobernuak 0-3 zerbitzua sortu zuen Hezkuntza Departamentuan. 
Horrela, legegintzaldi horretan Departamentuak Nafar Gobernuko 7 Haur Eskolen kudeaketa 
zuzena bere gain hartu zuen. Bertako hezitzaileak “irakasleak ez diren langileak” izendatu zituzten.

2022an, 0-3 Plataformak, STEILASen parte hartze oso aktiboarekin, Nafarroako 0-3 hezitzaileen 
greba mugagabea deitu zuen, ratioen jaitsiera eta soldaten igoera eskatuta. Borroka honek 
jarraipen handia izan zuen, eta hala eta guztiz ere soldataren igoera txiki bat besterik ez zen lortu, 
haur eskola guztietako langileei aplikatu ez zitzaiena.

2023an Nafar Gobernuak familientzako haur eskolen doakotasunaren berri eman zuen, baina 
haur guztientzako ikaspostu nahikorik sortu gabe. Honela, familia askok zerbitzu pribatuak 
erabiltzera behartuta egon jarraitu zuten. Bestalde, 0-3 Plataforma eta intersindikalaren artean 
haustura bat gertatu zen. Sindikatuak kanpoan utzi gintuzten.

2023 eta 2024 urteetan Departamentuak bi urteko gelak ireki zituen HH eta LHko zenbait 
eskoletan, “pilotatze” moduan, ikastetxe horiek aurretik behar bezala informatu gabe, irizpide 
eta planifikaziorik gabe, baliabiderik gabe, 0-3ko araudia urratuta, eta konponbide prekarioak 
ezarrita. Modu horretan ere 0-12 zikloa ere txertatu zuen beste eskola batean. Ikastetxe eta auzo 
horietako hezkuntza komunitateak asko mobilizatu ziren eta eskola batzuetan, azkenean, ez zen 
inplantazioa aurrera eraman. 

2025ean, Iruñeko udal gobernua osatzen eta sostengatzen duten alderdi politikoek (EH Bildu, 
Geroa Bai, Contigo-Zurekin eta PSN) Iruñeko haur eskoletan euskarazko 102 ikaspostu gehiago 
eskaintzea adostu zuen. Aurrerapauso bat izan arren, euskarazko ikaspostu hauek eredu 
mistoetan zabaldu ziren, Iruñean euskarazko murgiltze eredua haur eskola bakarrean eskainiz.

2026 urtearen hasieran, Iruñeko udal gobernuko alderdiek haur eskolei eragiten dion 2026ko 
aurrekontuen onarpen akordioa sinatu dute. Honen arabera haur eskola mistoetan –euskara eta 
gaztelania elkarrekin bizi diren haur eskoletan– zuzendaritza lanpostua betetzeko euskararen 
ezagutza ez da eskakizuna izanen, ez sorrera berrikoetan ez dagoeneko martxan dauden eta misto 
izatera pasatuko diren eskoletan ere. Beraz, guraso eta haurrek euskarazko lerroan izena eman 
arren askotan gaztelaniaz aritu behar izango dira zuzendaria eta hezitzailea erdal elebakarrak 
direlako. Argi dago akordio honek epe ertain eta luzera Iruñeko hezkuntza sisteman eta hizkuntza 
normalizazioan ondorio kaltegarriak izanen dituela. 

Hizkuntzaren trataera orokorrarekin jarraituz, Haur eta Lehen Hezkuntzan PAI programen 
zabaltzearen ondorioz, haur eskoletan ere sustatu nahi izan da ingelesaren hedapena, 
euskararen zabaltzeari mugak jartzeko helburuarekin. UPNko Yolanda Barcina alkatearen 
garaian “Hello” izeneko Haur Eskolak zabaldu ziren. Hasieran, kanpo kudeaketakoak ziren 
arren, egun, kudeaketa zuzenekoak bilakatu dira. Horrela, Haur Eskola hauetan mantendu dira 
gaztelaniazko programak ingeleseko jarduerekin. Ingelesezko programa hauek espezialista 
askoren kritika jaso duen arren UPNk eta PSNk gogotsu defendatzen dute eta gainontzeko 
indarrek ez dute zabaltzea ekidin.

Egun, Nafarroa Garaian dugun aldarrikapen nagusienetako bat familiek eskola euskaldunak 
hautatzeko eskubidea da. Nafarroako zonaldearen arabera, Haur Eskola batean eredu euskalduna 
aurkitzea zaila edo ezinezkoa bihur daiteke. Iruñerrian eta zonalde euskaldunean familiek hala 
eskatzen badute, aukera dute euskaraz eskolatzeko. Erriberan, aldiz, ez; bertan gaztelania-ingelera 
programak hedatu dira. Hala ere, une honetan, Iruñean bertan eskola bakarrak eskaintzen du 
benetako murgiltze eredua. Ziklo hau Hezkuntza Sistemarako sarrera izanik estrategikoa da ziklo 
honetan eragitea, familien hautua publikoa eta euskalduna izan dadin. 

Bestalde, lan baldintzei dagokionez, Nafarroako hezitzaileen kolektiboa oso urrun dago “Lan 
berdina-soldata berdina”-ren printzipiotik. Kudeaketa zuzeneko haur eskoletako hezitzaileek 
lan baldintza askoz hobeak dituzte kudeaketa ez zuzenekoek baino, baina horien artean ere 
ezberdinasun ugari daude, ez soilik soldatetan, baita bestelako baldintzetan ere: oporrak, 
ordutegiak, prestakuntza orduak…

Kolektiboko egitura zatikatua eta langileak sakabanaturik egoteak haien eskubideen defentsan 
lan egitea oztopatzen du. Iruñeko Udal patronatoko langileek bere komite propioa dute, 
baina gainontzeko udaletako langileek arazoak dituzte beraien lan baldintzak defendatzeko. 
Publifikazioa, hau da, kudeaketa komuna, ezinbestekoa da haur eskoletako langileen lan baldintza 
duinak lortzeko.

Feminizatutako sektore bateko lan baldintza kaskarrek agerian uzten duten moduan, berriro ere, 
gobernuetatik ez zaio aitortzen etapa honi eta heziketari duen garrantzia.

Beste sindikatuekin egindako lanketari dagokionez, hondarreko lau urte hauetan batasun 
sindikala lortu dugu garrantzizko aldarrien inguruan. Esanguratsuena, Nafarroako haur eskolen 
kudeaketa komuna izan behar dela, hots, Hezkuntza Departamentuak zikloa bere gain hartu 
behar duela. Bestalde, langileen lan baldintzetan eragin zuzena izan behar duten beste aldarri 
bateratuak landu ditugu: Ratioen jaitsiera, hezitzaileentzako irakas-lanaren aitorpena, egutegia 
bateratua langile guztientzat haur eskola guztietan, eta zuzeneko arretako orduak murriztea 
norbanakoaren lana egiteko (txostenak, programazioak…).

Urte hauetan erakundeetan eragitea zaila izan bada ere, zerbitzuaren kudeaketa publikoaren 
aldeko gure aldarrikapen nagusia, kudeaketa komuna, zutabe bat bihurtu da 0-3aren inguruko 
lan sindikalean. 

Nora goaz?

STEILASen erronka nagusiak une honetan bi dira: Nafarroa Garaiko haur eskola gehiagotan 
ordezkaritza izateko estrategiak aurrera eramatea; eta zikloaren publifikazioa: zikloa doakoa, 
euskalduna eta unibertsala izan dadin. Horretarako, ezinbestekotzat jotzen dugu haur 
hezkuntza, bere osotasunean (Haur Hezkuntzako lehen zikloa eta bigarren zikloa), Hezkuntza 
Departamentuak bere gain har dezan.

Bide honetan dauden zailtasunen edo oztopoen aurrean, STEILASek apostu egingo du eskola 
publikoen partzuergo bat sortzeko, EAEn duten zerbaiten antzera. Jakinda, beti ere, ez dela 
STEILASen eredua, baizik eta egungo kudeaketa desberdinak egituratzeko eta parekatzeko 
aukera, bai eta benetako publifikaziorantz bidea errazteko modua ere. 

Partzuergo batean, udalek bere gain hartuko lituzkete udalerrietako kudeaketa ez zueneko haur 
eskolak. Behin udalaren menpe egonda, Partzuergoarekin elkarlanean, hau arduratuko litzateke 
langileen eta eskaintzaren kudeaketaz.

Prozesu hau, hezitzaileen eta bertako langileen finkotasunarekin garatu beharko litzateke, izan 
lehiaketa, merezimendu, egonkortze edo proiektu bidezko oposizio bidez. 

Aukerak badaude, baina horrelako apustuek erabaki politiko ausartak behar dituzte, politika 
publiko errealak. Hau izango da modua langileen lan baldintzak duinak bermatzeko, eta 
hezkuntzako etapa guztiak publikoak, kalitatezkoak, dohakoak eta unibertsalak izan daitezen.

Bi arrazoiengatik egin dugu testu baterako proposamena. Alde batetik idazki hau joan den 
ikasturteko ekainan egin zelako eta oraingo perspektibatik zenbait puntu beste modu batean 
ikusten ditugulako. Besteik, hainbat akats eta birformulaziorako proposamenak genituen, eta 
konplexuagoa zen parragrafoka joatea. Horrela aukera dago goitik behera testu osatuago bat 
irakurtzeko.

4.2.7. Nafarroa Garaiko Hezkuntza Publikoko Irakasleak

Nondik gatoz?

2022ko apirilean Navarra Sumak eta PSNk PAIren Legea (Programa de aprendizaje del ingles- 
Ingelesa ikasteko programa) onartu zuten. Helburuen artean, PAI blindatzea, D ereduaren pareko 
eredu bilakatzea eta PAIko irakasleak egonkortzea. Baina kontuan hartu behar dugu Espainiar 
Estatuko legediak, debekatzen dutela oposizio orokor batzuetarako atzerriko hizkuntzan C1 
titulua eskakizun gisa ezartzea. Meritu izan daiteke, baina ez eskakizun. Atzerriko hizkuntzako 
irakasle espezialistei eska dakieke, baina ez bestelako espezialistei edo tutoreei.

PAI Legearen arrimuan, egonkortze prozesu eta merezimendu bidezko lehiaketa bidez, PAI 
programarako 362 plaza atera zituzten, C1 titulazioaren betebeharrarekin, zientoka irakasle 
prozesutik kanpo utziz. Hau guztia, gobernukideen, aurrekontukideen eta sindikatuen 
gehiengoaren aurkakotasunarekin. Modu honetan, PAI iltzatu zuten, ordurarte ezinezkoa baitzen 
PAI programan lan egiten zuten irakasleak funtzionario bihurtzea.

Programa honen gabeziei aurre hartu nahian, funtzionario talde paralelo bat sortu zuten, 
betebehar berberekin, baina beste baldintza batzuekin: funtzionario izaera Nafarroan baino 
ez zaie aitortzen, ondorioz, ezin dute lekualdatze prozesuetan Nafarroatik kanpo parte hartu, 
eta, ezin izango dira ereduz edo espezialitatez ere aldatu. Zirkuitu itxi batera mugatzen dira. 
Etorkizunean beste Gobernu bat helduko balitz, eta PAI kendu nahiko balu, ezingo luke, jada 
funtzionario horiek betikotu dituztelako.

Egoera horren aurrean, 2023an, STEILASek helegite bat jarri zuen oposizio prozesuaren kontra, 
konstituzioaren aurkakoa zela salatzeko. Hasiera batean Nafarroako Justizia Auzitegi Nagusiak 
atzera bota zuen. Baina bide honetan sinestun, kasazio helegite bat sartu eta Auzitegi Gorenak 
ontzat eman zituen argudio batzuk, edo behintzat, inkonstituzional zantzu batzuk antzeman. 
Hortaz, tramiterako onartu zen helegitea. 2025eko uztailean, ordea, Espainiako Auzitegi Gorenak 
atzera bota zuen STEILASen helegitea.

2025-2026 ikasturtetik aitzinera, PAI programa duten D ereduko ikastetxeak ingeleseko saio 
bat gehiago izatera ere behartu zituzten Foru Agindu bidez. Zientzietako saioen erdiak ingelesez 
ematera derrigortzen ditu Foru Agindu honek. Euskarari eragiten dizkion kalte larriez gain, 
irakasleen plantiletan ere ondorioak izan ditu, ingeleseko perfilik ez duten irakasle tutoreak gutxitu 
direlako eta perfildunak areagotu. STEILASek agindua auzitan jarri bazuen ere, Gobernuari 
erabaki hauek hartzeko eskumena onartu zioten.

Bestetik, eta Nafarroa Garaiko irakaskuntza publikoaren ibilbideari jarraiki, legegintzaldia 
bukatzear zela eta hauteskundeen atarian, hezkuntza publikoan greba deitu genuen 2023ko 
apirilean, LAB, CCOO, ELA eta UGT sindikatuekin batera. Legegintzaldi osoan Mahai Sektorialeko 
ordezkaritza gutxietsi eta baliogabetu izana salatu genuen, negoziazioa baino kontsulta-organo 
bilakatu baikinen sindikatuak. Azpimarratzekoa da, 2012.urtetik sektoreko grebarik deitu ez 
izana. Aldarrien artean ziren ratioen jaitsiera, erosahalmena berreskuratzea, funtzionario mailen 
eta titulazioen egokitzea Bolonia Planera, egonkortasuna eta gainkarga murriztea.

Zoritxarrez, aldarriak lortu ez eta PSNk Gobernuan jarraitu zuen udako hauteskundeen ondoren. 
Zorionez, eta lehen aldiz, STEILASek hauteskunde sindikalak irabazi zituen Nafarroa Garaiko 
irakasle publikoen sektorean.

2023-2024 ikasturtean grebako aldarrikapenei eta negoziazioari ekin nahi genien, bai 
eta aurrekontuei aurrea hartu ere. Une hartan, Hezkuntza Departamentua negoziatzera 
behartzeko estrategia garrantzitsu bat Nafarroako hezkuntzako sindikatu guztiekin elkartu eta 
intersindikalean aldarriak eta bide orria adostea izan zen. Lan konplexua eta zaila izan bazen 
ere, Nafarroan dagoen aniztasuna kontuan hartuta, gure aldarrikapenek irakaslego osoaren 
eta gizartearen aurrean zilegitasuna irabazi zuten. Baina Departamentuak, atzeratze estrategia 
zikinak erabiliz – bilera datak etengabe luzatuz, adibidez–, bidea behin eta berriz oztopatu zuen 
eta aurrekontuetara berandu iritsi ginen. Ondorioz, negoziazio faltak eta hezkuntza publikoak 
merezi bezala inbertitzeko konpromisorik ezak bere horretan jarraitu zuen.

Ondorioz, 2024ko irailaren 26rako greba deitu genuen, zazpi sindikatuak elkarrekin, eta hiru 
hilabeteko aurrerapenarekin. Greba eguna baino bi egun lehenago etorri zen lehen Negoziazio 
Mahai Sektoriala. Hizketan hasi eta esku hutsik zetozela ikusi bezain pronto zutitu eta alde egin 
genuen bilera hartatik.

Etorri zen bigarren greba ere, urrian. Bitartean, aurrekontuetan eragina zuten talde 
parlamentariekin bildu ginen gure aldarrikapenak mahaigaineratzeko. Tartean bigarren Mahai 
Sektorialerako deialdia jaso eta lehen aldiz, idatziz ekarri zizkiguten proposamen batzuk. Eskasak 
eta murrizketekin. Hirugarren Mahai Sektoriala ere egon zen. Egiten ari ginen presioari esker 
Departamentua mugitzen hasia zen, baina proposamena iraingarritzat jotzen jarraitu genuen.

Bigarren greba egunean bertan, urriaren 29an, arratsaldeko manifestazioan geunden bitartean, 
Gobernukideek (PSN, GBai, Contigo Zurekin) EH Bildurekin 2025eko aurrekontuei zegokien 
akordioa sinatu zuten. Kalean geunden gu; akordioa sinatzen ari ziren haiek. Hezkuntza publikoa 
indartzeko diru partidarik ez. Gure aldarrikapenei erantzuteko asmorik ere ez.

Jarraian etorri zen Hezkuntza Departamentuaren ultimatuma: mahai gainean jarritakoa 
betetzea nahi bagenuen, proposatzen zituzten neurriak dokumentu batean sinatu behar 
genituen azaroan, eta itun berri bat apirilean. Ez ginen Departamentuaren sarean erori, ez gu 
behintzat, eta hirugarren greba bat deitu genuen urtarrilean LAB, CCOO eta ELArekin batera. 
Zoritxarrez, eta hala eta guztiz ere, ANPE, AFAPNA eta UGT sindikatuek itun berria sinatu 
zuten apirilean, gutxiengoan, eta Hezkuntza Publikoan hobekuntza nabarmenak ekarriko 
zituen neurririk gabe.

Paraleloki, 7 astez lanuzteak eta asanbladak deitu genituen eskualdeka. Bertan irakasleen ahotsa 
entzun eta Nafarroak beharko lukeen ituna osatu genuen, ondoren Hezkuntza Departamentuari 
zein parlamentariei helarazteko. Balizko itun horretan jaso genituen aldarrikapen zehatzak eta 
benetan Nafarroako Hezkuntza publikoa hobetuko luketen neurriak.

Ikasturte amaieran, Ministeritzatik datorren Lanbide Heziketa DUALaren ezarpena murrizketez 
josi zuen Departamentuak. DUALerako eta plan zaharrean dauden ikasleentzako praktikaldia 
koordinatzeko orduak murriztu zizkieten irakasleei. Honek irakasleen artean ezinegona sortu 
eta lehenengo mobilizazioak eman ziren ikastetxeetan. Hauek, hurrengo ikasturteko greba 
dinamikaren pizgarria izan ziren.

Urteotako lorpenez hitz egitean, PAIko egonkortze prozesuaren aurkako helegitea urrutira 
eraman izana borroka azpimarragarria izan da. Nafarroako Justizia Auzitegi Nagusiak atzera bota 
eta Auzitegi Gorenak tramiterako onartu izana bada lorpena. Adituen arabera, Auzitegi Gorenak 

erkidegoetako auzitegiek jada atzera botatako auziak edo helegiteak onartzea zaila izaten da. 
Oraingoan izapidetzea onartu izana urrats esanguratsua da. Horrez gain, PAI desagerrarazteko 
borrokan, STEILAS bilakatu da sindikatu erreferentea.

Presio neurri eta greben bidez negoziazioa abiaraztea ere lortu genuen. Ondoren hiru sindikatuk 
eta gutxiengoan bidea moztu badute ere, borrokak merezi duela eta batasun sindikala tresna 
indartsua dela erakutsi dugu.

Sinatu ez dugun itunean negoziazioari esker lortutakoak ere badira: ratioen jaitsiera 25etik 23ra 
HH eta LHko lehen mailetan eta 30etik 28ra jaitsiera Bigarren Hezkuntzako lehen mailan 2026ko 
irailetik aurrea; derrigorrezko formakuntza orduak 35 ordu izatetik 25era murriztu izana; 60 urtetik 
gorakoen ordu murrizketa presentziala ez izatea; edota Bigarren Hezkuntzarako errefortzu ordu 
gutxi batzuk.

Nora goaz?

Langileen finkotasunaren aldeko borrokak gure lan ildo estrategikoetako bat izaten jarraituko 
du. Ildo horretan, Nafarroako hezkuntza publikoan irakasleen kontratazioan gertatzen ari den 
iruzurra salatzen jarraituko dugu etengabe. Une estrategiko batean gaude: Nafarroan hainbat 
sententziak langile batzuen finkotasuna aitortu dute, eta datozen hilabeteetan Europar 
Batasuneko Justizia Auzitegiak emango duen epaiak aukera berriak zabal ditzake Espainiako 
Estatuan egonkortasunaren bidean aurrera egiteko. STEILASek borroka hau indarrez jarraituko 
du, ez delako norberaren lan egoera defendatzera mugatzen den aldarrikapen hutsa, baizik eta 
borroka kolektiboaren adierazpen argia. Hezkuntza Publikoaren kalitatea bermatzeko eta lan 
baldintza duinak ziurtatzeko bide bakarra egonkortasuna da.

Irakasleekin batera osatutako balizko itunari bidea irekiko diogu, bertan aldarrikapen zehatzak 
jaso baititugu: ratioak jaistea orokorrean zein orientazioan eta landa eremuko eskoletan; 
gainzama arintzeko neurriak hartzea, hala nola, zuzeneko saioak murrizten, ordezkapenak 
lehen egunetik bideratzen, irakasleen eta espezialisten arteko koordinazioei lekua egiten, 
irakasleei ez dagokizkien lanetarako psikologoak, erizainak eta osasun mentaleko profesionalak 
kontratatzen, eskoletako proiektuak eta programak mugatzen, deskonexio digitala bermatzen 
edo eskolaz kanpoko jardueretarako parte hartzeei izaera boluntarioa ematen; irakasleak 
egonkortzea, zerrenden kudeaketan aldaketak egiten, interinitate tasa % 8ra jaisten eta 
oposizio sistema berritzen; erosahalmena berreskuratzea; erretiratzeko adina 60 urtera jaistea, 
bitartean bestelako neurriekin orduak murriztuz; edota, lan arriskuen prebentziorako neurriak 
hartzea.

Horrez gain, Lanbide Heziketari dagokionez, Lanbide Heziketa DUALaren modalitate berria dela 
eta, berau koordinatu eta behar bezala aurrera eraman ahal izateko irakasleek behar dituzten 
orduak eskatzen segituko dugu, 2025-26 ikasturtea murrizketa hauekin hasi baitugu. Honek 
irakasleen arteko saretzea ekarri eta azaro hasieran 3 egunetako greba dinamika arrakastatsua 
aurrera eraman zen. Departamentuak, ordea, ez du negoziatzeko borondaterik adierazi eta Lanbide 
Heziketako borrokak jarraipena izan du deialdi ezberdinekin: elkarretaratzeak, manifestazioa… 
mugimendu honek, oraindik, ibilbide luzea du egiteke.

Euskararen ezagutza zabaltzea izanen da beste erronketako bat, A eta D ereduak indartzen eta 
zabaltzen. Oraindik ere ikasleen erdiak baino gehiagok ez du euskararekin harremanik eta tartean 
dira etorkinak ere. Beharrezkoa da etorkinak euskarara hurbiltzea, eta, are garrantzitsuagoa, 
euskarak etorkinen ateak jotzea.

PAI bere osotasunean desagertzea da Nafarroa Garaian dugun helburu nagusietako bat. 
PAIren Legea deuseztatzea, ingeleseko eskola orduak igo dituen Foru Agindua atzera botatzea, 
finkatutako PAI funtzionario foralak estatuko funtzionario bilakatzea eta PAI programa iltzatzeko 
edo zabaltzeko edozein trikimailu salatzea. Euskararen, ikasleen, pedagogiaren, edukien 
barneratze mailaren, langileen lan baldintzen, eta, orohar, hezkuntza publikoaren mesedetan.

Nafarroa Garaiko Barne Produktu Gordinaren (BPG) % 6 Hezkuntzan Publikoan inbertitzeko 
eskatzen jarraituko dugu, UNESCOk gomendatzen duen moduan. Edo, gutxienez, Gobernuak 
akordio programatikoan adostutako % 5 era iristea.

Sahara

STEILASek, gure jardun sindikal eta solidarioarekin bat etorriz, Saharar Herriaren askatasunarekin, 
autodeterminazioarekin eta independentziarekin duen konpromiso irmoa berresten du.

Aurten 50 urte bete dira memoria kolektiboan betirako finkatu diren eskubide zibilen aldeko 
borroka eta askatasuna aldarrikatzen zutenen aurkako hainbat errepresio larri gertatu zirenetik: 
1976ko Sowetoko erailketak, Argentinako Estatu Kolpea eta, Euskal Herrian, martxoaren 3an, 
Gasteizko sarraskia. Saharan, 1975eko Madrilgo Hiruko Akordio lotsagarrien sinadurarekin, 
Espainiako Estatuak Mendebaldeko Sahara legez kanpo utzi eta Marokoren zein Mauritaniaren 
okupazioa ahalbidetu zuen. Horren ondorioz, traizioari erantzunez, saharar herriak Saharako 
Errepublika Arabiar Demokratikoa aldarrikatu zuen. 

Mende erdi bat beranduago egoerak onartezina izaten jarraitzen du. Errepresioa eta giza 
eskubideen urraketa sistematikoa gutxi balira, okupazioari baliabideen lapurreta gehitu zaio. Izan 
ere, nazioarteko legea eta saharar herriaren lurraldeaz erabakitzeko eskubidea kontuan hartu 
gabe, Europar Batasunak sinatutako azken merkatal-akordioek egoera larriagotu dute. 

STEILASetik berriro ozen salatu nahi dugu Espainiako Estatuaren arduragabekeria. Indar 
administratzaile gisa, dagozkion betebeharrak bere gain hartu gabe jarraitzen du, eta 
autodeterminazio eskubidean oinarritutako konponbide justu baten aldeko benetako konpromisoa 
exijitzen diogu. 

Urte honetan Tindoufeko kanpamenduetan ospatutako ekitaldietan parte hartuko dugu, gure 
babesa eta elkartasuna adierazi asmoz Saharako Herri osoari: Fronte Polisarioari, herritar 
errefuxiatuei, baita okupatutako lurraldeetan erresistentzia egiten duten pertsonei ere. Bereziki, 
gure aitortza eta babesa adierazi nahi diegu preso politiko sahararrei, okupazioaren aurrean 
duintasunaren eta erresistentziaren ikur direnak.

STEILASek konpromisoa hartu zuen saharar herriarekiko elkartasun aktiboa sustatzeko eta 
konpromiso horrekin aurrera jarraituko dugu, konponbide justu eta iraunkor bat lortu arte. 

Gora Sahararen askatasuna!

Gora herrien arteko elkartasuna!

Ḥurrīya Ṣaḥrā!

LGTBIQ+ 

Azken hamarkadetan, legegintzan, zein jendartearen balore eta jarreretan, aurrerapauso 
nabarmenak eman direla ukaezina da. Zentzu honetan, STEILASetik, hezkuntzak izan duen eta 
izaten jarraitzen duen funtsezko papera azpimarratu nahi dugu, berdintasunean eta aniztasunaren 
errespetuzko trataeran oinarritutako jendartea eraikitzeko tresna nagusietako bat dela argi 
dugulako.

Hala ere, azken urteotan bizitzen ari garen oldarraldi erreakzionarioaren aurrean ikusi dugun 
bezala, LGTBIQ+ kolektiboaren aurkako diskurtso eta erasoen gorakada kezkagarria da, bereziki 
sare sozialetan eta espazio publikoetan. 

Ultraeskuinaren indartzeak eta zenbait diskurtso baztertzailek duten oihartzunak erantzun 
kolektiboa artikulatzera behartzen gaituzte.

Premiazkoa da, intersekzionalitatea ardatz hartuta, LGTBIQ+ bizitzak erdigunera ekartzea. 
Jendartearen ongizatea modu justu eta inklusiboan eraiki nahi badugu, ezinbestekoa da pertsona 
guztien bizipenak eta errealitateak kontuan hartzea. Bestela, politika publikoak gutxi batzuen 
mesedetan baino ez dira garatzen. Horregatik, aurrera egiten jarraitzeko, honako hau adierazi 
nahi dugu:

1. �Hezkuntza etapa guztietan LGTBIQ+ formakuntza integrala eta eguneratua bermatzea, 
bai irakasleentzat, bai ikasleentzat, beharrezko baliabide pedagogikoak eta prestakuntza 
eskainiz. Bereziki, aniztasun afektibo-sexualari eta genero aniztasunari dagokionez.

2. �Politika publikoak LGTBIQ+ pertsonen ongizatera bideratzea, ikuspegi integral batetik:

 Osasungintzan arreta espezifikoa eta diskriminaziorik gabekoa. 

 Harrera guneetan eta zerbitzu publikoetan prestakuntza eta protokolo egokiak. 

 �Adineko LGTBIQ+ pertsonen errealitateak kontuan hartzen dituzten politikak, 
bakardadea eta bazterketa saihesteko. 

 �Gazteen artean gertatzen diren jazarpen eta indarkeria egoeren aurrean prebentzioa 
eta esku-hartzea. 

3. �Desinformazioaren eta gorroto diskurtsoen aurrean neurri eraginkorrak hartzea, eta 
haien aurrean elkarbizitza sustatuko duten kanpainak abian jartzea.

4. �LGTBIQ+ pertsonen aurkako indarkeria mota guztiak (fisikoa, sinbolikoa zein 
instituzionala) identifikatu, salatu eta desagerrarazteko baliabideak handitzea.

Aurrerapausuek dakartzaten onurak jendarte osoarentzat ez badira, herriak ez du benetako 
eraldaketarik izango. 

Berdintasunean, askatasunean eta errespetuan oinarritutako etorkizuna eraikitzea guztion ardura 
da. 

Gure hautua: hezkuntza euskalduna!
Euskararen ezagutza handitzen ari da, bereziki ahulagoa den eremuetan. D ereduko ikastetxeak 
giltzarri dira prozesu horren eboluzioan eta euskararen normalizazioan. Baina ez da nahikoa, 
euskararen erabilera ezagutzaren gainetik baitago. Euskararekiko atxikimenduak bultzatuko du 
erabilera, eta erabilerak elikatuko du ezagutza. Denean dugu eragiteko beharra.

Era berean, hizkuntza eskubideen urraketak ez dauka etenik gure lurralde zabalean. Frantziar 
estatuak ez du hizkuntza ofizialtzat hartzen euskara, babesgabetasun egoera larrian utziaz. 
Nafarroa Garaian, euskara, eremu euskaldunean baino ez da ofiziala. Euskaldun gehienak eremu 
ez euskaldunean bizi dira, euskararen erabateko desnormalizazioa nagusi den tokian. EAE ere 
oldarraldi betean dago, euskararen aurkako jardun planifikatua bistakoa baita. 

Errealitate honek, egiturazko oldarraldia adierazten du: ETB 3-4, IRALE, PAI, programa 
eleaniztunak, epaitegietan euskaraz deklaratzeko debekua, “azterketak euskaraz” kanpainaren 
beharra, CCOO, zonifikazioa... eta abar luze bat. 

Egoera ez da irakaskuntzarekin soilik zuzenduko, bestelako konpromiso irmoak eta iraunkorrak 
eskatzen baititu. Ezinbestekoa da politika ausartak bultzatzea, bizitza publiko eta pribatuko 
esparru guztietan euskarak presentzia eraginkorra izango duela bermatzeko: hezkuntzan, 
komunikabideetan, osasunean, justizian eta enpresa munduan. Eguneroko erabilera sustatzen 
duen neurri aktiborik gabe, euskara hizkuntza sinboliko gisa zokoratuko da. 

Euskararen ezagutzak eskubide soziala izan behar du, eta euskara ikasteak, doakoa eta unibertsala. 
Hezkuntza-sistema osoak bermatu behar du haur, gazte eta helduen doako euskalduntzea eta 
alfabetatzea. Murgiltze eredua orokortzea ezinbestekoa da hezkuntza sare osoan eta maila 
guztietan. Bestelako zerbitzu publikoak euskalduntzeko berme juridikoak ere beharrezkoak 
izanen dira. 

Txillardegik zioen bezala “Estatu batekin, agian, euskara ez da salbatuko; gabe, ziur ezetz”. 
Burujabetza behar dugu euskararen aldeko hizkuntza politika eraginkorrak bermatzeko. Estatu 
frantses eta espainolarekin, zein sindikatu espainiar supremazistekin ezinezkoa izango baita 
komunitate euskaldun sendo bat eraikitzea. Euskal Herriaren independentzia izanen da hizkuntza 
politika burujabeak gauzatzeko eta euskaldunak ahalduntzeko oinarrizko erreminta.

Ez dagoenez eraldaketa pertsonaletik abiatzen ez den prozesu iraultzailerik, norbanakotik hasi 
eta sindikatu bezala euskal herritarron hizkuntza eskubideak defendatzen jarraituko dugu. 
D ereduaren aldeko hautua berresten dugu eta oldarraldiaren aurrean gure kontrakotasuna 
adierazten jarraituko dugu orain arte bezala, herrigintzan, lankidetzan, euskaratik eta euskaraz. 

Etxebizitza eta turismoa
Sistema neoliberalak aurrera egiten duen heinean, langileon soldataren igoera ez dator bat 
bizitzaren kostuaren igoerarekin. Horrek arazoak sortzen dizkigu bizitzeko beharrezkoak diren 
hainbat eskubide bermatzeko garaian, etxebizitza eskubidea kasu.

Hein berean, globalizazio-prozesuak eta sistema kapitalistak turismo masiboa sustatzen dute, 
eta azken urteotan horretan oinarritutako eredu ekonomikoa bultzatu da gure lurraldean.

Hori izugarri nabaritu eta jasan dugu Euskal Herriko hiri, herri zein auzo desberdinetan. Etxebizitza 
turistikoen gorakadak bizitzeko etxebizitzen garestitzea ekarri du. Ondorioz, ezinezkoa zaigu jaio 
garen lekuan, lan egiten dugun herri zein auzoetan edota gure zaintza eta harreman sareengandik 
gertu bizitzea. Hirietako erdiguneetatik kanporatzen gaituzte, eta, hainbatentzat, jaio garen 
lekuan bizitzen jarraitu nahi izateak gainera desio “eskisitoa” dirudi.

Egoera jasanezina da langileontzat eta ikasleontzat. Honek gure bizi proiektuak baldintzatzen ditu 
etengabe, emantzipazioan arazo larriak sortzen ditu eta etxe bat erostea familia tradizionalaren 
ereduari jarraituz soilik bermatu daitekeela dirudi. Bestalde, prekarizatuenak (emakume, gazte 
eta migratuak) pilaketa egoeretan bizitzera kondenatzen ditu.

Turismoan oinarrituriko eredu ekonomikoak, etxebizitza eskubidea kaltetzeaz gain, gizarte kohesioan 
ere eragina du. Administrazioek sustatzen dituzten politikek turismoan eta turistengan dute begirada 

eta ez bertan bizi garenongan. Hirietako erdialdeak kontsumora bideraturiko leku bihurtzen ditu, 
tradizionalki egon diren komertzio txiki eta gertukoak ixtera behartuz, nazioarteko kateen mesedetan. 
Aisialdi eremuek ere bertakoentzat izateari utzi diote eta auzoetako oinarrizko zerbitzu publikoak 
(hezkuntza, osasuna, liburutegiak, kiroldegiak…) geroz eta murritzagoak dira, baita bertan bizi diren 
bizilagun kopurua ere. Beraz, gizarte-kohesioko eta zaintzako sareak –bizilagunen, gizarte-eragileen 
eta abarren artekoak– gero eta ahulagoak dira. Auzoko nortasuna eta bizitza galduz doa pixkanaka. 
Eta ezin dugu ahaztu eredu honek ingurugiroan eragiten duen kutsadura.

STEILASetik egoera hau salatzen jarraituko dugu. Hiriak, herriak eta auzoak bertan bizi eta lan 
egiten dugunontzat izatea nahi dugu, tokiko merkataritza txikia sustatuz zein gertuko zerbitzu 
publikoak defendatuz, bizilagunen arteko sareak eta antolakuntza sustatuko dituztenak. Etxebizitza 
oinarrizko eskubidea dela defendatzen jarraituko dugu eta gure herri eta auzoetan ematen diren 
proiektu espekulatiboak salatuko ditugu behin eta berriro, herri mugimenduengandik ikasiz 
eta hauei babesa emanez, jendarte justu eta kohesionatu bat nahi dugulako. Justizia sozialean 
oinarrituz, Euskal Herrian bizi eta lan egin nahi dugulako.

Idazkaritza Feminista
STEILASeko Idazkaritza Feministaren iritziz, azkenaldian mugimendu feminista gero eta eraso 
gehiago jasaten ari da jarrera kontserbadore eta antifeministetatik, eta hori salatu nahi dugu. 
Jomugan, eredu heteropatriarkal eta kapitalistatik kanpo geratzen direnak nabarmentzen dira, 
hala nola pertsona migratu eta arrazializatuak, aniztasun funtzionala dutenak, pentsionistak, 
prekarizatuak, transak, emakume zisak edo ez bitarrak...

Feminismoak azken urteetan eman dituen aurrerapausoek, kolokan edota zalantzan jarri ditu 
estruktura heteropatriarkalaren bitartez boterean dauden pertsona horien pribilegioak eta 
ondorioz, gaur egun naturalizatu edo ohiko bihurtu diren diskurtso erreakzionarioak sortu 
ditu: indarkeria matxistaren ukazioa, genero rol tradizionalen defentsa... maiz kaleko pertsona, 
bizilagun eta nerabeen ahotan entzun daitezkeenak. 

Horren aurrean, ezinbestekoa da sare feministak antolatzen eta indartzea etengabe, zapalkuntzen 
aurrean estrategiak hausnartu eta birpentsatzen jarraitzea, bazterreko ahotsek erdigunea hartu 
eta espazio seguruak lantzea, zapalkuntzak erdigunean azaleratzea, autodefentsarako bideak 
eraikitzea...

Era berean, zaintzen krisia ere jasaten ari gara. Zaintzak ez du geldiunerik; sarritan, seme-alabak 
zaintzetik, gurasoak zaintzera igarotzen gara eta ondoren, ilobak etab... Urteak daramatzagu 
zaintza ardura gizonena ere badela aldarrikatuz, arduren banaketa guztiona baita, ez soilik 
emakumeena. Honek botere harremanak sortzen ditu eta pribilejioen desoreka nabarmena 
agerian uzten du, lanen banaketa neurrigabe hauek emakumeen bizitzak itogarri bilakatuz. 
Honekin batera, zaintza sistema publiko baten beharra aldarrikatzen jarraitzen dugu, zeinetan 
guztiok duintasunez zaintzeko eta zainduak izateko eskubidea izango dugun. Ildo berean, 
negoziazio kolektiboan beharrezko neurriak aldarrikatuko ditugu odol-ahaidetasunetik haratago 
egongo diren lizentzia eta baimen feministak lortzeko.

Era berean, atzerritartasun legea eraitsi/indargabetu dezaten eskatzen jarraituko dugu, gaur 
egun pertsona migrante arrazializatuak baitira, zaintzari dagokionean, egoerarik zaurgarrienean 
daudenak. Lanerako eskubide urraketa nabarmena jasaten jarraitzen dute, aukerak murriztu eta 
gehienetan etxeko zaintza hautatzea besterik ez dutelarik. Egoera irregularrean egoteak lanerako 
eskubideak zapaltzen ditu, sarritan, bortizkeria egoera jasanezinak sortzeraino. 

Hezkuntzako langileok ere egoera hauen jakitun izatea ezinbestekoa da, behaketa eta 
hausnarketa lanetan arituz. Horretarako, pedagogia feminista oinarri izanik, ikastetxe eta 
unibertsitateak gune bizigarriak izan daitezen beharrezkoak izango diren baliabideak lortzeko 
lanean aritzea besterik ez dugu, jendarte justuago bat sortze bidean. Horretarako, negoziaketa 
kolektiboan eta hezkuntza politiketan eragiten jarraituko dugu. Idazkaritza Feministak 
konpromiso irmoa du honetan eta urteetan eginiko bidean arituko gara aurrerantzean ere.

Sindikatu feminista/Transfeminista? garen heinean, sindikatu barnean ere, kide guztion 
formakuntza eta kontzientzia feminista pizten eta lantzen jarraituko dugu, honekin batera 
zapalkuntzen aurrean gizarte justuago baten aldeko lanean aurrera eginez.

Militarismoa desegin, bakea eta justizia eraiki

Testuinguru globalean, potentzien arteko lehia gero eta bortitzagoa da, eta azken urteotan 
ikusitako mugimendu militarrek –bereziki AEBetako administrazioek bultzatutakoek– mundu 
osoan armagintza-industria indartzea eta aurrekontu militarrak handitzea ekarri dute. Joera 
honek argi erakusten du gerra ez dela salbuespena, sistema kapitalista eta patriarkalaren 
funtzionamenduaren parte baizik.

Militarismoa egiturazko tresna da, herrien aurkako zapalkuntza eta kontrola bermatzeko. 
Ondorioak ezagunak dira: milioika pertsona desplazatu, komunitate suntsituak, bortizkeriaren 
naturalizazioa eta bizitzak etengabe arriskuan. Bitartean, gerra-industria aberasten ari da, gure 
eskubide sozialen kaltetan.

Argi diogu: ez dugu onartzen bizitzaren gainetik negozioa lehenesten duen eredua. Militarismoa 
errotik desegin behar da.

Horregatik, honako neurri zehatzak exijitzen ditugu:

 Atzerritartasun legearen deuseztatzea, pertsona guztien eskubideak bermatzeko.

 �Arma-salmentaren amaiera eta sektore horretako enpresen birmoldaketa, ekintza sozial, 
zaintza eta bizi-baldintzak hobetzeko jardueretara bideratuz.

 �Gastu militarraren murrizketa zorrotza eta baliabide horien birbanaketa hezkuntza, osasun 
eta gizarte-zerbitzu publikoetan.

 �Errefuxiatuentzako harrera duina, muga hiltzaileen desagerpena eta zirkulazio askatasun 
osoa.

Emakumeen borroka antimilitaristatik, errefuxiatuen aldeko elkartasunetik eta desobedientzia 
zibilaren tradiziotik edaten dugu. Bakea ez da neutralitatea: zapalkuntzaren aurrean posizioa 
hartzea da.

Ez gara konformatzen adierazpen sinbolikoekin. Militarismoaren aurrean antolakuntza, 
mobilizazioa eta desobedientzia behar ditugu. Bizitzak erdigunean jarriko dituen gizarte baten 
alde, gaur eta hemen borrokatzen dugu.

Palestina
Palestinan Genozidioak dirau.

2023ko urrian Israeleko estatua munduko historiaren orrialde ilun bat idazten hasi zen.

Sionismoaren proiektu kolonialaren krudelkeriaren maila areagotu egin zen eta Genoziodioari 
ekin zion Gazan. Gutxienez 72.000 pertsona hil dituzte, hauetatik gutxienez 20.000 umeak eta 
nerabeak izanik. Gosea, guda arma bezala erabili da. Ia bi milioi desplazatu egon dira eta egituren 
suntsipena ere imaginaezina izan da.

2025eko urrian sasi-su-etena hasi zen. Baina Genozidioak dirau; handik hona, besteak beste, 
hildakoak ehunka izan baitira. Giza eskubideen zapalkuntza honi lotuta daude ekialde hurbileko 
beste gudak: Rojaba, Iran, Libano...

Urte hauetan Jendarteak munduko leku askotan erantzun du, milioika pertsona kalera atera 
direlarik. Baina, salbuespenak salbuespen, estatuen erantzun internazionala eskasa izan da.

Gobernu eta parlamentuei ez diegu adierazpenak bakarrik exijitzen, baita ekintza zehatzak ere. 
Euskal Herriko hainbat enpresek Gazako genozidioan eta Zisjordaniako apartheidean eskuak 
sartuta dituzte, adibidez Sidenor eta CAF. Proiektu horiek bertan behera utziak edo zigortuak 
izan behar dute. Harreman ekonomikoak eta sionismoarekiko zuritze soziala eten behar dira.

STEILASetik hainbat eragile eta elkarteren ekintza ugari babestu ditugu eta parte hartu dugu. 
Urte luzez egon gara elkarlanean BDZrekin, kontzentrazio, manifestazio eta boikot kanpainen 
bidez, argi baitago Boikota, Desinbertsioa eta Zigorra direla Israelen proiektu kolonialista eta 
genozidari aurre egiteko bide nagusiak. Global Sumud Flotilla-ren gonbidapenari jarraituz, 
2025eko urriaren 15ean hezkuntzan greba orokorra deitzea lortu zuen ekimena bultzatu zen. 
Parte/Partaide garen Euskal Herriak Kapitalari Plantotik informazio kanpaina egiten hasi gara 
eta Eusko Jaurlaritzak bideratzen duen ITZARRI BGAEa (Borondatezko Gizarte Aurreikuspeneko 
Erakundea) sionismoarekin duen lotura salatu dugu. Gernika-Palestinaren eta beste eragile 
batzuen ekintzetan ere parte hartu dugu.

Kaleetan jarraituko dugu errealitate gaitzesgarri hau amaitu arte. Gora Palestinar erresistentzia!

EB-Mercosur Akordioaren aurka, 
elikadura burujabetzaren alde
STEILAS sindikatuak kezka handiz ikusten du Europar Batasunaren eta Mercosur blokearen 
(Argentina, Brasil, Paraguay eta Uruguai) arteko merkataritza akordioa. Hitzarmen honek, 
merkataritza askearen logikaren barruan, milaka kilometrotara dauden herrialdeetatik datozen 
elikagai eta produktuen zirkulazioa areagotzea du helburu, arantzelak merkataritzaren %90ean 
ezabatuz. Neurri horiek ekonomiaren hazkundea eta jasangarritasuna bermatuko dituztela esaten 
bada ere, errealitateak bestelako ondorioak ekar ditzake.

STEILASen ikuspegitik, akordio honek elikadura burujabetza arriskuan jartzen du. Tokian tokiko 
ekoizpena indartu beharrean, merkatu globalaren menpekotasuna handitzen du eta lehen 
sektoreko langileen zein baserritarren egoera ahuldu dezake. Gainera, Latinoamerikan nagusi 

den nekazaritza-eredu agroindustrialak–transgenikoetan, pestizida kopuru handietan eta baso-
soiltzean oinarrituta– ondorio larriak ditu ingurumenarentzat eta komunitateen bizitzarentzat.

Akordioak jasangarritasunari buruzko kapitulu bat baduela adierazten bada ere, praktikan zaila da 
baso-soiltzearen aurkako neurriak edo klima-konpromisoak benetan beteko direnik bermatzea.

Bestalde, milaka kilometrotara dauden herrialdeetatik datozen produktuen garraioak emisioak 
handitzea eta krisi klimatikoa areagotzea dakar. Era berean, kezka sortzen du Europan debekatuta 
dauden praktika edo produktu batzuk –hala nola zenbait pestizida edo hormonak– erabiltzen 
diren ekoizpen-ereduekin lotutako elikagaien inportazioak areagotzeak. Kontrol sistemek ez dute 
beti bermatzen araudia zorrotz betetzen denik.

Horregatik guztiagatik, STEILASek elikadura burujabetzan, tokiko ekoizpenean, nekazaritza 
jasangarrian eta lehen sektorearen defentsan oinarritutako politika publikoak eskatzen 
ditu. Elikagaiak ez dira merkantzia hutsak: komunitateen osasunarekin, lurraldearekin eta 
etorkizunarekin lotutako oinarrizko eskubideak dira.

Ondorioz, STEILAS UE-Mercosur akordioaren aurka agertzen da eta gizarte-eragileei dei egiten 
die elikadura burujabetza, lurraren defentsa eta herrien bizi-duintasuna lehenetsiko dituen 
ereduak eraikitzeko.

Internazionalismoa eta Eilastasuna
STEILAS elkartasun politikoa lantzen duen sindikatua da, eta pertsonen, kolektiboen eta 
herrien arteko elkartasunezko harremanak eraikitzea izan dugu beti helburu. Elkartasuna bi lan 
esparrutan garatzen dugu: alde batetik, jendarte mugimenduan parte hartze aktiboaren bidez; 
eta, bestetik, hezkuntza garapenean oinarritutako proiektuak sustatuz.

Bigarren ildo hori EILASTASUNA funtsaren bidez sustatzen dugu. Gure helburua, ekonomikoki 
baztertuak dauden Hegoalde globaleko komunitateen eta bertako herritarrek sortutako 
hezkuntza ekimen txikien bidelagun izatea da, baita diru-ekarpena egitea ere. Bide berean, 
Euskal Herriko ikastetxeetan munduko herritarren arteko elkartasuna landu eta gure ikasleen 
artean internazionalismoa sustatu nahi dugu; izan ere, soilik horrela izango da elkartasuna joan 
etorrikoa. 

Funtsa 1994. urtean sortu genuen, eta ordutik bi bidetatik finantzatzen dugu: alde batetik 
Eilastasunkideak ditugu, hilabetero 5 euroko ekarpena egiten duten STEILASeko afiliatuak; eta 
bestetik, sindikatuak bere sarrera gordinen %1a funts honetara bideratzen du, eta bildutakoaren 
100%a proiektuetara zuzenean bideratzen da.

Urtero zortzi proiektu babesten ditugu, gehienez ere zortzi urtez. Eilastasunaren 32 urteko 
ibilbidean zehar, hainbat izan dira lagundu ditugun proiektu eta ekimenak. Une honetan hauek 
dira babesten ditugun proiektuak:

Maputxe herrian «koneltum-escuelita libre», beren hizkuntza eta kultura zabaltzeko; Ginea Bissaun 
haurren eskolaratzea, eta mutilazio genitalaren zein neska adingabeen bortxazko ezkontzen 
kontrako ekintzak; El Salvadorren, Cripdes elkartearekin, «casa universitaria» proiektua; Perun 
«huertos comunitarios para mujeres»; Senegalen «alfabetización de mujeres adultas»; Beninen 
«liderazgo de jóvenes a través del deporte»; Indian Tibeteko errefuxiatuen kanpalekuetako 
haurren eskolaz kanpokoak haien hizkuntza eta kultura bizirik mantentzeko; eta Argentinan «la 
CoPa va a la escuela», ingurugiroari eta elikadura burujabetzari buruzko proiektua. 

Urtero, asanblada orokorra egiten dugu eta bertan proiektu bakoitzaren urteko memoria 
baloratzen dugu, eilastasunkideok elkarrekin erabakitzeko proiektu bakoitzarekin bat egiten 
jarraitu nahi dugun ala ez. Hutsunerik sortzen bada, proiektu berriei irekitzen zaie deialdia, betiere 
eilastasunkide batek lotura lanak egiten baditu. Asanbladan haien aurkezpena jaso ondoren, 
ekimen berriekin bidea egiten hasten gara. 

Gaur egun mundu mailako egoera soziopolitikoa gero eta nahasiagoa eta kezkagarriagoa da: 
gatazka armatuak eta genozidioak ugaritzen ari dira, desberdintasun sozial eta ekonomikoak 
sakontzen ari dira, eta eskuin muturreko diskurtso eta politikek indarra hartzen dute munduko 
hainbat lekutan. Mendebaldeko herrialdeek baliabide naturalen gaineko kontrola izaten jarraitu 
nahi dute eta horretarako, logika kolonialean sakonduz, indarkeria erabiltzeko prest ageri dira, inoiz 
baino bortitzago. Kapitalismo neoliberalak, gainera, azkartasuna eta etengabeko lehiakortasuna 
inposatzen ditu, gizartea nekatu eta pentsatzeko zein erreakzionatzeko gaitasuna ahulduz, eta 
indibidualismoa sustatuz. Testuinguru honetan, elkartasuna eta nazioarteko lankidetza inoiz 
baino beharrezkoagoak dira, eta sindikatu gisa gertutik jarraitzen dugu errealitate hori.

Sekretu ofizialen legea, estolden erresumaren isla

Indarrean dagoen sekretu ofizialen Espainiako legea Estatuaren alderik ilunena ezkutatzeko 
sortu zen. Ustezko gobernu ezkertiarrak lege hori aldatzeko proiektua aurkeztu zuen 2022an 
Kongresuan, baina, dirudienez, dena geldirik dago. Hala ere, 2026ko otsailean, Espainiako 
Gobernuak 1981eko otsailaren 23ko dokumentu batzuk desklasifikatu zituen, helburu 
bakarrarekin: Abu Dhabiko emerituaren irudia zuritzea. 

Bitartean, Euskal Herrian izandako gertakariei buruzko dokumentu gehien-gehienak gordean 
dauzkate: Gasteizko martxoaren hiruko sarraskia, 1978ko Sanferminak, Mikel Zabaltzaren hilketa, 
Lasa eta Zabala, Pasaiako segada, Irunberriko arroila, GAL eta milaka tortura kasuak.

Ilunpe beltza da nagusi Espainiako artxiboen ziegetan, eta ez du ematen inoiz argia ikusiko 
dutenik. Euskal alderdiak ezinbestekoak omen dira estatuko gobernuari eusteko, baina ez dute 
gaitasunik egiazko lege demokratiko bat aurrera ateratzeko. Noiz arte ilunpea?

Ekosozialismoa eta geopolitika: bizi-eredu berria eraikitzen
Aurreko ebazpenean oinarria ezarri genuen: kapitalismoak ezin du mugarik onartu, eta etengabeko 
hazkundearen logikan gure planeta suntsitzen ari da klima-aldaketaren, biodibertsitatearen 
galeraren eta baliabideen agortzearen bidez. Diagnostiko horrek indarrean jarraitzen du. Baina 
gaur beste dimentsio bat gehitu behar dugu: krisi ekologikoaren eta gatazka geopolitikoen arteko 
egiturazko lotura.

Litioa, kobrea, erregaik, ura, lurra: XXI. mendeko gerrak gero eta gehiago antolatzen dira baliabide 
estrategiko hauen inguruan. Potentzia handiak –Estatu Batuek, Txinak, Errusiak, Israel eta beste 
batzuek– nazioarteko legedia sistematikoki saltatu eta beraien interes ekonomikoen arabera 
aritzen dira: inbasio militarrak, estatu kolpeak, itunak eta merkataritza-blokeo selektiboak eginaz.

Ekologia eta militarismoa banaezinak dira kapitalismo globalaren logikan. Energia trantsizioaren 
izenpean ere, trantsizio hori baliabideak ustiatzeko modu berrien gainean eraikitzen ari da (panel 

fotovoltaikoak, bateria elektrikoak, aerosorgailuak), Hegoaldeko herrialde globalei kalteak 
eraginez.

NBEren Gutuna, Genevako Itunak, Nazioarteko Zuzenbide Humanitarioa: arau esparru horiek 
guztiak presio izugarripean daude. Potentzia handiek, zigorrik gabe, haien legedia haustea 
normalizatu dute, eta horrek joera arriskutsu bat erakusten du: indarra eta merkatu-boterea legea 
gainditzen ari dira. Sindikatuan uste dugu erantzun sindikal eta politikoak internazionalista izan 
behar duela: herrialdeen arteko langile-elkartasuna indartu, eta gerren atzean dauden interes 
ekonomiko eta korporatiboak salatu.

Hazkunde mugagabearen paradigmatik aldendu nahi dugu, baina oraingo krisi geopolitikoa ere 
gogoan hartuta: militarizazioa ez da irtenbidea krisi ekologikorako, arazoaren parte baizik.

Egoera honetan, ekosozialismoak, feminista, antiarrazista eta antimilitarista izan behar du gure 
erreferentzia marko berrituan.

Topagune 
STEILAS sindikatuak eskola publikoaren defentsan bere konpromiso estrategikoa berresten du, 
eta, ildo horretan, bat egiten du Euskal Eskola Publikoaren aldeko topagunearen aldarrikapen 
eta proposamenekin. Gure ustez, administrazio publikoek eskola publikoak hezkuntza sistemaren 
ardatz nagusia izan behar dutela bermatu behar dute. Gaur egungo testuinguruan, ordea, agerikoa 
da administrazio publikoek ez dutela hezkuntza publikoa erdigunean jarri eta horrek zuzenean 
baldintzatzen du hezkuntza sistemak bermatu behar dituen inklusioa, ekitatea eta kalitatea.

Egungo hezkuntza sistema dualak ikasleen segregazio sozial eta akademikoa areagotzen du, kohesio 
sozialaren kaltetan. STEILASetik, topagunearekin batera, segregazio hori egiturazko desorekak 
elikatzen dituen hezkuntza politika publiko zehatz batzuen ondorio zuzena dela salatzen dugu. Hau 
da, hainbat hamarkadetan administrazioek bultzatu eta babesten jarraitzen duten ikastetxe pribatu 
eta publikoak parekatzen dituen hezkuntza sistema dualaren ondorio zuzena.

Hezkuntza publikoa inklusioa, euskalduntzea eta gizarte kohesioa bermatu ditzakeen bakarra da. 
Euskararen normalizazioan eta transmisioan duen eginkizuna ukaezina da, eta, aldi berean, gizarte 
kohesiorako tresna eraginkorrena da. Horregatik, STEILASetik eskola publikoaren garapena 
lehentasun politikoa izatea aldarrikatzen dugu.

Ildo horretan, STEILASek eta topaguneak hezkuntza politiketan sakoneko aldaketa baten 
beharra partekatzen dugu. Ez da nahikoa diskurtsoan eskola publikoa defendatzea; beharrezkoa 
egiturazko neurri zehatzak hartzea da, bestela, zuriketa edo iruzur baten aurrean gaudela 
salatzen jarraituko dugu. Gaur egungo egoeran, askotan, legediak edo araudiak berak oztopatzen 
dute eskola publikoa indartzea. Ausardi politikoa eskatzen dizuegu hezkuntza sistemaren egitura 
aldatzeko eta eskola publikoa lehenesteko, gehiengoa bilakatuz eta behingoz sistema dual 
bidegabea desagerraraziz.

Azkenik, STEILASek ezinbestekotzat jotzen du hezkuntza publikoaren komunitatearen aktibazioa 
eta mobilizazioa, hezkuntza publiko sendoa eraikitzeko. Horregatik, topagunearen ildotik, dei 
egiten dugu eskola publikoaren aldeko borroka kolektiboa indartzera, segregazioari aurre egin 
eta hezkuntza sistema publiko, euskaldun eta inklusibo baten alde urrats eraginkorrak emanez.

Haurreskolak Partzuergoaren negoziazioa
2025eko otsailean LABek greba dinamikari amaiera eman zion; STEILASen ez genuen bat egiten 
erabaki horrekin eta Zuzendaritza Batzordeak egindako azken proposamena ez genuen sinatu, 
hainbat gabezi nabarmen zituen akordioa baitzen. Negoziazioaren azken momentuetan, gure 
sinadura lortzeko asmoz, plantillak esleitzeko irizpideetan STEILASen egindako ekarpena txertatu 
zuten: «prestakuntza eta koordinazio orduak egin ahal izateko giza baliabideak bermatuko dira»; 
esaldi hark berme juridikorik ez zuela egiaztatu genuen eta ondorioz, sinadurari uko egin genion.

Urtebete baino gehiago pasa ondoren, mahai gainean jarritako Plantilak esleitzeko irizpideen 
akordio berria martxoan sinatzea erabaki genuen. Izan ere, bertan prestakuntza eta koordinazio 
orduak ordezkatzeko baliabide pertsonalak eta ratioen jaitsiera jaso ziren (edo gelan bigarren 
hezitzailearen sarrera aurreratu zen). Horrekin batera, lanpostu estrukturalak sortzea bermatuko 
da 2024an LABekin eta Hezkuntza Sailarekin sinatutako akordioaren ondorioz. Lan zama arintzeko 
neurriak lortu dira, lanpostu berriak sortuko dira eta egunerokotasunean prestakuntza eta 
koordinazioa bermatzeko beharrezkoak diren baliabideak jarriko dira. Nahiz eta dokumentuaren 
lanketa ez egin, eta egindako eskaera guztiak barneratu ez arren, STEILASek hainbatetan 
egindako aldarrikapenei erantzuteko edukiak jarri zituen Hezkuntza Sailak mahai gainean, izan 
ere, guri esker txertatutako esaldiaren garapena da langileak esleitzeko irizpideen akordioaren 
zati handi bat.

Argi dugu Lan Hitzarmenak dituen gabezi nabarmenek hor jarraitzen dutela. Hala ere, ardura 
kolektiboa dugulako eta Hezkuntza Publikoa defendatzen eta lehenesten dugulako, STEILASen 
zituen beste bi funtsezko aldarrikapenen inguruko borroka aldi baterako etetea erabaki dugu, 
hitzarmenaren indarraldia amaitu arte. Izan ere, Haurreskolak Partzuergoa eta langileen eguneroko 
egoerak hobetzen saiatzeko eta beste hainbeste baliabideei babesa emateko beharrezkoa izan 
da pausu hau ematea, baita egin beharreko lanketetan eragin eta administrazioak alde sozialaren 
iritzi bat baino gehiago entzuteko. 

Borrokan jarraituko dugu Haurreskolak Partzuergoko langileok merezi dugun Lan Hitzarmena 
lortu arte. 

Erorien Monumentua eraitsi
Iruñean dago, frankismoaren gorazarre, estatu mailako eta hirigunean kokatutako monumenturik 
handiena. "Navarra a sus Muertos en la Cruzada" zioen jada estalia dagoen etxaurreko ateburuan. 
Monumentua mausoleo ere bada. Bertan 1936an Iruñeko Gobernadore Militarra zen Mola jenerala 
eta Jose Sanjurjo hobiratu ziren. Azken honek 1932an II Errepublikaren kontra altxamendua egin 
zuen lehen aldiz, eta bigarrenez, 1936ean, Iruñean. Bi gorpuzkiak 2016an atera zituen udalak, 
Memoria Historikoaren Legeak hala aginduta, eta familiei itzuli zitzaizkien.

Iruñeako udalak eraikin faxista adieraberritu nahian dabil. Horretarako abian jarri zuen eraikina 
estaltzeko lehiaketa bat, eraispena erabat gaitzetsiz. Jose Yarnoz eta Victor Eusa arkitektoen 
eraikin klasizistaren balio artistikoa ez da aipagarria, ez eta Ramon Solz Vicianoren kupulan 
egindako freskoa ere.

Hain dago hiriaren erdigunean, Lezkairuko auzoa eta Bigarren Zabalgunearen arteko lotura 
hobetzeko gune paregabea dela. Eraikinaren arkupea kendu behar da horretarako, baina, 

Plan Urbanistiko bat egin ordez, katalogo bat egin du udalak. Honek eraikinaren erdiko atala 
mantenduko luke. Jakin berri dugu monumentua ez eraisteko udalak egindako katalogoa ez dela 
behar bezala erregistratu eta, ondorioz, ez daukala babesik. Hortaz, edozein unetan abia lezake 
udalak eraispena.

STEILASen betidanik bat egin dugu talde memorialistekin. Frankismoak eragindako sarraskiak 
eta ondorengo errepresioak justizia eta erreparazioa behar du. Nafarroako jendarteak eskubidea 
du Memoria Historikoak aitortzen dion errespetua eta ikurrei buruzko arauak bete daitezen 
exijitzeko.

Erorien Monumentua eraitsi!

Idazkaritza Nazionala
Araba

Izena Izena
1 Gil Bragado, Aintzane 3 Marañon Guzmán, Amaia

2 Hernaltes Churruca, Amaia 4 Urteaga Zeberio, Izaro

Bizkaia

Izena Izena
1 Akarregi Gerenabarrena, Joakin 5 Elordui Fuertes, Jokin

2 Arbide Aza, Haizea 6 Etxebarria Bilbao, Saioa

3 Barastay Alberdi, Iratxe 7 Gordaliza Lotina, Odei

4 De Miguel Zabala, Andeka 8 Uriguena Ruiz, Mikel

Gipuzkoa

Izena Izena
1 Arluziaga Gondat, Lide 4 Garzes Aldazabal, Rebeka

2 Beristain Fernandez, Maider 5 Piquer Insausti, Itxaso

3 Bollar Benedicto, June 6 Zubia Goikoetxea, Juan

Nafarroa
Izena Izena

1 Apezetxea Gorrotxategi, Ane 3 Ustarroz Goñi, Miren

2 Campo Lumbreras, Angela

Nazio Batzorde Iraunkorra

Araba Bizkaia

Izena Izena
1 Gil Bragado, Aintzane 1 Arbide Aza, Haizea

2 Akarregi Gerenabarrena, Joakin

Gipuzkoa Nafarroa

Izena Izena
1 Garzes Aldazabal, Rebeka 1 Ustarroz Goñi, Miren

2 Piquer Insausti, Itxaso 2 Apezetxea Gorrotxategi, Ane

Araba
Kontseilukideak eta kongresukideak 

Izena Izena
1 Agirre Uzkiano, Maialen 17 Kerexazu Gamazo, Javi

2 Antepara López de Maturana, Iñigo 18 Laforga Peña, Ioseba

3 Astigarraga Blanco, Ainhoa 19 Marañon Guzmán, Amaia

4 Basabe Kortabarria, Mikel 20 Masa Espina, Javier

5 Baseta Elkoro, Ibane 21 Masa Espina, Jose Angel

6 Diaz Dominguez, Rakel 22 Mendiluze Orbegozo, Iñaki

7 Egia Albeniz, Susana 23 Mtz de Marigorta Ruiz de Larrea, Araceli

8 Egiluz Molinuevo, Maite 24 Muñoz Oñederra, Igor

9 Elorza Churruca, Edurne 25 Palomo Martín, Jesús Mariano

10 Estivariz Martinez de Antoñana, Zuriñe 26 Pérez Arce, Sonia

11 Galparsoro Arrese, Amaia 27 Plazaola Ugarte, Oihana

12 Gibelalde Iribas, Jone 28 Saez de Castillo Busto, Estitxu

13 Gil Bragado, Aintzane 29 Saez de Castillo Busto, Oihana

14 Hernaltes Churruca, Amaia 30 Salazar Roldan de Aranguiz, Jose Luis

15 Huertas Ramirez, Gurutze 31 Urteaga Zeberio, Irati

16 Idigoras Lasaga, Aitor 32 Urteaga Zeberio, Izaro

Bizkaia
Kontseilukideak eta kongresukideak 

Izena Izena
1 Abasolo Galdeano, Ane Miren 30 Ibaibarriaga Ruesgas, Irati

2 Akarregi Gerenabarrena, Joakin 31 Ibarrondo Soba, Itziar

3 Achalandabaso Serna, Ibai 32 Idoiagabeitia Anakabe, Alexander

4 Alonso Romay, Borja 33 Jiménez Carnicero, Ainara

5 Andino Garcia, Susana 34 Landa Longarte, Nagore

6 Apoita Irusta, Miren Agurtzane 35 Macho Aguillo, Pedro

7 Aranburu Rojas, Natalia 36 Madariaga Malaxetxebarria, Sabino

8 Arbide Aza, Haizea 37 Madina Bengoa, Ainhoa

9 Arriaga Arrizabalaga, Andoni 38 Marin Aparicio, Eneko

10 Arrieta Aznar, Naiara 39 Martín Fernández, Mª Carmen

11 Arrizabalaga Pikabea, Xabin 40 Monasterio Avila, Alaitz

12 Balmaseda Monje, Iñaki 41 Muniozguren Arteagoitia, Begoña

13 Barastay Alberdi, Iratxe 42 Ovelleiro Sacristán, Natividad

14 Beloki Arizti, Miren Nekane 43 Perez Contreras, Astrid

15 Bilbao Alcibar, Ainara 44 Perez Perez, Ana Isabel

16 De Miguel Zabala, Andeka 45 Rodriguez Aurrekoetxea, Ane

17 Del Castillo Prieto, Laura 46 Rodriguez Rangel, Garbiñe

18 Delgado Acera, Begoña 47 Roque San Pedro, Maria del Carmen

19 Echevarria Ezpeleta, Maria Jesus 48 Ruiz Fayos, Saioa

20 Echevarria Ezpeleta, Miren Garbiñe 49 Sanchez Ojanguren, Desiree

21 Elordui Fuertes, Jokin 50 Tabernilla Aragon, Raquel

22 Espiña Alvarez, Iñigo 51 Trinidad Pascual, Ainhoa

23 Etxebarria Bilbao, Saioa 52 Uriguena Ruiz, Mikel

24 Fernández de Garayalde Ulacia, Arantza 53 Verbruggen, Catherine

25 Fernández Irigoyen, Julene 54 Vivanco Morquillas, Maria Sonia

26 Fraca Delgado, Irene 55 Zabalo Arena, Patxi

27 García Carralero, Sandra 56 Zalbidea Derteano, Jesus Maria

28 Gordaliza Lotina, Odei 57 Zelaia Irueta, Jose Manuel

29 Herrarte Oruna, Nerea 58 Zorita Bermeosolo, Amaia

Gipuzkoa
Kontseilukideak eta kongresukideak 

Izena Izena
1 Alberdi Iñarra, Ariane 19 Imaz Beldarrain, Irati

2 Arluziaga Gondat, Lide 20 Iturrioz López, Nagore

3 Arregi Labaka, Miren 21 Lozano Lasa, Eneko

4 Bengoetxea Gartzia, Oihane 22 Manjón Alvarez, Gorka

5 Berazadi Aramendi, Eider 23 Mier Garcia, Lorena

6 Beristain Fernandez, Maider 24 Olaizola Aizpuru, Bittor

7 Bidaurre Rodriguez, Lander 25 Piquer Insausti, Itxaso

8 Blazquez Roteta, Kepa 26 Porres García, Yolanda

9 Bollar Benedicto, June 27 Solores Clemente, Carlos

10 Diaz Lopez, Rakel 28 Torrealdai Garate, June

11 Erquicia Rodrigo, Miren Maitane 29 Torregaray Larruscain, Amaia

12 Gajate Uranga, Ibon 30 Torres Sanz, Aida

13 Galán Amillategui, Maite 31 Umbon Arias, Beatriz

14 Garcia Azurmendi, Edurne 32 Urrutia Igartua, Aintzane

15 Garzes Aldazabal, Rebeka 33 Usabiaga Garcia, Igor

16 Gereka Barandiaran, Maier 34 Zubia Flaño, Emilio

17 Goñi Irazusta, Jon Mikel 35 Zubia Goikoetxea, Juan

18 Herreros Fernandez, Maider

Nafarroa
Kontseilukideak eta kongresukideak 

Izena Izena
1 Apezetxea Gorrotxategi, Ane 12 Larripa Belzunegui, Eider

2 Barace Tapia, Iñigo 13 Lasa Artieda, Maider

3 Bruño Artazcoz, Diana 14 Lecumberri Galdeano, Saioa

4 Campo Lumbreras, Angela 15 Lopez Ecay, Raul

5 Eizaguirre Garayalde, Eneko 16 Markes Onaindia, Andoni

6 Elbouyafrouri Cirauqui, Ithri Yamal 17 Ruiz Vidorreta Maria, Aranzazu

7 Gabiola Basterrechea, Josu 18 Sagastibeltza Ganboa, Saioa

8 Garcia Mendizabal, Elixabete 19 Torregaray Larruscain, Edurne

9 Iturbide Oloriz, Irune 20 Urabaien Nuñez, Maitane

10 Jaka Apezetxea, Amaia 21 Ustarroz Goñi, Miren

11 Laka Maruri, Aitor




